
Parlamento Nacional
VI LEGISLATURA 2.ª SESSÃO LEGISLATIVA (2023-2028)

REUNIÃO PLENÁRIA DE 10 DE MARÇO DE 2025

Presidente: Ex.ma Sr.ª Maria Fernanda Lay

Vice-Presidentes: Ex.ma Sr.ª Maria Teresinha da Silva Viegas
Ex.mo Sr. Alexandrino Afonso Nunes

Secretária: Ex.ma Sr.ª Virgínia Ana Belo

Vice-Secretárias: Ex.ma Sr.ª 

S U M Á R I O

Sr.ª  Presidente  Maria  Fernanda  Lay  declara

aberta sessão  plenária ne’e  iha  tuku 9  liu minuto

13 dadeer no halo kedas leitura ba agenda serbisu

loron ne’e nian.

Tuirmai, Sr.ª Presidente convida hotu-hotu atu

hamriik  ba  execução  Hino  Nacional,  Pátria,  no

Silêncio Minuto ida. 

Antes  Ordem  do  Dia –  Sr.ª  Secretária  da

Mesa,  Virgínia  Ana  Belo,  halo  leitura  ba

Requerimento  de Justificação  de Faltas  husi  Sr.

Deputado na’in-rua husi CNRT, Ricardo Batista no

Natalino  dos  Santos,  no  no  mós Pedido  de

Substituição  Temporária  Sr.ª  Deputada  Cristina

Yuri  Rebelo  dos  Santos  Costa  (FRETILIN)  husi

Sr.ª Deputada Verónica Fernandes (FRETILIN).

Liutiha  ida-ne’e,  Sr.ª  Deputada  Lídia

Norberta,  representa Bancada  Parlamentar

FRETILIN,  halo   declaração  política  ne’ebé  foti

problema fronteira terrestre entre Timor-Leste  ho

Indonésia,  iha-ne'ebé  bancada discorda ho  forma

Governo  nian  atu  soluciona  segmento  não

resolvido iha Naktuka.

Iha intervenções diversas, Sr. Deputado

sira  levanta  kona-ba:  Mota  Laleia  sobu  natar

agricultor  sira-nian;  apresentação  pedido

fiscalização  husi  PDHJ  ba  Tribunal,  liga  ho

evicção; dalan acesso nian ba EBC Nur-Um iha

Laclubar;   Instalação  pilar  iha  zona  fronteira

Naktuka  nian;  comemoração  Loron  Internacional

Feto  sira-nian;  necessidade  atu  halo  tratamento

contínuo  iha  estrangeiro  ba  paciente  balu;  falta

ami-moruk  ba  paciente  moras  Epilepsia  nian  no

mós  vacina  ba  labarik  ki’ik  sira;  falta  «blanco»

original ba Certidão RDTL no mós BI; regra kona-

ba  uso  obrigatório  capacete  ba  labarik  sira  iha

Ermera;  condição  estrada  iha  Município  Ermera;

movimento trânsito, condição canalização bee no

iluminação pública nian iha Becora hafoin evicção;

falta  de  equipamento  segurança  nian  ba

trabalhador limpeza nian sira:  impacto husi  falha

eletricidade nian iha Hospital Nacional; demoro iha

obra  construção  proteção  ba  Ponte  Verukoco

Apikuru; falta transporte ba Direção Distrital Terras

e  Propriedades;  comportamento  arrogante

Administrador Posto Administrativo Bobonaro nian;

dificuldade ne’ebé ema ho deficiência sira hasoru

iha acesso ba pensão husi Estado; alteração ba

requisito atu hetan Bolsa da Mãe; Falta aimoruk

item  balu  iha  serviço  saúde  nian  iha  Turiscai;

condição estrada entre  Turiscai  no Laclubar  no

mós iha zona balu iha Same; medida rate nian no

falta limpeza iha jardim heroi sira-nian; barragem

iha  Mota  Sahen;  atraso  iha  pagamento  pensão

ferik-katuas  nian;  desempenho  empresa  limpeza

nian Labilay Unip.  Lda.;  preço foos no problema

fornecimento bee-moos iha Suco Saelari; ideia atu

transfere paciente ba hospital iha Atambua; atraso

iha  obra  construção  estrada  iha  Sucu  Nunira;

condição  Ponte  Gomilafa  iha  Suco  Atelari;

adiamento iha obra reabilitação estrada urbana iha

Baucau;  fornecimento  bee-moos  iha  zona

Surikmas nian; atraso iha transferência orçamento

ba  embaixador  sira  iha  estrangeiro  no  corte  ba

subsídio  ne’ebé  sira  simu;  comemoração  Loron

Mundial Lian Inan nian iha RAEOA; impacto husi

alteração  ba  Lei  kona-ba  Pensão  ba  Martir

Libertação  Nacional  nian;  atraso  iha  pagamento

subsídio  ba  serviço  iha  turno  ba  pessoal  saúde

sira  iha  banco  urgência  iha  hospital  sira;

substituição Diretor INFPM nian; condição estrada

entre  Zumalai  ho  Bobonaro;  avaria  máquina

bomba  bee-moos  nian  iha  Suco  Loilubo;

colocação  professor  sira  husi  Bolsa  Candidato

professor sira-nian; diferença iha montante pensão

ferik-katuas sira-nian; condição estrada iha Bairro

Pité; dificuldade iha obtenção cidadania Timor nian

ba  cidadão  estrangeiro  sira-ne’ebé  merece  no

ninia  impacto  iha  acesso  ba  apoio  sira  husi

Estado;  distúrbio  ne’ebé hahú mosu fali  ona iha

bairro sira; estacionamento desorganizada carreta

sira-nian iha estrada pública sira; abandono obra

construção estrada entre Assalaitula no Ossu husi

empresa  responsável  no  condição  estrada  iha

Aituto.

Tuirmai,  Sr.  Vice-Ministro  dos  Assuntos

Parlamentares intervém hodi  hatán assunto hirak

ne’ebé Sr. Deputado sira foti. 

Ordem  do  Dia –  Discussão  e  votação  do

Projeto  de  Resolução  n.º  54/VI/(2.ª),  Cria  a

Comissão  Eventual  de  Acompanhamento  do

Conflito do Sahara Ocidental. 

Deputado no Deputada sira ne’ebé halo

intervenção  mak Sr.ª  Lídia  Norberta  dos  Santos

Martins  (FRETILIN),  Sr.  Gabriel  Soares  (CNRT),

Sr.a Sância  Florência  Paixão  Bano  (FRETILIN),

Sr.a  Aliança  da  Conceição  Araújo  no Sr.  Marcos

Soares Martins (CNRT), Sr.a Maria Teresa da Silva

Gusmão  (PD),  Sr.a Nurima  Ribeiro  Alkatiri

(FRETILIN), Sr. Armando dos Santos Lopes (PD),

Sr.  José  da  Cruz  no Sr.  Antoninho  Doutel

Sarmento  (FRETILIN),  Sr.ª  Carminda  Carlota

(CNRT),  Sr.ª  Maria  Angélica  Rangel  da  C.  dos

Reis,  Sr. Antoninho Bianco  no Sr.  António Moniz

Calau  (FRETILIN),  Sr.  Virgílio  Pereira,  Sr.ª

Cedelízia  Faria  dos  Santos,  Sr.ª  Ângela  Maria

Corvelo  de  A.  Sarmento,  Sr.  José  Virgílio  R.

Ferreira,  Sr.ª  Maria Rosa da Câmara «Bisoi»  no

Sr.  Firmínio  Taequi  (CNRT),  Sr.  Florentino

Ximenes  da  Costa  «Sinarai»  (FRETILIN),  Sr.ª

Maria  Angelina  Lopes  Sarmento  (PLP),  Sr.

Natalino  dos  Santos  Nascimento  (CNRT),  Sr.ª

Mariquita Soares (FRETILIN),  Sr.  António Verdial

de  Sousa  (KHUNTO),  Sr.  David  Dias  Ximenes

«Mandati»  (FRETILIN),  Sr.ª  Lúcia  Taeki,  Sr.

Mateus da Cruz de Carvalho, Sr. Anacleto Freitas,

Sr.ª  Bendita  Moniz  Magno  no  Sr.  Domingos

Augusto «Deker» (CNRT). 

Sr.ª  Presidente taka sessão plenária  iha tuku

16 liu minuto 54 loraik..

Sr.a Presidente (Maria Fernanda Lay): — Srs. Deputados, muito bom dia. 

Ha’u husu ho respeito atu ita hola fatin.

Horas hatudu tuku 09 liu minuto 13.

Já são 9h13 e funcionário sira tem que bá serbisu, ne’ebe ho respeito ha’u convida ita hotu hola

fatin.

Srs. Deputados, dala ida tan, ho respeito, ha’u convida Ita-Boot sira hodi hola fatin.

Distintos Deputados, neste momento ita iha 31 Deputados. 

Ha’u sei hato’o – ha’u haree ita-nia Vice-Ministro dos Assuntos Parlamentares mós iha-ne’e, ha’u

convida Ita-Boot mós hodi hola fatin – ita-nia agenda Plenária ba ohin, 10 de março de 2025. 

Abertura, iha execução do Hino Nacional. Depois, sei iha Um Minuto de Silêncio, ne’ebé Sr. Vice-

Presidente mak sei dirige. 

Iha  Período de  Antes  da  Ordem do Dia  ita  iha:  primeiro,  justificação  de  faltas  dos  Senhores

Deputados;  segundo,  substituição temporária,  a pedido da Bancada da FRETILIN,  da Sr.ª Deputada

Cristina  Yuri  Rebelo  dos  Santos  Costa;  terceiro, distribuição e  apreciação  de  relatórios;  quarto,

também  distribuição e apreciação de relatórios;  de seguida,  declarações políticas das bancadas da

FRETILIN e do KHUNTO; – ha’u husu to'ok ba PLP tan iha momento Líderes das Bancadas la marca

presença porque iha semana kotuk mós husu declaração política. Se quiser, pode registar – segue-se as

intervenções diversas dos Srs.  Deputados; e, por último, iha Período de Antes da Ordem do Dia,

intervenção do Sr. Vice-Ministro.

Entretanto, iha Período da Ordem do Dia, ita iha Discussão e votação do Projeto de Resolução.

Hodi nune’e, ha’u convida distinto Deputado sira atu ita hotu hamriik para  a execução do Hino

Nacional. 

Execução Hino Nacional, Pátria.

Sr. Vice-Presidente (Alexandrino Afonso Nunes): — Mai ita hakmatek iha Minuto Ida Hakmatek

nian, hodi hasa'e honra no glória ba Maromak, hodi hato’o homenagem ba ita-nia Herói da Pátria

ne’ebe fó sira-nia an tomak, hodi nakfilak ita-nia Rain ida-ne’e sai rai ida-ne’ebé livre, soberano no

independente.

Um Minuto de Silêncio hahú.

Plenário cumpre Minuto Hakmatek nian. 

Remata!

 Sr.a Presidente: — Ha’u husu ho respeito atu ita tuur hikas fali.

Distintos Deputados, Sr. Secretário-Geral ho funcionário sira tomak, fulan ida-ne’e ita atrasa uitoan

iha ita-nia upacara, ita-nia cerimónia. Ha’u hanoin katak disciplina precisa ita kuda nafatin iha ita-nia

instituição  ida-ne’e.  Disciplina  não quer  dizer  ita  tama iha  08h30,  Deputado sira  mós tama tuku

09h00, sai loraik tuku 17h30, mas, ita husu ba ita ida-idak: saida mak ita halo durante período ne’e,

produtivo  ka lae?  Ou  ita  halo  corrupção  ba  tempo?  Ita  husu  ba  ita  ida-idak  tanba  aproveita

oportunidade iha Quaresma nia laran para ita reflete e hatene saida mak ita halo ba povo. Tanba povo

mak ita hotu mai tuur iha-ne’e, inclui todos os Deputados de todas as bancadas, e funcionário sira mós

existe tanba Parlamento ida-ne’e funciona, tanba ne’e mak, hanesan cidadão, ha’u respeita religião

ida-idak nian, mas é momento de reflexão ba ita hotu, hodi haree saida mak ita halo. Ha’u la'ós mestre

atu  chama  atenção  maibé  hanesan  Presidente  do  Parlamento  Nacional.  Ita  tem  que  haree  ba

produtividade Instituição ida-ne’e nian, liga ho orçamento ne’ebé ita gasta, iha ka lae função atinge

objetivo. Ne’ebe, ha’u hanoin, ita completa malu ho Governo no instituição seluk controlo nian, oinsá

ita controla a execução do orçamento. Estamos quase no fim do primeiro trimestre, mai ita hotu tau

matan! 

E Senhor Secretário-Geral, dala ida tan, ha’u husu para controla ita-nia funcionários, la'ós ba tama

pontual  ho sai  pontual.  Bá almoça fila tuku hira também ita  tem que hatene tanba hotu-hotu iha

atividades  privadas.  Iha  assunto  que  ita  tem que  haree  paralelamente  ho  ita-nia  função  hanesan

funcionários, maibé, ita espera katak bele aproveita iha horas break nian para halo atividade sira-ne’e.

Hanesan inan ho aman, ita mós tem que haree ita-nia oan, mas, como é que iha balanço para ita bele

serbisu  ba  povo  ida-ne’e,  ne’ebé  hili  ona  ita  mai  tuur  iha-ne’e,  hodi  halo  serbisu,  inclui  os

funcionários.  Dala  ida  tan,  ho  respeito  tomak,  ha’u  husu  para  ita  halo  reflexão  ba  ita-nia

produtividade. 

Hodi nune’e, ho respeito tomak, ha’u fó oportunidade ba Sr. Secretário-Geral ho funcionário sira

tomak bele fila hikas ba Ita-Boot sira-nia serbisu-fatin.

Halo favor.

Sr.ª Secretária da Mesa (Virgínia Ana Belo): — Obrigada, Sr.ª Presidente.

Bom dia,  Sr.ª  Presidente,  Srs.  Vice-Presidentes,  Sr.  Vice-Ministro dos Assuntos Parlamentares,

colegas Deputados e audiências.

«Requerimento de justificação de faltas

«Ex.ma Sr.ª Presidente do Parlamento Nacional,

Eu, Ricardo Baptista, Deputado ao Parlamento Nacional, pertencente à Bancada do CNRT, venho

requerer a V. Ex.ª que se digne considerar justificadas as faltas dadas à reunião do Plenário nos dias

24 e 25 de fevereiro de 2025, por motivo de razões ponderosas. 

Data, 06 de março de 2025.

O Deputado,

Ricardo Baptista».

«Ex.ma Sr.ª Presidente do Parlamento Nacional,

Eu, Natalino dos Santos Nascimento, Deputado ao Parlamento Nacional, pertencente à Bancada do

CNRT, venho requerer a V. Ex.ª que se digne considerar justificada a falta dada à reunião do Plenário

no dia 24 de fevereiro de 2025, por motivo de razões ponderosas. 

Data, 25 de fevereiro de 2025.

O Deputado,

Natalino dos Santos Nascimento».

«Ex.ma Sr.ª Presidente do Parlamento Nacional 

 Sr.ª Maria Fernanda Lay

Assunto: Pedido de substituição temporária do Deputado do Partido FRETILIN

Excelência,

Na sequência do pedido de substituição da Sr.ª Deputada Cristina Yuri Rebelo dos Santos Costa, a

Bancada Parlamentar da FRETILIN vem solicitar a V. Ex.ª a sua substituição temporária pela Sr.ª

Verónica Fernandes, candidata n.º 24 da lista da Comissão Nacional de Eleições, a partir de dia 4 de

março de 2025, nos termos dos n.ºs 1 e 2 do artigo 5.º e n.º 1 do artigo 9.º da Lei n.º 5/2004, de 5 de

maio  do  2004,  sobre  o  Estatuto  dos  Deputados,  ainda  o  n.º  1  do  artigo  5.0 do  Regimento  do

Parlamento Nacional. 

Sem  mais  outro  assunto  de  momento,  aproveito  endereçar  a  V.  Ex.a os  meus  melhores

cumprimentos.

O Presidente da Bancada,

Deputado Aniceto Longuinhos Guterres Lopes».

«Ex.a Sr.ª Presidente do Parlamento Nacional 

 Sr.ª Maria Fernanda Lay

Excelência,

Eu, Verónica Fernandes, a candidata n.º 24 da lista da Comissão Nacional de Eleições, venho, por

este meio, informar a V. Ex.ª que aceito substituir a Sr.ª Deputada Cristina Yuri Rebelo dos Santos

Costa, nos termos dos n.ºs 1 e 2 do artigo 5.º e n.º 1 do artigo 9.º da Lei Lei n.º 5/2004, de 5 de maio do

2004, do Estatuto dos Deputados, e ainda o n.º 1 do artigo 5.º do Regimento do Parlamento Nacional. 

Sem  mais  outro  assunto  de  momento,  aproveito  endereçar  a  V.  Ex.ª  os  meus  melhores

cumprimentos.

Díli, 27 de fevereiro de 2025

Verónica Fernandes,

Deputada».

Obrigada, Sr.ª Presidente.

Sr.a Presidente: — Hodi nune’e, ha’u convida kedas Deputada Verónica Fernandes atu hola fatin.

Halo favor!

Sr.ª Deputada Verónica Fernandes hakat ba sala Plenário nian, Deputado sira simu ho basa-liman.

Bem-vinda, Sr.ª Deputada Verónica Fernandes.

Distintos Deputados, sobre n.º 3 e 4 ha’u haruka fahe e já está distribuído. Molok atu ba declaração

política, ha’u fó-hatene ona iha Reunião dos Líderes das Bancadas iha semana kotuk, tanba ita foti

tempo 10 minutos e mais cinco minutos, pelo menos iha escrita para bele bancada seluk hatán ou,

liuliu, ita bele publica iha ita-nia  site Parlamento nian. Selae, ha’u la fó. Tanbasá? Ocupa tempo 10

minutos no início e cinco minutos não é justo quando la iha texto por escrito. Ne’ebe, ha’u husu dala

ida tan ba Bancada do PLP, ainda tem interesse em fazer a declaração política, ha’u regista. 

Deputado husi Bancada PLP fó gesto katak lae. 

Não? Está bem, muitíssimo obrigada.

Hodi nune’e,  distintos Deputados,  n.º  3 e 4 ne’e ita  hakaat  liu,  tama liu  kedas ba declarações

políticas. 

Ha’u fó kedas ba Bancada da FRETILIN. 

Halo favor!

Sr.ª Lídia Norberta dos Santos Martins (FRETILIN): — Obrigada, Sr.ª Presidente. 

Bom dia ba ita hotu. 

«Declaração  Bancada  FRETILIN  kona-ba  problema  fronteira  terrestre  entre  Timor-Leste  no

Indonésia.

Excelência  Presidente  Parlamento  Nacional  ho  composição  da  Mesa,  Vice-Ministro,  maluk

Deputado sira no Buibere no Maubere sira hotu.

Excelência, timoroan hamutuk rihun-atusrua resin fó-an ba mate mak conquista independência no

harii República Democrática de Timor-Leste nu’udar nação soberana ida, ne’ebé hamriik hanesan ho

nação boot ka ki’ik sira iha mundo ne’e.

Iha  ita-nia  Constituição  da  República  Democrática  de  Timor-Leste,  artigo  2.º,  Soberania  e

Constitucionalidade, iha n.º 1 hatete katak «A soberania reside no povo, que a exerce nos termos da

Constituição.», tanba ne’e buat hotu ne’ebé Estado halo tem que rona ka consulta mós povo ida-ne’e. 

Iha fali artigo 4.º kona-ba Território, n.º 3 hatete: «O Estado não aliena qualquer parte do território

timorense  ou  dos  direitos  de  soberania  que  sobre  ele  exerce,  sem  prejuízo  da  retificação  de

fronteiras.».

FRETILIN defende katak lala’ok definição fronteira terrestre Timor-Leste nian hahú estabelece

liuhusi  «Tratado  de  demarcação  e  troca  de  algumas  possessões  portuguesas  e  neerlandeses no

Arquipélago de Solor e Timor», ne’ebé assina husi Portugal no Holanda iha Lisboa, iha 20 de abril

1859, no ratifica iha 23 de agosto 1860, no mós  «Convenção para a Demarcação das possessões

portuguesas e neerlandeses na ilha de Timor», ne’ebé assina iha Haia, iha loron 1 de outubro 1904, ho

ratificação iha 29 de outubro de 1908, haktuir iha artigo 1.º no 2.º husi convenção, hatete katak «…

para  regular  as  condições  mais  favoráveis ao  desenvolvimento  da  civilização  e  comércio nas

possessões do Arquipélago de Solor e Timor.»

Delimitação entre nação rua ne’e hakotu iha Permanent Court of Arbitration iha tinan 1914. Baseia

ba facto histórico sira-ne’e mak iha Timor, iha tempo ocupação Indonésia nian, define fronteira entre

província rua, Nusa Tenggara Timur ho Timor-Timur, iha tinan 1993, formaliza no oficializa linha

fronteira província rua ne’e tuir pilar ne’ebé Portugal no Holanda estabelece. Ida-ne’e hatudu momoos

katak nação Indonésia cumpre ka halo-tuir princípio husi direito internacional tuir Uti possidetis juris,

ne’ebé determina katak nação sira foin ukun an husi colonialista sira mantém nafatin fronteira hanesan

sira  sei  colonizado  hela.  Maibé,  iha  ukun an  ida-ne’e,  tanbasá  Governo  Timor-Leste  la  continua

marcação ne’ebé nação colonial sira husik hela? Ne’e ho motivo saida? 

Iha tinan 2005, nação rua, Timor-Leste no Indonésia, la consegue resolve fronteira terrestre hotu no

husik hela 4% hanesan segmento não resolvido, mak  Noel  Besi/Citrana ho Bijael  Sunan/Oben no

Memo, Bobonaro. 

Tuir loloos, IX Governo iha potência boot atu finaliza fronteira terrestre Timor-Leste ho Indonésia,

hodi hatuur linha ho loloos, maibé,  infelizmente,  IX Governo la consegue resolve linha fronteira,

ikusmai Governo rasik hamosu confusão iha rai Naktuka no atu sacrifica povo sira iha fatin refere no

viola soberania RDTL.

História português no holandês nian hatudu katak rai Naktuka la iha disputa, tanba ne’e ami husu

ba IX Governo  atubele resolve  fronteira  terrestre  entre  Timor-Leste  ho  Indonésia,  labele  hamosu

conflito no resolve tuir  história, sócio-cultural, antropologia no documento sira-ne’ebé Portugal ho

Holanda  husik  hela,  mak  hanesan  Oe-Cusse  enclave  ida  iha  oeste  Timor  nian,  ne’ebé  define  ho

azimute tuir tratado 1904, katak Naktuka localiza iha Oe-Cusse Timor-Leste nian. 

Tanbasá Sr. Primeiro-Ministro decide área Naktuka Timor-Leste sai fali  Joint Border Committee,

será que la iha ona meio seluk hodi resolve problema ne’e mak tem que sacrifica população Beneufe

nia to’os no natar?

Ami hanoin kona fali seminário ida kona-ba negociação fronteira terrestre iha salão CNE nian,

atual Primeiro-Ministro conta história kona-ba conversa entre Primeiro-Ministro ho Sr. ex-Presidente

Susilo  Bambang Yudhoyono  iha  cimeira  ida  iha  Bali,  katak  SBY husu ba  PM,  wainhira  resolve

fronteira terrestre ho Indonésia karik labele haluha atu husik nafatin sira-nia cidadão eks-Tim-Tim iha

Oepoli bele acesso nafatin ba sira-nia to’os ho natar iha Oe-Cusse. 

Excelências, problema fronteira ne’e problema nacional tanba afeta ba soberania Timor-Leste nian.

Tuir loloos, equipa negociador, antes halo decisão hodi decide linha fronteira rai-maran ho Indonésia,

iha obrigação  tem  que  consulta  ho  líder  histórico  sira,  líder  nacional,  igreja,  sociedade  civil,

academista sira, estudantes, lia-na’in sira no comunidade sira ne’ebé hela iha fronteira, hodi rona sira-

nia opinião mak foin halo decisão, atu nune’e labele iha conflito, la’ós foti decisão tuir ema ida nia

vontade de’it, hanesan equipa negociador halo wainhira tidin estaca 76 iha Naktuka sem consulta ho

população no autoridade local husi Suco Beneufe nian, hodi loke espaço ba ema Indonésia, liuliu husi

Oepoli, atu ocupa soberania RDTL.

Excelência, Primeiro-Ministro Xanana Gusmão, loloos assina ona tratado fronteira terrestre entre

Timor-Leste ho Presidente Indonésia iha 26 de janeiro de 2024 liubá, maibé la consegue halo acordo

ho Indonésia tanba hetan protesto maka’as husi povo, sociedade civil, estudante no entidade hotu iha

Timor-Leste laran tomak, hodi nune’e mak adia tiha acordo refere. 

Iha  dia  1  de  fevereiro  de  2024,  Sr.  Primeiro-Ministro  rasik  bá  halo  diálogo ho  comunidade

Naktuka, hodi rona direta husi comunidade katak sira sei la husik sira-nia rai, to’os ka natar ba ex-

milícia sira ne’ebé hela iha Oepoli, Indonésia, atu mai ocupa. 

Comunidade  Naktuka mós  husu  ba  Governo no equipa  negociador  atu  continua  defende  pilar

ne’ebé Portugal  ho Holanda marca tiha ona,  hodi soluciona problema fronteira  ne’e ho lailais  no

labele iha conflito. 

Povo Naktuka hasoru situação ne’ebé difícil liután wainhira Sr. Primeiro-Ministro visita Naktuka

iha loron 18 de fevereiro de 2025, hodi halo  diálogo ho comunidade Naktuka no buka meios atu

convence comunidade hodi bele tuir Primeiro-Ministro ho equipa negociação nia decisão ne’ebé sem

consulta ho comunidade no autoridade local sira iha Naktuka ne’ebá. Sr. Primeiro-Ministro husu ba

comunidade Naktuka atu simu ema sira husi Oepoli, Indonésia, atu hala’o atividade agrícola iha rai

Naktuka ne’e la iha lógica tanba Naktuka ne’e soberania RDTL nian. To’os ho natar ne’e povo Timor-

Leste nian, tanbasá Sr. Primeiro-Ministro autoriza ka permite ex-milícia sira  ne'ebé hela iha Oepoli,

Indonésia, hodi hala’o atividade iha Naktuka? 

Se ita haree husi aspeto histórico, sócio-cultural no económico, rai ho medida 270 ha ne’ebé equipa

negociador atu sacrifica ne’e faz parte ba jurisdição Timor-Leste nian no iha relação ida forte tebes ho

comunidade Naktuka, tanba sira considera to’os ho natar iha Naktuka mak fó moris ba comunidade

husi Beneufe. 

Excelência,  Maubere  no  Buibere  sira  hotu,  população Naktuka iha  ameaça  nia  laran  wainhira

comunidade Oepoli,  Indonésia,  brani  tama ona iha  área Naktuka depois  de  Sr.  Primeiro-Ministro

hasoru malu ho TNI (Tentara Nasional Indonesia) iha Wini, Indonésia, tanba ne’e população precisa

hetan segurança hodi bele assegura sira-nia moris. Tanba ne’e, husu ba força no UPF  (Unidade de

Patrulhamento de Fronteira) atu maximiza serviço hodi bele  fó segurança ba população sira-ne’ebé

hela iha área baliza Naktuka/Oepoli no coopera didi’ak entre nação rua ne’e.

Iha loron 18, Primeiro-Ministro halo diálogo ho comunidade sira iha Suco Beneufe, maibé, antes

ne’e, Sr. Primeiro-Ministro hasai declaração iha Mota-Ain ba povo Indonésia, Amfoang, hodi hatete

katak comunidade Oepoli  bele  hala’o atividade agrícola iha Naktuka,  importante  labele  lori  kilat,

munições no droga. 

Ami considera declaração Sr. Primeiro-Ministro nian repete de’it saida mak Sr. Primeiro-Ministro

declara ona iha tinan 2024, ho nune’e mak loke espaço ba  ex-milícia  sira  iha Indonésia,  Oepoli,

livremente tama sai ita-nia Rain, ita-nia área. Realidade mak acontece iha loron 22 de fevereiro de

2025, ex-milícia iha Oepoli, Indonésia, hamutuk na’in-50, acompanha ho TNI, tama iha área Naktuka.

Acto ida-ne’e hanesan ameaça ida ba comunidade Suco Beneufe Timor-Leste nian. 

Ami hakarak husu: se Naktuka iha parte Indonésia nian karik, Governo Indonésia luta maka’as para

cidadão husi Oe-Cusse bele acesso bá no cidadão Beneufe bele tama hanesan sira tama bá-mai ne’e? 

Tuir povo Timor-Leste nia hatene katak Governo rua seidauk iha acordo legal ida ka seidauk assina

tratado  fronteira  rai-maran  nian,  maibé,  tanba  de’it  declaração  verbal  Primeiro-Ministro  nian,

população Indonésia começa tama ba Naktuka. Ne’e dúvida boot. Karik situação continua hanesan

ne’e, possibilidade conflito sei acontece iha Naktuka, e ita lakohi ida-ne’e atu acontece. 

Bancada FRETILIN nota katak IX Governo decide nomeia Sr. Roberto Soares hanesan mós Chefe

Equipa Negociador ba Delimitação Fronteira  Terrestre atualmente sai embaixador Timor-Leste iha

Indonésia ne’e hanesan estratégia política hodi dudu Sr. Roberto Soares atu atinge objetivo ida-ne’e,

que triste tebetebes. Tanba ne’e, atu declara katak equipa delimitação fronteira terrestre ho embaixador

ne’ebé iha Indonésia tem que hala’o duni missão atu acordo ho Indonésia kona-ba linha fronteira

Naktuka/Oepoli Indonésia no entrega ona Naktuka ba Indonésia karik tanba ne’e mak ex-milícia hela

iha Oepoli, Indonésia, hamutuk ho TNI, tama mai Timor-Leste livre loos. Ne’e parece husi Timor-

Leste mak fó espaço ba sira bele halo ida-ne’e. 

Excelência,  atu conclui declaração ida-ne’e,  Bancada FRETILIN hakarak husu ba Governo atu

soluciona problema Naktuka no define linha fronteira terrestre ho loloos,  tuir  tratado Portugal no

Holanda iha tinan 1904. Se Indonésia lakohi tuir,  ita bele recorre ba Tribunal Internacional, tanba

questão soberania la haree ba nação ki’ik ka boot, rico ka kiak, maibé sei define tuir lei nacional no

princípio direito internacional sira. 

FRETILIN preocupa tebes wainhira Equipa Negociador ba Delimitação Fronteira Terrestre nian,

iha decisão ida tuir de’it Indonésia nia hakarak … 

Sr.ª Presidente: — Muito obrigada. 

Conclui, Sr.ª Deputada!

Sr.ª  Lídia Norberta dos Santos Martins (FRETILIN): —  …se la conclui ami sei hadi’a, hodi

nune’e bele hatama versão escrita, tanba ami labele fó versão escrita sem ami conclui. 

Obrigada. 

Sr.ª Presidente: — Têm cinco minutos ikus atu conclui orsida, Sr.ª Deputada. 

Ne’ebe, ha’u fó kedas tempo ba Bancada do KHUNTO. 

Sr. António Verdial da Silva Ferreira (KHUNTO): — Obrigado, Sr.ª Presidente.

Declaração husi Bancada KHUNTO nian retira. 

Obrigado. 

Sr.ª Presidente: — Okay, muito obrigada ba KHUNTO.

Ita tama kedas ba intervenções diversas dos Senhores Deputados.  Já temos aqui 19 Deputados

registados. 

Ha'u fó kedas ba o que está na primeira fila, o Sr. Deputado Gabriel Soares.

Sr. Gabriel Soares (CNRT): — Obrigado, Presidente.

Bom dia, Presidente,  Mesa, Excelência Vice-Ministro, colegas distintas no distintos Deputados,

mídia no povo doben Timor-Leste.

Uluknanain,  hanesan mane,  fó parabéns ba inan-feton,  avó,  labarik-feto sira  ne’ebé comemora

Loron Feto Internacional nian iha território laran tomak e iha mundo tomak. Parabéns ba Ita-Boot sira,

e Ita-Boot sira mós tem que fó parabéns ba ami mane sira tanba ami la iha loron mane. 

Segundo, ha'u iha assunto social balu hakarak foti iha-ne’e, Excelência Vice-Ministro, kona-ba,

ha'u repete tan dala ida, Mota Laleia sobu natar agricultor sira-nian, e que halo hare bee lori tun hotu

ba  tassi.  Husu atu  tau  hela  atenção.  E,  passadeira  ida  liga  Laleia  ho  Cairui,  ida-ne’e  mós grave

tebetebes iha tempo udan. 

Nafatin ha’u repete kona-ba natar Lacló, Rembor ho natar Manatuto Vila nian. Hau sente, iha hela

ita-nia matan laran quase tinan ba tinan, desde tinan 2019 to’o agora natar bee sobu no ita antecipa

de’it, keta halo, beibeik nia bele sobu capital município, vila ninian. Iha ponte Manatuto nian kapás

los, mas, quando hateke sa’e ba leten, ita preocupa tebetebes.

Terceiro, ha'u hakarak fó-hatene mós ba Governo, parabéns ba IX Governo, IX Governo halo nia

serbisu di’ak e loke liberdade ida-ne’ebé kapás, liuliu ha'u haree kona-ba informação ne’ebé maihusi

PDHJ, ne’ebé hatama pedido de fiscalização ba tribunal kona-ba assunto evicção. Furak tebetebes!

Ida-ne’e mak hatudu katak IX Governo fó liberdade, e espera katak pedido sira tama ba ne’e Tribunal

labele  indefere  hanesan  uluk.  Tanba  uluk  caso  barak  mak  tama  ba,  Tribunal  halimar  ho  liafuan

«indefere» ne’e, maibé ida-ne’e ha'u haree katak PDHJ berhasil hatama, mudah-mudahan labele budu

iha gaveta. E, parabéns ba PDHJ, uluk kala pilha sei fraco hela, maibé kala agora pilha  cas ona be

começa funciona. 

Quarto, husu ba Governo atu haree hela dalan ida ba escola ida – desde ita ukun an to’o agora – iha

Posto  Administrativo Laclubar, escola ne’e naran escola  Nur-Um, alunos la’o  8 km, husu atu IGE,

funciona karik, dudu hela dalan para estudante sira bele halo sira-nia atividade escola nian hanesan

baibain.

Ikusliu, ha'u bá uitoan kona-ba declaração política Bancada FRETILIN nian. Ha'u haree declaração

ne’e nakonu ho dúvida. Tanba iha frase balu, ha'u haree, hakerek nune’e, «Ne’e parece entrega ona ba

Indonésia karik», ida-ne’e mak ha'u dehan dúvida. Maibé atu hatete de’it ba maluk sira husi bancada

sorin, quando ita la’o ho ita-nia Maun Boot Kay Rala Xanana Gusmão, ita labele duvida, la duvida

ne’e mak to’o agora. 

Se duvida karik, Xanana, momento iha ona cipinang,  nem fali ita-nia rai boot ka rai ki’ik  ka rai

rohan, ne'e entrega hotu ona ba Indonésia, nia assina de'it entrega ona. Sé mak atu dehan tan sá? Ita la

pio. Agora mak foin ita dehan fali, «ne'e parece entrega ona ba Indonésia karik», sá frase ida mak

hanesan  ne'e?  Então,  frase  ne'e  nakonu  ho dúvida.  Ne’e  ita  gosta  atu  especula,  maibé  ita  ladún

fundamenta didi’ak.

 Iha-ne'ebé ona mak Xanana gosta atu fa’an rai Timor ida-ne'e ba Indonésia? Kaer iha rai-kuak bá

iha Cipinang de'it mós nia la fó ulun ona, será mais ita moris iha nação ida ho liberdade, democracia,

independente. 

Xanana defende soberania Timor-Leste nian ne'e to’o agora, to’o fronteira marítima ita manán, ne'e

tanba defende soberania ka! Balu hamriik bá defende to’ok fali soberania hanesan ne'e, bele ka lae?

Ne'ebe, atu hatete de'it ba declarante sira, se DP (Declaração Política) ida mai nakonu ho dúvida, di'ak

liu lalika tau.

Ita mai ko’alia oinsá? Oposição nia ideia ne'e di’ak, construtiva, maibé ideia ne'ebé tem que haree

katak atu fó dalan lori hadi’a. Agora, mai ho frase ida «Ne'e parece entrega ona ba Indonésia karik»,

aih, se ita duvida, mai halo DP halo saida? Ne’ebé ha'u hatete katak DP ida-ne'e DP barata.

Obrigado.

Sr.a Presidente: ― De seguida, Sr.a Deputada Sância Paixão Bano. 

 

Sr.a Sância Florência Paixão Bano (FRETILIN): ― Obrigada ba tempo.

Sr.a Presidente  Parlamento  Nacional  mak  ha'u  respeita,  Sr.  Vice-Ministro  dos  Assuntos

Parlamentares, colega distinto Deputado sira hotu, povo Maubere tomak mak ha'u hadomi.

Iha  oportunidade  ida-ne'e,  hakarak  secunda  declaração  Bancada  FRETILIN  nian,  assunto

importante tebetebes, kona-ba soberania ita-nia rai Timor-Leste nian, liuliu kona-ba questão ita-nia rai

Naktuka.

Bancada FRETILIN hahú declara ho convicção hatete ba ita hotu, ba povo Maubere tomak, katak

Naktuka ita-nia rai, Timor-Leste nia rico-soin, ita hotu iha obrigação atu defende Naktuka.

Ita hotu hatene katak caso Naktuka sei sai questão ne'ebé discute beibeik iha público timoroan,

hahú mosu maka’as hafoin loron 20 to’o 26 de novembro tinan 2023, wainhira estaca foun instala,

hamutuk 76, husi Gabinete Fronteira Terrestre no Marítima iha área Naktuka, ne'ebé lidera husi atual

Embaixador  Timor-Leste  nian ba  Indonésia,  Sr.  Roberto  Soares,  ne’ebé  iha  momento  ne'ebá  sai

hanesan  Chefe  Equipa  ba  Negociação  Fronteira  Terrestre no  Segmento não  Resolvido entre Timor-

Leste e Indonésia iha área Naktuka, Citrana ho Haumeni Ana, Pássabe. 

Instalação estaca iha área Naktuka dook husi pilar fronteira entre Indonésia ho Timor-Leste, ne'ebé

hatuur iha mota tuan ka Oemna, estabelece husi português sira iha tinan barak liubá. 

Desde ocupação Holanda iha Indonésia no Português sira coloniza Timor-Leste, pilar ne’ebé husik

hela husi Português besik mota tuan ka Oemna ba povo Oe-Cusse considera hanesan linha fronteira

entre Indonésia ho Timor-Leste. Afirmação ida-ne'e husi facto histórico. Durante ocupação Indonésia,

Naktuka sempre pertence ba Timor-Leste, ka Timor-Timur iha tempo ne'ebá. 

Iha estaca ne'ebé instala, hamutuk 76, Gabinete Fronteira Terrestre no Marítima hamosu pânico ba

público tomak, liuliu ba povo Oe-Cusse ne'ebé iha Naktuka, Suco Beneufe. Estaca sira-ne'e hatama liu

ba  população  nia  natar  no  to’os  lubuk ida.  Pergunta  ne'ebé  to’o  ohin  loron,  to’o  horas  ida-ne'e,

população natar-na’in no povo Maubere rasik seidauk hetan resposta loloos husi Governo Timor-Leste

ne’ebé liga ho estaca sira-ne'e: Ne’e nu'udar estaca ne'ebé define fronteira terrestre foun entre Timor-

Leste ho Indonésia ka instala ba saida loos? 

Tuir IX Governo nia declaração hato'o ba público timoroan hatete katak estaca 76 monta iha linha

fronteira bairro Naktuka, Mota Noelbesi, Aldeia Manan, Suco Beneufe, Posto Administrativo Nítibe,

Região Administrativa Especial Oe-Cusse Ambeno la’ós final ba fronteira terrestre Timor-Leste no

Indonésia, maibé pontos marcação fronteira Timor-Leste atu protege povo nia to’os no natar Timor-

Leste nian iha Naktuka. 

Iha diálogo Governo nian ne'ebé promove iha Naktuka liuhosi Sr. Primeiro-Ministro IX Governo

nian, ne’ebé monu iha dia 1 de fevereiro de 2024, Sr. Primeiro-Ministro propõe ba população Citrana

atu serbisu hamutuk ho ema Indonésia sira bele halo to’os no natar iha área Naktuka, área ne'ebé

instala  ona  estaca  ne'ebé  ohin  ha'u  temi.  Hahalok  IX  Governo  nian  hamosu  ta’uk  ba  população

Naktuka, Timor-Leste.

Pergunta importante ba IX Governo: tanbasá mak negociação fronteira nian Governo husu fali ba

população  Beneufe  atu  aceita  no  oferece  sira-nia  rai  ba  ema  Indonésia  atu  serbisu  iha-ne'ebá?

Pergunta boot ne'ebé até à data seidauk hatán. Ida-ne’e mak hanaran proteção ba população Citrana,

Oe-Cusse, nia to’os no natar? 

População Naktuka, Citrana, iha diálogo ida-ne'e mós momoos no hatete loloos  ba  Sr. Primeiro-

Ministro katak sira hakarak iha relação di'ak ho ema Oepoli, Indonésia, maibé sira sei la oferece rai

nem metro ida ba Indonésia atu halo serbisu, simplesmente tan sira hatene Indonésia sira la iha rai iha

Naktuka,  Naktuka Timor-Leste nian,  população Timor-Leste  iha Naktuka na’in ba natar,  na’in ba

to’os sira ne'ebé daudauk halo desde uluk kedas.

Povo doben Maubere sira hotu, Sr. Primeiro-Ministro loloos negoceia ho Indonésia defende ita-nia

rai Naktuka tuir pilar ne'ebé português no holandês halo ona no husik hela iha Oemna ka mota tuan.

Estaca sira ne'ebé instala,  hamutuk 76, hatama quase 270 ha Timor-Leste nia rai produtivo, inclui

natar, mota, to’os, kolam no saida de'it mak iha Naktuka hanesan população Oe-Cusse nian, Naktuka

mak sai na’in, hamutuk ho suco 12 iha RAEOA tuir cultura ne'ebé iha nanis ona…

Sr.a Presidente: — Muito obrigada.

Sr.a Sância Florência Paixão Bano (FRETILIN): ― …atu conclui, Sr.a Presidente.

Ha'u hakarak hatete:  favor ida ita continua husu nafatin  segurança ne'ebé precisa tau iha linha

fronteira ne'ebá no labele husik povo Naktuka hela ho dúvida no pergunta to’o agora! 

Obrigada barak, Presidente.

Sr.a Presidente: ― De seguida, Sr.a Deputada Aliança da Conceição.

Sr.a Aliança da Conceição Araújo (CNRT): ― Obrigada, Sr.a Presidente 

Bom dia ba Ita-Boot ho componente da Mesa, distintos Deputados, Vice-Ministro dos Assuntos

Parlamentares no povo doben Timor-Leste.

Nu'udar  Presidente  GMPTL  (Grupo  das  Mulheres  Parlamentares  de  Timor-Leste),  liuhosi

intervenção ida-ne'e,  hakarak agradece  ba Excelência  Primeiro-Ministro no Presidente Parlamento

Nacional ba participação iha comemoração Loron Feto Internacional, ne'ebé organiza husi GMPTL,

iha sexta-feira,  no fó ona mensagem atu continua serbisu hamutuk ba sociedade timorense ne’ebé

inclusiva, sustentável no la husik ema ida ba kotuk.

Hakarak  agradece  ba  distinta  Deputada  sira  ne'ebé  marca  presença  iha  comemoração  ne'ebé

importante mai ita feto hotu-hotu iha mundo. La haluha agradece mós ba distinto Deputado sira ne'ebé

disponível hodi bele participa iha comemoração refere, Ita-Boot sira-nia presença reflete tebes Ita-

Boot sira-nia apoio máximo mai GMPTL. 

Agradece mós ba membros do IX Governo Constitucional, liuhosi Ministro da Justiça e Secretário

de Estado da Comunicação Social, ne'ebé hola parte mós iha comemoração Loron Feto Internacional.

Agradecimento profundo mós ba Sr.ª Cidália Lopes Nobre Mouzinho Guterres, esposa husi ex-

Presidente Parlamento Nacional no ex-Presidente da República, tanba participa no sempre fó apoio

moral  atu  feto,  labarik-feto  no  grupo  vulnerável  sira  bele  sente  katak  sira  pertence  ba  processo

desenvolvimento Timor-Leste nian no fó força atu feto bele unidas nafatin. 

La haluha hato'o mós agradecimento ba convidado sira hotu ne'ebé participa no halo comemoração

ne'e sai furak no la’o ho sucesso to’o remata.

Comemoração ne'e importante tebes atu reflete papel feto nian no encoraja feto no labarik-feto sira

atu iha força, hodi continua sira-nia missão iha responsabilidade, hodi contribui ba desenvolvimento

sustentável Timor-Leste nian iha setor hotu-hotu. Espera katak liuhosi tema comemoração Loron Feto

Internacional, feto no labarik-feto iha ninia direito ba igualdade no empoderamento, bele relembra ita

hotu atu serbisu hamutuk hodi halakon desigualdade no discriminação ne'ebé acontece  iha ita-nia

Rain.

Dala ida tan, obrigada barak no parabéns ba feto hotu-hotu iha mundo, liuliu feto Timor-Leste.

Obrigada barak, Sr.a Presidente. 

Sr.a Presidente: ― Tuirmai, ha'u fó tempo kedas ba Sr.a Deputada Lídia Norberta.

Sr.a Lídia Norberta dos Santos Martins (FRETILIN): ― Obrigada, Sr.a Presidente.

Dadeer ida-ne'e ha’u hakarak intervém relaciona ho preocupação husi paciente sira-ne'ebé hato’o

mai  ami,  liuliu  iha  paciente  na’in-hitu,  ne'ebé  husi  na’in-hitu  ne’e  rua labarik  ki’ik,  hetan moras

kanker matan. Sira bá halo tratamento iha Singapura iha tinan hirak liubá e agora precisa atu bá halo

tratamento contínuo, ninia problema mak sira usa lente ida-ne'ebé la bele hasai iha Timor, então sira-

nia lente ne'e tuir loos atu hasai ona, maibé liutiha ona fulan ida no fulan rua, nune’e risco ba sira-nia

matan. Quando lente ne'e la hasai, sira bele matan-aat. Husi informação ne'ebé ami hetan hatudu katak

doutor matan sira iha Timor-Leste, iha Hospital Guido Valadares, hatete katak sira iha capacidade

bele hasai lente ne’e, maibé ita-nia condição mak la iha, máquina atu hasai lente ne'e mak la iha, tanba

ne'e mak dificulta tebes sira. Ho nune’e mak paciente sira-ne'e exige atubele haree ida-ne'e tanba alin

na’in-rua ne’ebé matan-aat husi na’in-hitu ne'e agora iha situação ida que perigo tebetebes. 

Iha fali questão ida, ami simu preocupação mós husi inan isin-rua sira ne'ebé desde fulan-janeiro

to’o agora tem que hetan vacina ba moras Epilepsia atu previne oan sira ne'ebé iha inan nia kanotak

labele  hetan  moras  Epilepsia,  maibé  to’o  iha  centro  saúde,  centro  saúde hatete  katak  «Ai-moruk

seidauk iha, ne'ebe ai-moruk iha mak ami telefone imi mai». 

Situação ida-ne'e liga kedas ba inan sira ne'ebé hahoris tiha oan ona, balu fulan ida, fulan rua, fulan

tolu, sira lori oan sira bá atu simu vacina – labarik sira, depois de moris mai tem que hetan kedas ona

vacina balu, e depois ida-ne'e fulfulan tem que simu vacina – infelizmente, resposta mós hanesan ba

inan isin-rua, hanesan ida ohin dehan, katak «Ai-moruk ba vacina ba kosok-oan sira la iha, ne’ebe

quando ai-moruk to’o mai mak ami telefone imi hodi imi mai simu». Ne'e situação ida-ne'ebé ami

la'ós hakarak atu inventa – hanesan Senhora sira balu iha-ne’e às vezes, quando ami ko’alia karik

defende – lae ida! Ita ko’alia, ita bosok bá bosok mai mós ema mate barak duni.

Ema bá hospital, moras quando grave ona ita sira hamnasa iha-ne'e. Coitado, ita ne'e sa’e avião bá

consulta iha rai-li'ur, ema sira-ne'e la iha. Barak doutor haruka, dehan: «Imi bá uma cedo». Tanba

hatene ema ne'e perigo ona atu lakon ona nia vida, do que mate iha hospital para número ne'e sa’e,

então di’ak liu sira haruka bá tiha uma. Ne'e realidade ida-ne'ebé acontece iha setor saúde.

Iha município balu, ha'u la kohi temi de'it ha'u-nia município, ha'u mós simu informação – ema

barak contacta, la'ós ami ko'alia ne'e dehan ami naran ko’alia por ko’alia ka ami haree mídia social, la

iha!  –  ami  simu duni  informação  husi  paciente,  ema  ida-ne'ebé berhubungan  ho  agora  daudauk

situação ne’e, sira ko’alia ida-ne'e, hanesan, ai-moruk la iha.

Agora ami-nia pergunta mak ne'e: 2024, quando ita debate, dehan katak osan ne'e tau tiha ona

atubele selu dívida iha rai-li’ur, nu'usá mak 2024 ita tau tiha osan ba 2025 atu selu dívida sira-ne'e to’o

agora la selu? Agora, nação ida quando foti decisão ida katak bá Atambua ka bá halo tratamento ne'e,

ne'e líder sira mós tem que haree, ne'e hatún ita-nia rai tun tiha kedas ba rai ne'e nia kidun.

Senhora sira, ita hotu iha-ne'e, atu oposição ka bancada Governo, quando kona-ba povo,  apalagi

moras, ne'e ita-nia mate, ita labele halimar! Ema ida ko’alia, ida bá defende, depois ita bá haruka ema

profissional saúde sira dehan, «imi labele ko’alia sai», intimidação, ita intimida, intimida to’o ema

mate,  sé mak atu responsabiliza? Ita iha-ne'e, quando ko’alia  kona-ba saúde, lalika ida dehan iha

oposição, iha bancada Governo, lalika ida! Ita ko’alia realidade, ko’alia! Bosok ne'e la bele subar,

subar bosok loron ida sei iis. Ema hotu-hotu dehan: «Na’an, quando ita subar, saida mak acontece?»

Iis! Ne’ebe Ita-Boot atu subar to’o bainhira? Ne’e realidade ne'e! 

Senhora sira baibain hakilar ne’e, imi hanoin Rai ne'e, ita, quando ko’alia comemoração loron feto,

rai ne'e ema mate barak, to’o ema barak terus ba ida-ne'e para ita mai atu taka malu buat fo'er? 

Iha Deputada ida hamnasa.

Ida ko’alia hamnasa ne'e mós hotu, ida ko’alia ibun-boot ne'e. Senhora, ha'u, quando ko’alia iha-

ne'e, ha'u dehan ema ne'ebé moras ne'e ha'u defende,  ha'u la ta’uk Ita-Boot sira ida.  Imi,  quando

defende ema sira halo sala ne'e, Governo, quando sira halo sala, dehan sala! 

Ami FRETILIN, quando uluk ami-nia ukun iha VIII Governo mós hanesan ne'e. Quando Cesta

Básica dehan ami-nia ema ida ka rua sala, ami-nia Deputada Maria Angélica Rangel, agora tuur hela

iha sorin ne’e, ko’alia, nia contra hotu ho Sr.a Deputada Maria Angelina Lopes Sarmento PLP ne'e.

Sira na’in-rua bancada Governo, sira na’in-rua contra malu. Agora, Ita-Boot sira-ne'e la iha, ema ida

halo sala tiha ona, ba saida… ne'e problema boot mak ne'e.

Cuidado! Rai ne'e,  quando ema moras,  ema mate beibeik,  ema sei mai halo manifestação,  imi

labele halai sai, imi hela metin iha-ne'e para haree! 

Obrigada. 

Deputado balu husi CNRT halo protesto. 

Sr.a  Presidente:  — De seguida,  Sr. Deputado… Calma,  distintos Deputados, ita iha Quaresma,

Calma! 

Tuirmai, Sr. Deputado Marcos Soares Martins.

Sr. Marcos Soares Martins (CNRT): — Obrigado ba oportunidade.

Respeito ba Sua Excelência Presidente Parlamento Nacional, Vice-Secretárias da Mesa, distinto no

distinta  Deputado  sira  hotu,  maluk  rona-na’in  sira  hotu,  Sr.  Vice-Ministro  dos  Assuntos

Parlamentares, bom dia. 

Di’ak,  iha  momento  ida-ne'e  ha'u  hakarak  hato’o  hela  preocupações  husi  diretor  notariado

municipal  sira  hotu  ligado  ho ita-nia  «blanco»  original  ba  Certidão  RDTL  no  BI  (Bilhete  de

Identidade) ne'ebé hahú husi 2019 até agora seidauk iha, tanba ne'e mak husu ba Ministério da Justiça

atubele tau atenção ba assunto ida-ne'e.

Segundo, kona-ba mudança cartão eleitoral. Kona-ba cartão eleitoral, iha ema barak nia naran mak

sala, letra balu la hanesan no mós aldeia balu naran la hanesan, ida-ne'e halo ema nia documento

anterior ligado ba certidão sira la hanesan ho certidão ou cartão eleitoral ne'ebé agora halo mudança,

tanba ne'e mak husu ba ministério competente atubele hadi’a hikas ema nia dados sira ne'ebe la han

malu ho documento igreja nian. 

 Terceiro, ha'u atu hato’o apreciação ba Comandante PNTL Município de Ermera, ne'ebé prega ona

regulamentos ba cidadão ka inan-aman sira ne'ebé tula sira-nia oan ho motor atubele obrigatoriamente

utiliza capacete. Ida-ne'e ação di'ak ida-ne'ebé ita-nia Comando PNTL Município Ermera halo, hodi

bele assegura ita-nia oan sira husi risco quando inan-aman sira tula ho motor.

 Ho nune'e ha'u hakarak recomenda ba Comando Geral PNTL atubele fó orientação ba município

hotu-hotu  atu  nune'e  regulamento  ne'ebé  di'ak  tem  que  uniformiza,  labele  iha  município  balu

implementa seluk, iha município balu seluk, ho nune’e halo ita-nia comunidade balu hakfodak fali

dehan, «Quando ita bá Ermera, regulamento ne'e la hanesan ho município sira seluk».

 Ikusliu,  ami mós fó-hanoin nafatin  ba Ministério das Obras Públicas  atubele acelera  processo

tomak ligado ba construção estrada iha Município Ermera, ne'ebé agora daudauk grave ba babeik. 

Obrigado ba ita hotu nia atenção.

Sr.a Presidente: — De seguida, ha'u fó tempo ba Sr.ª Deputada Maria Teresa Gusmão.

 Sr.a Maria Teresa da Silva Gusmão (PD): — Obrigada, Sr.a Presidente.

Bom dia ba Sr.a Presidente, composição Mesa, colegas Deputados e Deputadas, Vice-Ministro dos

Assuntos Parlamentares no povo doben Timor-Leste. 

Uluknanain, ha'u hakarak hato’o bom trabalho ba SEATOU (Secretário de Estado dos Assuntos da

Toponímia  e  da  Organização  Urbana)  no  equipa  sira  ne'ebé  halo  evicção  iha  Becora  tanba

engarrafamento iha Becora la’o ladún kleur ona, iha ona linha rua bá no linha rua mai ba motor ho

carreta e bele gere ona tempo ho di'ak hanesan semana hirak liubá. Se foin de'it mak sobu ita sente

katak bele  dada iis  uitoan,  espera que estrada ne'e,  quando hadi'a  di'ak  liután, ita  bele  ultrapassa

engarrafamento ne'ebé durante ne'e ita hasoru. 

Agradece mós ba população Becora ne'ebé, ho fuan boot, coopera di'ak tebetebes ho SEATOU

atubele normaliza ita-nia estrada no fatin sira iha Becora.

 Tuirmai,  ha'u hakarak hato’o,  nafatin iha Becora,  ba EDTL (Eletricidade de Timor-Leste) atu

hadi'a lampu sira ne'ebé iha estrada protocolo, estrada boot, tanba ai-riin lampu iha, maibé husi ai-riin

tolu ba ai-riin lima foin ai-riin ida lakan. Liuliu  iha dadeer-saan,  quando sarani sira bá missa, iha

nakukun laran hasoru buat oioin de'it, motor balu ne'ebé lampu la iha la’o iha dalan-ninin ho sarani

sira bele choque malu tanba motor lampu ahi la iha. Iha mós, dala ruma, sarani sira hasoru maluk sira

moras mental iha nakukun laran de repente, hakfodak, no ita ta’uk. Dala ruma mós asu si’ak iha dalan

ne'ebé dada lixo hanesan  popok  iha sampah – besik polícia nian sorin ne'e nakonu ho lixo, semana

hirak ona la foti no dois tebetebes – popok ema boot nian,  popok ema ki’ik nian, e, wainhira sarani

sira bá misa, nakukun laran, sama to’o chinelos no sapato sira-ne’e fo’er kona hotu no tama ba igreja

tem que hasai chinelos iha li’ur tanba sama fo'er sira iha dalan. Nune’e, husu atu, liuliu ba população

sira ne'ebé fa’an sasán, leba modo no ai sira iha carroça, tem que fahe  konsentrasi ba sasán todan

ne'ebé sira lori ho nakukun ne'ebé sira liu iha estrada-ninin. Ho evicção ne'ebé iha, ahi população nian

iha  uma sei  mate  hela  tanba  seidauk  estabelece  fali  ahi  ho  di'ak,  nune'e  nakukun barak  liu.  Iha

município seluk ka iha centro seluk mós acontece ahi mate hanesan ne'e, ita la bele haree dalan. Se

di'ak liu, ahi ne'e bele halo  lakan, bele halo cidade sai furak, bele mós evita crime ne'ebé mosu iha

dadeer-saan nakukun laran wainhira ema hala’o atividades. 

Nafatin mós iha Becora, bee iha cano ida besik iha comunidade Madre Canossiana nia uma oin,

husi ne'e bá parte liman loos, cano iha-ne'ebá tohar, fulan hira ona la hadi’a. População fase roupa iha-

ne'ebá no hariis mós iha-ne'ebá hotu, satán ita-nia feto maluk sira ne'ebé hariis iha-ne'ebá, ho idade

boot ona, hariis sai tiha fali público, ema hotu-hotu liu bá liu mai haree, ladún di'ak. Husu ba parte

ne'ebé competente atubele  hadi'a tiha cano ne'e tanba sira  tau netik  block ho ai  iha-ne'ebá atu fó

atenção ba carreta ho motor no ema ne’ebé liu katak «iha-ne'e atividades iha», atividades fase roupa

no hariis iha-ne’ebá.

 Ne'ebe, karik agora Ita-Boot sira liu bá, bele haree, bee ne'ebá la di'ak. Husu favor atu hadi’a tiha

cano para estrada ne'e bele utiliza ho di'ak ba ema, ba motor no mós ba carreta.

 Tuirmai, kona-ba lixo, iha fatin ne'ebé de'it ne'ebé ha’u haree, ba companhia ne'ebé recolha lixo,

sira-nia equipamentos máscara, carreta, sapato no luvas ne'e iha completo, maibé ba maluk sira ne'ebé

ho carreta truck baibain ra’ut lixo iha dalan-ninin, sira-nia equipamentos ne'e la iha, hanesan máscara,

luvas no sapato, nune’e iis ne'ebé mai afeta kedas ba sira, bele mós prejudica sira-nia saúde wainhira

hala’o sira-nia serbisu loroloron. 

Ha'u hanoin, ida-ne'e de'it mak ha'u bele hato’o.

 Obrigada.

Sr.a Presidente: — De seguida, Sr.ª Deputada Nurima Ribeiro Alkatiri.

Sr.a Nurima Ribeiro Alkatiri (FRETILIN): — Muito obrigada, Sr.a Presidente.

Muito bom dia, Sr.ª Presidente no componente da Mesa, distintos Deputados, Sr. Vice-Ministro,

Buibere no Maubere.

Uluknanain, ha'u hakarak hato’o desejo de feliz Quaresma ba maluk católico sira hotu no Ramadan

Kareem ba maluk muçulmano hotu-hotu iha Timor-Leste, tempo ba sacrifício no reflexão kle'an ba ita

hotu atu tetu ida-idak nia hahalok no impacto husi ita-nia hahalok ba ema seluk, ba ita-nia família, ita-

nia comunidade, ita-nia povo, ita-nia Nação. 

Deputado no membro Governo sira iha dever atu halo reflexão boot liután ho responsabilidade

ne'ebé ita iha atu defende ita-nia soberania, ita-nia segurança nacional no ita-nia povo nia segurança

no bem-estar. Nune’e, ha'u secunda declaração Bancada FRETILIN nian ne'ebé lori assunto Estado

ida importante tebes no liga ho ita-nia soberania.

Importante  tebes  atu ita  hotu iha sentido de Estado hodi  resolve situação fronteira  ida-ne'e ho

prioridade ba ita-nia soberania no ita-nia identidade nu'udar timoroan, identidade ne'ebé ita-nia maluk

barak defende no sacrifica sira-nia an durante luta ba ukun an.

Aproveita oportunidade ida-ne'e, ha'u atu hato’o parabéns ba ita-nia maluk veterano sira hotu tanba

loron  3  de  Março  ne'ebé  foin  liubá  ita  celebra,  hodi  fó  honra  ba  sira  ne'ebé  luta  ba  ita-nia

Independência, husi componente ka frente hotu-hotu, no permite ita hotu atu ohin loron moris iha

Nação soberana no independente, mesmo que ho desafios oioin. 

Ha'u-nia saudações mós ba maluk feto hotu-hotu iha mundo tomak, liuliu feto timoroan sira, iha

Loron Internacional Feto nian ne’ebé celebra iha loron 8 fulan-março. Loron importante ne'e la'ós

celebração de'it, maibé momento ida atu halo reflexão ba feto sira-nia luta naruk ba direto, igualdade

no justiça, no hatudu respeito ba feto hotu-hotu nia luta iha mundo tomak, inclui iha Timor-Leste,

la'ós halo troça ba loron importante ida-ne'e no saida mak nia representa hanesan ukun-na’in balu halo

foin daudaun.

Origem husi data  ida-ne'e filafali  ba trabalhador  feto sira  ne'ebé,  iha século ida liubá,  hamriik

hasoru exploração no discriminação. Batalha balu sira consegue manán ona, maibé, sei iha obstáculo

barak iha luta ba igualdade no não discriminação iha ita-nia rai doben Timor-Leste no iha mundo

tanba mentalidade patriarcal ne'ebé sei domina, inclui iha Casa Magna ida-ne'e no iha fórum político

sira hotu-hotu.

 Ohin loron luta ne'e continua, la'ós de'it ba feto sira maibé mós ba comunidade marginalizada sira

hotu ne'ebé hasoru nafatin desigualdade, exclusão no violência, depende ba ita nu'udar representante

povo nian atu assegura katak luta sira-ne’e traduz ba mudança real estrutural sira.

Bainhira ita ko’alia kona-ba diretos humanos, impossível mós atu ignora tragédia ne'ebé acontece

iha Hospital Nacional Guido Valadares, iha-ne'ebé falta eletricidade iha tempo naruk resulta labarik

foin moris, ne'ebé precisa incubador, mate.

La aceitável katak iha século XXI hospital boot liu iha ita-nia Nação la bele garante buat ida-ne'ebé

básico hanesan eletricidade, hodi salva ema nia moris.

Haree ba situação ida-ne'e, ha'u iha pergunta urgente tolu ba Governo: 

1. Gerador hospital nian iha-ne'ebé no tanbasá mak ikus la funciona?

Tuir loloos, hospital ida-ne'e preparado ona ba emergência sira-ne'e.

2. Sé mak responsável ba negligência ida-ne'e?

Tinan-tinan osan milhão ba milhão aloca ba setor saúde, maibé serviço saúde ikus sai aat liután no

colapso boot tan de'it tanba má gestão no má governação. Sé mak responsável ba nível incompetência

ida-ne'e, ne'ebé custa ema nia vida?

3. To’o bainhira mak sistema saúde sei continua monu?

Iha falta ai-moruk, equipamento no profissional sira ne'ebé la suficiente no qualificado, no agora

to’o eletricidade mate no sistema back up, bainhara ida-ne'e acontece la funciona, saida mak Governo

hanoin atu halo, atu previne tragédia sira-ne'e atu labele acontece tan?

 Maluk sira,  bebé  sira-ne'e  nia  mate  la'ós  estatística  de’it,  la’ós  número de'it,  ida-ne'e  nu'udar

reflexão cruel ida husi ukun-na’in no membro estimado sira-nia falta responsabilidade.

Povo Timor nia saúde labele continua trata ho negligência. Tempo atu fó desculpa sira hotu ona,

povo,  no  ita,  nu'udar  representante  povo nian,  exige  resposta,  exige  solução  concreta  no  medida

imediata atu nune'e população iha acesso ba sistema saúde ne'ebé digno, ho qualidade no funcional.

Obrigada barak.

Sr.a Presidente: — De seguida, Sr. Deputado Armando dos Santos.

Sr. Armando dos Santos Lopes (PD): — Di’ak, obrigado ba tempo.

Bom dia ba Sr.a Presidente do Parlamento Nacional e composição da Mesa, distinto Deputado no

Deputada sira hotu, Sua Excelência Vice-Ministro dos Assuntos Parlamentares, mídia no povo tomak

ne'ebé ha'u respeita.

Neste momento, ha'u hakarak apresenta informação rua ka tolu ba Governo atual.

Primeiro, progresso construção projeto proteção  Ponte  Verukocu-Apikuru, Posto Administrativo

Lautém, Município Lautém ho carácter emergência. 

Sr. Vice-Ministro, ha'u foin husi ne'ebá, ha'u haree katak ponte refere iha ona condição perigo,

ameaçado no grave.  Uluk Deputado Albino da Silva levanta ona iha sessão plenária portuguesa, iha

dia 14 de janeiro de 2025, ohin ha'u hakarak levanta filafali. 

Sr. Vice-Ministro, ponte refere nia informação mak hanesan tuirmai ne'e: 

Primeiro,  construção  proteção  ba  ponte  refere  iha  carácter  emergência,  hahú  2023,  husi  VIII

Governo, até este momento la iha ona progresso ida-ne'ebé «significante». Companhia ne'ebé ka’er

projeto refere, durante ha'u acompanha, seolah-olah sai fali security iha-ne’ebá. 

 Segundo,  ponte  refere  situada  em  necessidades  principais  tolu  hanesan:  saúde,  educação  e

economia;  única ponte ne'ebé  ema atravessa husi  Lospalos,  Lautém,  mai Díli  bá-mai;  husi  Posto

Administrativo Luro, Lospalos bá-mai;  husi suco neen husi Posto Administrativo Lautém bá trata

assunto ruma iha administração Posto Administrativo Lautém no bá Lospalos bá-mai; alunos balu husi

nível 3.º ciclo ensino secundário geral atravessa loroloron bá escola bá-mai;  paciente sira bá trata

saúde iha centro saúde Posto Administrativo Lospalos no Lautém no husi Centro Saúde Lospalos bá

Hospital Regional Eduardo Ximenes Baucau no povo lori sira-nia produto local bá centro mercado

Lospalos, capital Município Lautém, iha quinta-feira, sexta-feira no sábado. 

Sr. Vice-Ministro, ita hotu hatene katak fulan-maio no junho, iha parte Município Lautém, ita bele

dehan  katak  udan  nunca  pára,  non  stop, no  velocidade  mota  no  anin  maka’as,  nune’e,  iha

oportunidade ne'e ha'u hakarak sugere, dala ida tan, ba Ministério das Obras Públicas urgentemente

katak companhia refere, ha'u bele dehan, ladún iha ona kbiit atu continua no finaliza.

Portanto, ita labele espera e garante, labele obriga nia para nia continua, buka to’ok alternativa

companhia seluk atu ajuda companhia refere hodi hamutuk continua no bele finaliza molok ita tama

ba fulan-maio no junho. 

Sr. Vice-Ministro dos Assuntos Parlamentares, segundo ponto ne'ebé ha'u atu hato’o mak Direção

Terras husi 13 municípios, inclui Município Lautém, la iha transporte hanesan carreta no motor atu

facilita serbisu funcionários cadastrais nian, nune’e, funcionários cadastrais simu pedido ruma husi

comunidade bá halo levantamento ka sukat sira-nia rai, sira tem que husu fali ba comunidade hodi

bele ajuda, foin bele bá terreno hodi sukat sira-nia rai. 

Ita  hotu  hatene  katak  serviços  cadastrais  importante  ba  comunidade  tanba  bele  ajuda  atribui

documentos direta ba na’in rai ne'ebé parte ba direito uso, venda, compra no aluga, hodi contribui ba

sustentabilidade economia e social.

Direção  Terras  mós  falta  recurso,  funcionários,  ne'ebé  fó  atraso  ba  atendimento  público  iha

fornecimento levantamento cadastrais.

Sr. Vice-Ministro, condição ne'e ha'u haree ho matan, nune’e ha'u lori mai to’o iha Governo atu

hato’o ba Governo tuir possibilidade Governo nian atu soluciona neineik, maibé tem que beibeik.

Maski tempo la to’o atu finaliza buat hotu-hotu iha governação iha período ida-ne’e, governo anterior

agora sai oposição ona, hanoin katak sira bele iha direito atu ko’alia e tempo para sira bele ko’alia,

maibé Governo ida-ne’e garante katak iha dever atu continua sira-nia compromisso lori naroman, lori

bee-moos ba povo no continua obra estrada pública ba povo. 

Sr. Vice-Ministro, povo Lautém agradece ba IX Governo, CNRT no PD… 

Sr.ª Presidente: — O tempo acabou.

Sr. Armando dos Santos Lopes (PD): — … tanba foin daudauk ita-nia Primeiro-Ministro rasik…

Sr.ª Presidente: — Muito obrigada.

Sr. Armando dos Santos Lopes (PD): — …Obrigado.

Sr.ª  Presidente:  — Iha pedido ponto de  ordem rua,  mas  ida la  iha-ne’e,  o  Sr.  Deputado José

Virgílio, tenho aqui o Sr. Deputado José da Cruz. 

Sr. José da Cruz (FRETILIN): — Obrigado, Presidente.

Ha'u-nia bom dia ba Ita-Boot ho composição Mesa, Sr. Vice-Ministro, Deputado sira hotu.

Ha’u simu lamentações husi comunidade Bobonaro Vila, ne'ebé lamenta ho atitude Administrador

Posto Bobonaro nian, ne'ebé halo ameaça ba comunidade sira, dehan katak nia mak jagoan, no tuku

comunidade sira-nia loja, kios no odamatan sira-ne’e; dehan katak iha Bobonaro nia mak jagoan liu,

hodi tama ba sede Partido FRETILIN; dehan katak iha Bobonaro ne'e nia mak  jagoan. Tanba ne'e

husu  ba  PDHJ  (Provedoria  dos  Direitos  Humanos  e  Justiça)  ho  PCIC  (Polícia  Científica  e  de

Investigação Criminal) atubele halo investigação ba administrador refere.

Ha'u hanoin, ida-ne’e mak ha'u hakarak hato’o.

Obrigado barak, Sr.ª Presidente.

Sr.ª Presidente: — Distinto Deputado, pedido ponto de ordem não é para intervir, não! O Sr. pode

receber, mas tem que regista. 

Pedido ponto de ordem diz aqui, veja o que o Regimento diz. 

Husu ba Deputado antigo sira iha-ne’e tem que fundamenta, okay? 

Ne'ebe ita bá halo intervenção urgente, não sei. 

De seguida, o Sr. Deputado Antoninho Doutel Sarmento. 

Sr. Antoninho Doutel Sarmento (FRETILIN): — Obrigado ba tempo. 

Ha'u-nia  respeito  ba  Presidente  Parlamento,  presidência  da  Mesa,  Vice-Ministro  dos  Assuntos

Parlamentares,  colega  Deputado  e  Deputada  sira,  mídia,  técnico  sira,  povo  Maubere  e  Buibere,

saudações revolucionárias!… 

Sr. Deputado sira husi Bancada FRETILIN: — Sempre revolucionárias!

Sr.  Antoninho  Doutel  Sarmento  (FRETILIN):  —  …  Iha  dadeer-saan  ida-ne’e  ha'u  hakarak

informa ba  Vice-Ministro  dos  Assuntos  Parlamentares,  iha  preocupação  lubuk  ida,  ne'ebé  ita-nia

comunidade sira apresenta iha base, liuliu ita-nia ema ho deficiência sira iha Turiscai.

Ba iha Suco Liurai ne'e ema 25, iha Suco Manumera iha ema deficiência ida ho ema idoso ida, mas

até ohin idoso ne'e seidauk hetan nia direito hanesan Constituição hatete, ema ho deficiência barak

ne'e la hetan sira-nia direito tanba la iha documento sira.

Ha'u  iha  pergunta  simples  ida  ba  Vice-Ministro:  to’o  iha-ne'ebé  Ministra  Social,  STAE

(Secretariado Técnico da Administração Eleitoral) ho notariado sira halo trabalho atu fó atendimento

ba ema sira-ne’e para ema sira-ne’e iha direito atubele hetan moris husi atenção Governo nian? Ida-

ne’e importante tebetebes. 

Segundo, lamentações barak mai mós husi Bolsa da Mãe, ne'ebé, ho Decreto Governo ida-ne'ebé

muda situação hotu-hotu, que ema dala barak kbiit económico la to’o, foin mak halo quiosque oan ida,

foin mak tuur iha Conselho do Suco, sira bá reunião hetan 40 dólares, sira-ne’e hotu sira hasai husi

Bolsa da Mãe. Então, buka atu haree oinsá mak fó solução ba assunto sira-ne’e.

Assunto saúde balu ne'ebé ita-nia comunidade apresenta iha Turiscai, ai-moruk paracetamol la iha,

amoxicilin mak iha, e até sira agora bá hola iha clínica ou iha apotik balu iha-ne'ebá ne'e povo sira

lakohi sosa tanba «ai-moruk ne'e nia bele fa’an quarter ida e ami la iha quarter ida atu sosa ai-moruk

sira-ne’e». Então, tem que haree oinsá atu fó solução ba problema sira-ne’e. 

Ha'u hasoru comunidade, ha'u la hasoru diretor ne'e tanba diretor ne'e às vezes inventa sasán mak

barak, então buka atu fó solução ba ida-ne'ebé paciente ne'e. 

Terceiro, kona-ba estrada sira, Sr. Vice-Ministro, estrada sira iha Turiscai laran liga Lesuata ba

Fatukalo, bele liga ba Laclubar, estrada sira-ne’e quase la funciona. Ida-ne’e problema boot. E, estrada

sira-ne'ebé  companhia  sira  uluk  halo,  companhia  naran  Jonize  ho  Ruvic,  estrada  sira  be  muro

proteção,  valeta  sira-ne’e rahun tiha  hotu,  buka para oinsá  atu haree  assunto  sira-ne’e  tanba ne'e

estrada liga ba Laclubar para bele facilita comunidade rua ne'e ba mercado sira.

Depois, se possível, tem que hatuur material pesado sira para fó atuação ba risco sira iha-ne'ebá,

liuliu estrada sira balu mós liga ba Orana sai ba Bubususu, sai ba Fahinehan. Estrada iha-ne'ebá kotu

no comunidade la bele la’o bá-mai ho di’ak, pelo menos, halo atuação balu, tau máquina pesada ruma

atubele fó atenção ba situação sira hanesan ne'e iha kraik. 

Quarto, atu hatete katak ita-nia jardim dos heróis sira, ita-nia família mártir sira continua lamenta,

rate sira-ne’e precisa hadi’a halo didi’ak, precisa tau atenção. Rate ba combatente ida ka veterano ida

tau iha jardim ne'e pelo menos ninia medida tem que hanesan Metinaro ho Liquiçá nian, ne'e tem que

tau hanesan, tem que iha balanço tanba atu respeita ita-nia combatente sira, ita-nia mártir sira. Depois,

jardim ne'e fuik hela, la iha ema atu tau ema oinsá mak halo limpeza iha jardim sira ho di’ak. Ida-ne’e

precisa atu fó atenção.

Tuirmai, ha'u hakarak secunda declaração Bancada FRETILIN nian, hodi halo pergunta simples

ida. Se ponto antigo sira-ne'ebé tau entre Portugal ho Holanda, uluk kedas ita la iha problema, tansá

iha independência ne'e ita bá tau estaca foun para hamosu problema? Ida-ne’e mak importante atu

hetan resposta. 

Ikusliu, ha'u hakarak saúda no parabeniza feto timoroan sira, feto mundo tomak, liuliu feto OPMT

(Organização Popular das Mulheres Timorenses) sira iha resistência, ho aten-barani, hamriik hamutuk

iha fileira resistência ida para bele manán ita-nia independência. 

Hatudu feto nia luta iha fase independência seidauk hotu, liuliu feto rural sira mós, atu halo serbisu

nafatin hodi defende direito feto sira-nian. Mesmo que foin daudauk iha feto sira iha potencialidade,

iha capacidade, iha Conselho de Ministros foin daudauk, ita haree hasai vice-diretora ida iha SERVE

(Serviço de Registo e Verificação Empresarial), ha'u saúda feto ida-ne’e. Coragem nafatin atu bá oin,

atu defende direito feto nian, tem que la’o bá! 

Obrigado.

Sr.ª Presidente: — Distintos Deputados, iha pedido ponto de ordem.

Ha'u husu para lê artigo 62.º do Regimento. 

Ne'ebe, ha'u fó um minuto, mas tem que fundamenta, o que diz o artigo 62.º do Regimento tanba

dala barak ita la usa ita-nia ferramenta. 

Iha pedido ponto de ordem, a Sr.ª Deputada Carminda Carlota.

Sr.ª Carminda Carlota (CNRT): — Obrigada, Presidente.

Ha'u  atu  hatán  de’it  ohin  Deputado  José  da  Cruz  ne'ebé  ko’alia  kona-ba  Sr.  Administrador

Bobonaro, dehan katak  jagoan, ita lalika ko’alia inventa! Hanesan jovem foun oan ida mak lidera

Posto Bobonaro, ami haree iha mudança barak. 

Iha problema ki’ikoan ida, maibé sira resolve tiha iha polícia ne'ebá, ne'ebe ita lalika buat ki’ik-

boot mai foti iha Parlamento ne'e. Ita haree atitude ko’alia ema ne’e hanesan la gosta ema ka inveja

ema ne'e. 

Muito obrigada, Presidente.

Sr.ª Presidente: — Hai, ida defende ida, ida defende ida.

Distintos Deputados, os factos mak sei hatudu, ne'e ka? Se viola regras, iha polícia.

De seguida, a Sr.ª Deputada Maria Angélica Rangel da Cruz. 

Sr.ª  Maria Angélica Rangel da C. dos Reis  (FRETILIN): — Muito obrigada,  Sr.ª  Presidente,

colega Deputado sira no Sr. Vice-Ministro.

Em primeiro lugar, hakarak secunda declaração Bancada FRETILIN nian ba ohin loron. 

Primeiro,  assunto  ne'ebé  ha'u  hakarak  foti  liga  ho  trabalho  IX Governo nian  ne'ebé  halo  hela

projeto  ida  iha  Mota  Sahen,  halo  barragem ida  taka  Mota  Sahen  atu  labele  sobu  Natarbora  ho

Welaluhu.

Agora daudauk halo tiha Mota Sahen nian ne'ebé halo parte para labele sobu Natarbora nian, maibé

haluha tiha atu halo barragem atu labele sobu comunidade iha Klakuk husi parte Same nian. Ida-ne’e

muito importante atu Governo tau matan.  Karik dehan katak projeto ne'e Ita-Boot sira fahe malu,

favor ida haree mós, fó atenção sira iha Mota Sahen ne'ebé parte Same nian. 

Problema segundo mak trator sira ne'ebé abandona iha Costa Sul hanesan husi Suai tama to’o iha

Same, Manatuto, Viqueque. Karik trator sira-ne’e abandonado ona, Património Estado bele recolha

atu nune'e bele halo leilão fali ba comunidade sira ne'ebé iha agricultura ne'e, karik sira mós hakarak

sosa atu hadi’a tanba trator sira-ne’e pára tinan barak ona. Ne'e segundo.

Hakarak fó mós resposta ba Sr. Vice-Ministro Adérito Hugo nian iha fulan kotuk, ne’ebé ko’alia

kona-ba salva osan Estado, ne'ebé relaciona ho VIII Governo harii ponte ida liuhosi Primeiro-Ministro

Sr. General Taur Matan Ruak, ne'ebé halo Ponte Kasnafar. Sr. Vice-Ministro Hugo mai declara, dehan

katak «Sorte IX Governo bá hodi salva osan Estado nian», ha'u atu husu de’it ba Sr. Vice-Ministro,

ne'ebé tinan barak tuur hanesan Deputado, agora foin ba membro Governo: explica to’ok mai ami, fó

to’ok informação mai ami, construção ponte ne'ebé deteta ona iha auditoria, Ponte Comoro, ne'ebé

inicia ho 22 milhões, agora sa’e até duzentos e cinquenta e tal milhões ne'e bolu halo nu’usá, salva

osan Estado ka fakar osan Estado husi mota ne'e tun bá tasi?

Segundo, gasta osan 14 milhões de dólares ba Ponte Naval Hera ne'ebé mout tiha ne'e, Sr. Ministro

bolu salva osan ka fakar osan? Explica mai ami! 

Sr. Vice-Ministro Hugo haluha tiha katak naquela altura Ita-Boot mós hanesan Deputado, ha'u foti

questão ida kona-ba 157 milhões de dólares ne'ebé ConocoPhillips halo, ko’a diretamente husi ita-nia

receitas fundo petrolífero, ne'e bolu oinsá, má gestão ka salva osan Estado? Ou ita la compreende

sasán sira-ne’e?

Sr. Vice-Ministro Hugo, hatán mai ha'u! Uma MDG (Millennium Development Goals) ne'ebé gasta

145  milhões  de  dólares,  relatório  Tribunal  de  Contas  ko’alia  kona-ba  irregularidade  no  mós  iha

aumento osan 20% liuhosi lei ne'e, Ita-Boot bolu halo nu’usá? Salva osan ka investe osan ne’e atu

osan ne’e sai funan liu? Explica mai ami!

Sr. Vice-Ministro mós explica mai ami kona-ba problema  light house, ne'ebé agora daudauk iha

Tribunal  Arbitragem. Iha semana kotuk ami-nia Camarada balu foti, fó resposta mai ami atu nune’e

ita bele salva Estado nia osan ida-ne’e! Sr. Vice, labele mai ko'alia de'it ho Ita-Boot nia lian, agora Ita-

Boot bá ona iha Executivo, hanoin kala Ita-Boot Deputado, Ita-Boot bele ko'alia área hotu-hotu ne'ebé

Ministro  sira-ne’e  iha,  ne’e  mak  Ita-Boot  hatene  hotu  kedas?  Tuir  loloos  Ita-Boot  anota,  lori  ba

Ministro sira fó resposta atu nune'e la iha confusão iha ita-nia fó pergunta no fó resposta ba malu.

Ikusliu, Sr. Vice-Ministro, atu husu ba Ita-Boot, iha fatin ida-ne’e duni, iha 2019, ita aprova osan,

foti  osan  hosi  Fundo  Petrolífero  655  milhões  de  dólares,  ne'ebé  investe  iha  Timor  Gap. Ninia

progresso, avaliação halo nu’usá ona? Ninia retorno halo nu’usá ona? 

Foin  daudauk ami  bá  halo  audiência  pública  iha  Ministério  das  Finanças  ko'alia  kona-ba  655

milhões de dólares ne'ebé seidauk iha retorno, e Timor Gap sei selu fali ba Banco Central ho milhares

de  dólares  iha-ne'ebá.  Ida-ne’e  mak  Ita-Boot  bolu  dehan  salva  osan  Estado?  Ita-Boot  ko'alia  ho

orgulho, ho bangga, osan Estado ne'ebé lakon ne’e Ita-Boot bolu salva osan Estado? Explica mai ami,

Sr. Vice-Ministro!

Ita-Boot ko'alia parte Governo nian maibé Ita-Boot la hatene Governo hotu-hotu ne'ebé halo, ne'ebe

Ita-Boot keta hanoin Ita-Boot Deputado hanesan uluk Ita-Boot sei ko'alia ida-ne’e.

Atu conclui, Sr.ª Presidente, atu dehan de'it ba Sr. Deputado Gabriel katak Rai ida-ne’e la'ós ema

mesak ida de'it mak halo. Ita-Boot ko'alia dehan katak Maun Xanana mesak mak halo ne’e atu hatudu,

Ita-Boot desacredita veterano hotu-hotu, inclui ita sira iha-ne’e vota ba ukun an ne’e….

Sr.ª Presidente: ― Muito obrigada. 

Sr.ª Maria Angélica Rangel da C. dos Reis (FRETILIN): ― …tanba Rai ida-ne’e la'ós ema ida

de’it, Rai ida-ne’e ema hotu-hotu halo mak ohin loron ita ukun an ne’e.

Muito obrigada, Sr.ª Presidente.

Sr.ª Presidente: ― De seguida, o Sr. Deputado Antoninho Bianco.

Sr. Antoninho Bianco (FRETILIN): ― Obrigado. 

Agradece ba Maromak tanba nia sei fó biban mai ha'u ko'alia.

Ha'u hanoin, tempo Quaresma ita tem que ko'alia lia-loos, la'ós lia-bosok. Balu contente ho lia

bosok ne’e mós iha-ne’e? 

Quando  timoroan  balu  hili  opção  bá  Indonésia,  ne’e  husu  rai  ba  Indonésia,  natar  fatin  iha

Indonésia! Quando timoroan sira-ne'ebé luta ba ukun an iha-ne’e, hela iha-ne’e, sira-nia natar fatin iha

sira-nia fatin. 

Ha'u hanoin, Naktuka ne’e Timor nian, tanba ne’e la iha ona negociação, usa de'it dados ne'ebé iha

declaração Bancada FRETILIN nian foti dala barak ona. Fronteira ne'ebé uluk Holanda ho Portugal

decide, ida-ne’e maka determina. 

Tuir loloos buat fácil boot ida, só que ita mak hakarak hamosu problema. Ba ha'u fácil tanba dados

ida-ne'ebé iha ne’e mak usa. Agora, Ita-Boot sira bá baku fali estaca seluk ne’e mak problema. Jadi

Governo ne’e hamosu problema, la'ós atu resolve problema. Ne’e mak loloos ne’e, Governo atu buka

problema, la'ós resolve problema. 

Pronto,  ne’e  ha'u  lalika  dehan  declaração  ne’e  100%,  mais  de  100% ami  fó  apoio.  Di'ak  liu

representante Governo usa dados ne'ebé ami foti e depois hodi reforça processo ne’e, katak Indonésia

tem que cumpre regras ne'ebé iha ona e dados histórico ne'ebé iha. Agora, se imi halo fali buat seluk,

ne’e mak halo confusão.

Segundo, depois de contacto eleitoral, ha'u rona ohin balu si’ik si’ik de'it, dehan fulan neen ona e

idoso sira-ne’e la hetan sira-nia direito, ne'e significa katak 2024 nia caso mós la resolve até 2025

ne’e. Coitado, imi tau osan ne’e iha-ne'ebé atu hetan funan? Até ema balu bele mate. Idoso ne’e kan

ema ferik katuas ona, tanba ne’e fulan neen ne’e la selu iha território tomak, coitado! Então, Ministra

ne’e bele ka la bele? Se la bele, tanbasá tau ema ne’ebé la bele urus? Urus osan oan ba idoso-idosa

mós la bele ne’e halo nu’usá?

Liga ba lixo, companhia ne'ebé toma conta lixo ne'e Ita-Boot sira troca tun troca sa’e, mas, pronto,

la iha problema. Hakarak de'it Labilay Unipessoal Lda., maibé, quando contrato ho ema sira ne'ebé ho

truck, nia  tau  1500 USD, nia  selu  fali  ne’e  nia  ko'a  tun  sa’e  de'it,  dehan nia  debe  malu  fali  ho

Presidente Autoridade Díli  nian ka osan hira-hira  ka,  ne’e la iha relação ho ema sira ne'ebé halo

serbisu. Truck, atu tuan ka, foun ka, ema halo serbisu ona, ó ba ko'a tan sira nia osan, então promessa

ne’e halo nu’usa? Eih, Governo mós halo, companhia mós halo, povo sira ne’e halerik oioin de'it.

Ne'ebe ha'u, ohin, representa sira ne'ebé iha truck tem que foti iha Plenária ne’e. Se companhia la bele,

hasai tiha companhia ne’e para ema seluk mós bele halo. Pronto, ida-ne’e, tanba ne’e mak lixo ne’e ita

tem que valoriza ema sira ne'ebé iha truck, ema sira-ne’ebé halo serbsiu, ita tem que valoriza, labele

ko'a tan ema truck nia serbisu, depois ita maka han tiha osan projeto bá ko'a tun sa’e. Ne’e mak, ha'u

hanoin, companhia  Labilay Unipessoal  Lda. ne’e la bele karik, hasai! Sira seluk, se CNRT iha tan,

bele CNRT troca malu mós la buat ida, naran katak ida-ne’e tem que cumpre ninia dever. Ha'u hanoin,

ida-ne’e. 

CNRT manán beibeik, não é? Ha'u hanoin, liga ba ha’u-nia suco karik, Suco Maununo, dalan ne’e

uluk bapa bele halo, suco ne’e fuik, dalan ida-ne’e ponte la iha, to’o horisehik acontece mota lori tan

carreta. Ne’e significa saida? Ne'ebe ha'u hein katak, Ministro, ita labele gaba an iha-ne’e! Ema povo

simples sira terus barak, balu mak ohin ha'u hatete, buat barak mak ha'u hakarak atu hato’o maibé

tempo ne'e limitado. Tanba ne’e, ha'u hanoin, di'ak liu rona sofrimento ema husi kraik nian do que ita

mai iha-ne’e gaba líder ida de'it. Nação ne’e la'ós tanba líder ida de'it, Nação ne’e ema tomak nia

sofrimento, tanba ne’e, ha'u hanoin, rona malu, halo tuir bá! E, tempo Quaresma ne’e ema dehan tem

que halo peregrinação, maibé ho esperança iha lia-loos, la'ós be ita gaba ema ida hanesan fali ita la

fiar ba ita-nia fé… 

Sr.ª Presidente ― Muito obrigada.

Sr. Antoninho Bianco (FRETILIN): ― …esperança no caridade. Ida-ne’e mak importante. Gaba

Maromak de'it, la iha gaba ema seluk. Lia-loos maka dalan loos ba ita atu lori Nação ne’e bá.

Sr.ª  Presidente: ― Ya, hotu-hotu gaba malu ne'e normal, ne'ebe ha'u prefere ida-ne’e ha'u gaba,

ngak ada yang salah, Senhor, ne'e ka? Ne'ebe, direito hotu-hotu nian. Dala ida tan, Sr. Deputado,

jangan sakit hati, ema la gaba ita ka la gaba ha'u la iha buat ida.

Ne'ebe, iha pedido ponto de ordem ida tan. 

Um minuto, Sr. Deputado Gabriel Soares!

Sr. Gabriel Soares (CNRT): ― Obrigado, Presidente.

Tanba temi ha'u-nia naran, ha’u tem que naran sá… Ha'u husu ba Deputada, husu Ita-Boot nia

declaração ne’e,  lê!  «Primeiro-Ministro»,  Primeiro-Ministro atual  ne’e mak Maun Boot Kay Rala

Xanana Gusmão, sim, ne'ebe, ha'u husi bancada ne’e ha'u defende tanba nia halo ne’e. Nia la halo

mak ha'u gaba nia ka? Ha'u tem que gaba nia tanba nia líder único. Hanesan geração foun, líder ida-

ne’e mak ha'u haree e aprecia. Maibé, desculpa, ha'u la temi ha'u-nia Aman, ha'u-nia Inan veterano

sira seluk. Tanba temi contexto Primeiro-Ministro atual, Maun Boot Kay Rala Xanana Gusmão, ha'u,

hanesan nia membro, tem que defende tanba ne’e lia-loos. Ha'u mós ema mane ida, ko’alia ha'u lakohi

atu halo moe ha'u-nia an. Feto mak ko'alia, buat ne’e fresca, bosok hela hanesan ne’e ita sente di'ak

ka? Povo acompanha hela, ne’e ladún di'ak ida. Ita mai ko'alia buat ne'ebé loos, fresca hela ne’e,

Deputada? Deputada, lê!

Obrigado.

Sr.ª Presidente: ― Ba pedido ponto de ordem sei iha 14 Deputados, ne'ebé ha'u espera ponto de

ordem pára, ha'u bele fó ba 14 Deputados. 

Iha pedido ponto de ordem, a Sr.ª Deputada Maria Angélica Rangel da Cruz.

Sr.ª  Maria Angélica Rangel da C. dos Reis (FRETILIN): ― Sr.ª Presidente, Sr. Deputado ne’e

kala rona sala karik. 

Tanba ohin dehan «Uluk Maun Boot iha Cipinang ne’e halo buat barak, tanba ne’e ita labele dehan

la  fiar  Sr.  Primeiro-Ministro»,  loos  duni,  ema  hotu  hatene,  katak  Sr.  Primeiro-Ministro  ne’e  iha

Cipinang, maibé la'ós Sr. Primeiro-Ministro Sr. Xanana ne’e mesak halo. Tanba ne’e mak ohin ha'u

dehan, ha'u la ko'alia na qualidade Primeiro-Ministro, maibé ohin temi liafuan Cipinang ne’e mak ha'u

dehan, «ita labele desacredita veterano sira seluk, inclui ita sira-ne’e hotu», katak Rai ida-ne’e la'ós

ema ida de'it mak halo.

Senhor Deputado, Ita-Boot ko'alia ne’e Ita-Boot desacredita Ita-Boot nia an rasik hanesan ema ida

contribui  ba Rai ne’e.  Ha'u la dehan katak Primeiro-Ministro la halo.  Ohin,  tanba temi Cipinang,

dehan halo funu, ne’e mak ha'u temi. Ha'u lakohi ko'alia bosok ida, Senhor Deputado. Rona ka? Ha'u

nunca mai ko'alia bosok, ha'u ko'alia buat ne'ebé loos. Atu ko'alia, Primeiro-Ministro iha-ne’e mós

ha'u ko'alia,  ha'u la ko'alia  iha Primeiro-Ministro nia kotuk. Hanesan Ita-Boot sira gaba Primeiro-

Ministro, gaba Maun Xanana atu Ita-Boot sira hetan fatin, ha'u la'ós ema ida hanesan ne’e, Senhor

Deputado.

Muito Obrigada.

Sr.ª  Presidente: ― Ida-idak gaba ninia  icon, ne'ebe normal, ya?  Ne'e normal, labele hirus malu

tanba ida-idak gaba nia icon.

Tuirmai, Sr. Deputado António Calau.

Sr. António Moniz Calau (FRETILIN): ― Di’ak, obrigado ba oportunidade.

Ha'u-nia  respeito  ba  Presidente  Parlamento  Nacional,  composição  da  Mesa,  Vice-Ministro

Assuntos  dos  Parlamentares,  colega  Deputado  sira,  povo  Maubere  rona-na'in  no  haree-na'in,

saudações revolucionárias!… 

Sr. Deputado sira husi FRETILIN: ― Sempre revolucionárias!

Sr. António Moniz Calau (FRETILIN): ― …Primeiro, ha'u hakarak secunda declaração política

Bancada FRETILIN nian, ne'ebé nafatin fó-hanoin ba Governo kona-ba assunto Naktuka. 

Ita-nia  soberania  RDTL ne’e uluk ita  sira  hotu,  uitoan  ka barak,  participa  atu  defende,  ita-nia

soberania ida-ne’e. Soberania RDTL mak Betano to’o Ataúro, Jaco to’o Oe-Cusse, inclui Naktuka,

ida-ne’e ita-nia soberania, tanba ne’e mak ita hotu-hotu iha dever atu ko'alia, atu defende ita-nia Rain,

nem pedasuk ida atu fó ema seluk atu ocupa. 

Fó-hanoin filafali, iha 26 de janeiro de 2024, Sua Excelência Primeiro-Ministro bá halo acordo ho

Presidente Jokowi. Ha'u-nia pergunta: acordo ne’e kona-ba saida? 

Tanba ne’e mak ohin ami apresenta katak ami duvida, «Acordo kona-ba saida?». E acordo ne’e

cancela.  Tanba acordo ne’e cancela,  então  ita  halo fali  opção seluk,  ita  bá fó rai  RDTL nian ba

cidadão estrangeiro atu halo to’os ho natar. Sira atu halo to’os ho natar to’o bainhira? To’o mate,

significa katak ita fó ona ita-nia Rain ne’e ba ema estrangeiro atu ocupa, la'ós halo de'it to’os maibé

sira ocupa hanesan mós cidadão Timor nian ne'ebé iha direito ba nia rai.

Tuirfalimai, ha'u atu questiona uitoan assunto social sira ne'ebé ha'u hetan iha atividade contacto

eleitoral sira. 

Iha semana liubá, ha’u halo contacto eleitoral iha Posto Laga, Suco Saelari, preocupação sira ne'ebé

ita-nia cidadão foti iha Suco Saelari, primeiro, kona-ba preço sasán, liuliu necessidade básica foos.

Uluk sira bele sosa foos karón, agora sira la iha ona capacidade atu sosa foos karón tanba foos nia

folin sa’e ba beibeik. Husu ba IX Governo atu fó atenção.

Segundo,  kona-ba  bee-moos.  Bee-moos  ne’e  ita  levanta  iha  Plenária  ida-ne’e  quase  semana-

semana. Ha’u haonin, ita iha Díli de'it mak dada iis ba bee-moos, afinal iha área rural sira mós dada iis

ba bee-moos. Sira bee-moos la iha, sira halo esforço oinsá atu instala eletricidade hodi chupa bee-

moos, dada ba sira ida-idak nia uma. VIII Constitucional instala conta manual, quadro manual, hodi

facilita  dada bee ba ita-nia comunidade sira-nia uma, mai iha IX Governo Constitucional ne’e bá

monta ka instala fali quadro pulsa nian, então dificulta sira. Husi Suco  Saelari bá to’o iha Baucau

dook, quando pulsa hotu,  sira tem que halai  bá sosa pulsa to’o Baucau. Husu ba Governo, liuliu

instituição relevante, atu tau atenção, se bele karik, monta filafali quadro manual ne’e. 

Terceiro, kona-ba osan terceira idade nian. Sim, ohin ha’u-nia camarada Antoninho Bianco hato’o

ona, katak preocupação kona-ba terceira idade ida-ne’e quase iha Timor laran tomak, tanba ne’e mak

ami fó-hanoin filafali ba IX Governo, se bele, pagamento ne’e, pelo menos, lais liu ne’e fulan rua dala

ida, fulan tolu mos sira dada iis. Ne’e mak recomendação sira ne’ebé ami hetan iha terreno.

Ikusliu, ami questiona uitoan Sua Excelência Presidente da República nia serbisu ida foin daudauk

ne’e. Durante ne’e lori Timor-Leste bá mundo, agora atu lori fali Timor-Leste ba Kabupaten Atambua.

Ne’ebe, tanba mandato ne’e atu hotu ona, então halo lailais ida-ne’e para dehan, katak «Ida-ne’e ha’u-

nia sucesso mak ne’e».

Obrigado, Sr.a Presidente.

Sr.a Presidente: — De seguida, o Sr. Deputado Virgílio Pereira. 

Sr. Virgílio Pereira (CNRT): — Di’ak, obrigado ba biban.

Ha’u-nia respeito ba Sr.a Presidente do Parlamento Nacional, composição da Mesa, colega distinto e

distinta  Deputado e Deputada sira, Sua Excelência  Sr.  Vice-Ministro dos  Assuntos  Parlamentares,

dadeer di’ak ba ita hotu.

Iha  dadeer kmanek  ida-ne’e,  ha’u  iha  assunto  tolu  ne’ebe  hakarak  hato’o  iha  Uma-Fukun,

Parlamento, ida-ne’e.

Primeiro, depois de iha fim-de-semana liubá ha’u halo visita eleitoral ida iha Posto Administrativo

Baguia, sente triste tebes ho condição estrada ne’ebe continua nafatin to’o agora. Hahú husi Laga ne’e

foin mak to’o iha Aldeia Daragua, Suco Nunira nian, significa katak companhia ida-ne’e nia serbisu

lento tebes. Tanba ne’e, ha’u husu ba S. Ex.a Sr. Vice-Ministro atu hato’o ba S. Ex.a Sr. Ministro das

Obras Públicas atubele tau atenção. 

Relaciona ho dalan ne’ebe ohin ha’u temi, iha mós ponte ida entre posto Baguia ho Laga, liuliu

entre Suco Atelari ho Lavateri nian, ponte ida ho naran Gomilafa, ponte ne’e ameaçado tebes ona,

ne’ebe favor ida, liuhusi biban ida-ne’e, Ex.a Sr. Vice-Ministro bele hato’o hela ba S. Ex.a Sr. Ministro

das  Obras  Públicas  para  bele  haruka  netik  equipa  husi  Obras  Públicas  bele  bá  haree  ona,  halo

levantamento para depois bele considera hanesan ponte emergência ida tanba nia ponte única ne’ebe

halo ligação entre posto rua ne’e. 

Segundo, hakarak haree mós ba estrada urbana, ne’ebé tuir loloos ne’e ninia orçamento ne’e prevê

tiha iha 2024, mas depois iha informação ne’ebe hato’o husi Diretor Obras Públicas husi Município

Baucau katak estrada urbana iha Município Baucau ne’e iha tinan ida-ne’e la consegue halo. Ida-ne’e

fó  hela  imagem  ida-ne’ebé  ladún  di’ak  e  povo  lakon  esperança,  tanba  ne’e,  ha’u  husu  nafatin

responsabilidade ba  Sr. Ministro das Obras Públicas atu haree to'ok ninia progresso ne’e to’o iha-

ne’ebé ona, tanba ne’e mak to’o horas ne’e seidauk iha conclusão ba estrada urbana iha Município

Baucau.

Terceiro, ha’u hakarak, iha biban ida-ne’e, hato’o hela informação ida relaciona ho bee-moos, liuliu

iha área Surikmas. Parece que Deputado «Agio» orsida bele reforça liután, karik iha tempo, tanba iha

Surikmas  ne’e  quase,  bee-moos  ne’e,  atu  ba  fulan  rua  ona,  ladún  la’o.  Tanba  ne’e,  husu

responsabilidade ba BTL (Bee Timor-Leste, Empresa  Pública) atubele toma atenção ba assunto ida-

ne’e, tanba comunidade iha Surikmas ne’e, dala ruma, tem que lalin jeriken hodi bá buka fali bee. Se

iha Díli laran mak mosu ona ida-ne’e, ne’e sente ba ladún di’ak, tanba ne’e, favor ida, toma hela

atenção ba assunto ida-ne’e.

Obrigado, Presidente.

Sr.a Presidente: — De seguida, Sr.ª Deputada Cedelízia Faria dos Santos. 

Sr.ª Cedelízia Faria dos Santos (CNRT): — Muito obrigada, Sr.ª Presidente Parlamento Nacional. 

Ha’u-nia bom dia no respeito ba Ita-Boot, Vice-Presidente sira, Secretária, distinto Deputado sira

hotu, Excelência Sr. Vice-Ministro dos Assuntos Parlamentares, maluk rona-na'in, mídia, povo doben

Timor-Leste.

Uluknanain,  ha’u  mós  secunda  ho  ha’u-nia  colega  distinto  Deputado  sira,  hodi  continua  fó

parabéns ba comemoração Loron Internacional Feto nian,  ne’ebé la’o di’ak tebetebes. Parlamento

rasik, ne’ebé organiza husi GMPTL, marca presença husi Sua Excelência Primeiro-Ministro no ita-nia

Presidente Parlamento rasik, hanesan feto ida-ne’ebé lidera órgão ida aas – ami-nia orgulho ba Ita-

Boot, hanesan feto ida – no mós celebração sira ne’ebé sucesso tebes, ne’ebé organiza husi Governo,

serbisu hamutuk ho UN Women, no mós Museu da Resistência, ne’ebe ha’u mós hola parte iha-ne'ebá,

fó-sai reflexão ida kona-ba luta ita-nia Inan-Feton sira-nian to’o mai agora. Tanba ne’e mak aprecia

mós bá ita-nia Excelência Primeiro-Ministro ne’ebé, iha ninia discurso, iha Salão Delta Nova, hatudu

ninia compromisso boot hodi IX Governo ida-ne’e sei tau ninia apoio tomak ba ita feto nia luta ba ita-

nia  igualdade  no  ita-nia  direito  sira.  Ami  mós  hakarak  ko’alia  iha-ne’e  katak  ami  la'ós  luta  ba

quantidade de’it, maibé ami luta mós ba ami-nia qualidade, «Feto Forte Nação Forte!».

Tuirmai,  ha’u  hakarak  hato’o  ha’u-nia  ou  ami-nia  preocupação  ne’ebé  ami  rona  husi  ita-nia

embaixador sira husi estrangeiro, ne’ebé barak hatete – Excelência Vice-Ministro favor ida tau hela

atenção ba ida-ne’e. Maski ha’u la'ós husi Comissão B, maibé sasán ne’ebé iha relação ho orçamento,

ha’u hanoin, Comissão C, ami iha responsabilidade – katak to’o agora, fulan-março ona, sira seidauk

simu transferência sira-nia osan. Ida-ne’e, ha’u preocupa tebes. Ita-nia orçamento ita aprova tiha ona

molok tama iha janeiro, dezembro ne’e buat hotu-hotu loos tiha ona, agora sira seidauk simu ne’e

tanbasá? 

Sira mós informa katak TPO (Treasury Payment Order) ne’ebé sira simu, maski osan seidauk tama,

sira hetan cortes lubuk boot ida iha sira-nia subsídio sira. Sira mós la compreende razão ne’e tanba

saida mak iha cortes boot hanesan ne’e,  tanba ne’e ami husu ba Excelência  tau atenção hela.  Se

orçamento ita aprova ona iha Parlamento Nacional, Presidente promulga ona, tanbasá mak MNEC

halo fali cortes ba sira-nia osan sira-ne’e? Ami husu atu tau atenção ba ida-ne’e, ba MNEC no ba

Excelência rasik.

Tuirmai, ha’u mós hakarak fó ha’u-nia apreciação ba Instituto Segurança Social, ba serbisu di’ak

ne’ebé sira alcança ona. Ha’u hanoin, ita iha Parlamento, ami mós, simu ona ami-nia cartão. Ida-ne’e

hatudu katak ita ida-idak iha ita-nia número  segurança  social nian no ita mós bele acompanha iha

portátil. Maibé, ami husu nafatin para tem que iha serbisu di’ak entre Ministério no mós Instituto

Segurança Social atu sira-nia serbisu oinsá gere fundo reserva sira-ne’e bele la’o ho di’ak, labele iha

impedimento ba ida-ne’e.

Ha’u mós hakarak ko’alia katak ha’u rona tiha declaração política ne’ebe nakonu ho dúvidas ba

negociação  fronteira  marítima nian, ha’u hakarak husu ba distinto Deputado sira atu labele duvida

barak,  tanba,  se Ita-Boot sira uluk ita halo negociação ba  fronteira  marítima ne’e duvida,  duvida,

duvida, ikus to’o vota mós duvida tiha hotu, vota contra tiha. Ne’ebe, ami husu, agora ne’e labele

duvida ona bá, favor ida! Acompanha ho didi’ak, ita serbisu hamutuk para ita-nia ita mós bele manán

ita-nia fronteira terrestre ne’e bele sai hanesan fronteira marítima.

Ha’u mós, tuir loloos, preocupa loos. Bainhira ita halo aprovação ba ita-nia Constituição RDTL

ne’e, ita la inclui ita-nia Fatuk Sinai ne’e iha ita-nia Constituição, ne’ebe, ikusmai buat ida-ne’e sai

tiha Indonésia nian. Maibé momento ne'ebá ita hotu-hotu nonook de’it, ita la preocupa ida. Agora ita-

nia Excelência Primeiro-Ministro tau ona esforço hodi bá luta ba ita-nia fronteira marítima mak ita

começa hakfodak. Tuir loloos, momento Ita-Boot sira lidera hela Oe-Cusse durante tinan hitu ne’e Ita-

Boot sira mós halo tiha ona negociação ida-ne’e bá. Ne’e, se fosse halo tiha ona karik, ohin loron ne’e

Primeiro-Ministro Xanana Gusmão lalika bá, IX Governo lalika começa bá halo fali negociação. Ita-

Boot sira iha-ne'ebá tinan barak la halo tiha buat ida, nonook loos tiha, agora mai duvida tun, duvida

sa’e. Ha’u espera Ita-Boot sira duvida to’o iha 2028. Iha tinan 2028 manán bá mak pára, selae então

duvida toda a vida de’it ona.

Ikusliu, ha’u hanoin, ha’u hakarak taka, Excelência, ha’u mós husu ba Tribunal de Contas atu haree

mós  ba problema Ró Haksolok nian,  avião ZEESM nian, Uma Fulolo nian, Ponte Bekusi – ne’ebé

buat hotu di’ak hela, bá sobu tiha, la hatene tansá ne’e ita la hatene, tem que haree – Cesta Básica –

ne’ebé relatório completo ita seidauk simu – osan ba PNDS – ne’ebe ita haree complicado hela ne’e.

Sasán sira-ne’e Tribunal mós haree lailais, ha’u hanoin, ha’u aprecia ba ida-ne’e. 

Ikusliu, ha’u hateten hanesan ne’e: – ha’u sei iha minuto balu be – Maun Boot Xanana nunca gaba

nia an katak nia mak fundador ka nia mak general. Luta ne’e ema hotu contribui, maibé keta haluha,

katak labele nega, ema ida mak lidera. Lidera uluk husi ita-nia herói sira antes, Nicolau Lobato, to’o

mai atu taka ne’e ho liderança ida mós husi Maun Boot Xanana nian, ne’ebe, favor ida, lalika nega bá!

Ne’e mak realidade. 

Muito obrigada. 

Sr.a Presidente: — Muito obrigada.

Tuirmai, Deputada Maria Ângela Corvelo.

Sr.ª Ângela Maria Corvelo de A. Sarmento (CNRT): — Bom dia, Presidente.

Ha’u hakarak hadi’a  de’it,  ha’u-nia  naran  Ângela Maria  Corvelo,  la'ós Maria  Ângela Corvelo,

orsida colega balu confunde.

Obrigada ba oportunidade. 

Bom  dia,  Presidente,  composição  da  Mesa,  bom  dia  mós  ba  Vice-Ministro  dos  Assuntos

Parlamentares, ba colegas Deputados no rona-na'in sira.

Ha’u mós hakarak fó parabéns ba ita-nia comemoração Loron Feto Mundial ne’ebé, iha semana

kotuk,  ita  comemora  furak  tebetebes.  La'ós  de’it  iha  Díli,  maibé  iha  município  sira  mós  halo

atividades ne’ebé hanesan. Hakarak fó parabéns ba comissão organizadora ne’ebe consegue organiza

cerimónia GMPTL nian iha Delta Nova, simples maibé iha sentido ne’ebé furak tebetebes. 

Ha’u hakarak encoraja mós feto maluk sira ne’ebe luta nafatin atu defende  contra  discriminação

género,  discriminação  social,  rasa  no  seluseluk  tan  ne'ebé  to’o  agora,  mesmo  que  organização

barabarak, continua mosu nafatin, tanba liuliu feto sempre sai vítima ba processo tomak. 

Segundo,  ha’u  hakarak  reforça  ha’u-nia  colega  sira-nia  preocupação  kona-ba  bee-moos,

preocupante tebetebes tanba capital Díli ne’ebe sai centro ba desenvolvimento, centro ba governação,

maibé bee-moos ne’e quase falta ba comunidade e la'ós tempo badak. Tuir loloos, sai ona empresa

pública, BTL ne’e tem que fó ninia servisu di’ak, maibé to’o agora la’o nafatin iha fatin. 

Ita, dala barak, critica EDTL, maibé bee-moos ne’e mós la’o iha fatin de’it. E, ha’u sente, hanesan

preocupante tebetebes tanba ohin colega balu dehan katak fulan rua ona, maibé, na realidade, ami iha

experiência duni katak quase semana tolu ona ne’ebé bee la tama iha ema nia uma, iha Bairo Pité, iha

Delta, iha área Surikmas no iha área sira ne’ebé liga ba canalização. Ami tenta liga ona ba Presidente

ka Comissário BTL, maibé ninia resposta mak hanesa ne’e: «Ami haree nafatin cano, cano sei hadi’a

nafatin».

Ita preocupa cano boot ida iha Bairo Pité, iha ami-nia uma oin loloos kedas, comunidade iha-ne'ebá

protesta loroloron, bá pára hela iha uma ne'ebá, ke’e rai-kuak boot, sobu tiha cano, halo rai sira-ne’e

namkari, taka tiha estrada klaran, quando udan, rai sira-ne’e tama uma laran hotu e to’o agora BTL

seidauk bele garante bee tama iha uma. Ne’ebe, ami husu ba Vice-Ministro, favor ida, hato’o hela ba

Ministério das Obras Públicas, ita haree ona esgoto sira, favor ida, bele karik bá haree mós bee, tanba

dehan katak iha Kasnafar ne'ebá mak bee dalan entupido tiha quase 6 km. Ita espera katak iha tempo

badak tanba ami loroloron quase hola bee, comunidade sira iha área ne’ebá mós hola bee. 

Segundo, ha’u hakarak hato’o mós lamentações. 

Semana kotuk ami liu bá Município Baucau, iha  muro  proteção ba residência oficial autoridade

nian, iha kotuk muro antigo ne’e começa monu ona. Tanba iha ai-hun boboot ne’ebe mosu iha-ne'ebá

ne’e nia abut ne’e sobu moru iha kotuk, se nia monu, bele taka fila fali estrada. Bombeiros iha área

ne'ebá ladún iha equipamento suficiente atu halo manutenção, tanba ne’e, ha’u husu, se bele karik,

haruka to'ok husi Nacional bá halo manutenção.

Ikusliu, ha’u hakarak hato’o de’it ha’u-nia confiança ba Primeiro-Ministro, Governo ida-ne'e, katak

ninia  esforço,  ninia  vontade  di’ak  atu  resolve  problema  fronteira  terrestre,  liuliu  Naktuka,  lalika

duvida,  tanba nia  sei  la  fa'an rai pedasuk ida ba rain seluk.  Processo negociação karik la’o hela,

experiência hatudu ona katak ita duvida ba fronteira marítima, maibé to’o ikus aprova duni e espera

katak ha'u-nia colega sira iha sorin ne’ebá critica de’it, maibé aban bainrua keta atu tama ba votação

definição fronteira Naktuka ne’e, ita bele vota a favor atubele sai história furak ida, tanba ita mós sei

iha fronteira iha área ne’ebé ita atu define. 

Muito obrigada, Presidente.

Sr.ª Presidente: — Distintos Deputados, ita sei iha Deputado na’in-10. Iha Deputado na’in-rua mak

husu pedido ponto de ordem. 

Deputado Agio ohin ha'u bolu maibé la iha, agora ha'u fó um minuto. 

Halo favor!

Sr. José Virgílio R. Ferreira (CNRT): — Di’ak, Presidente.

Bom dia ba Presidente, componente da Mesa, ba Sr. Vice-Ministro dos Assuntos Parlamentares,

distinta no distinto Deputado sira.

Ha'u  observa hela ita-nia debate ne’e ha'u haree katak Deputado sira husi bancada oposição atu

duun-matak de’it Governo ne’e, ida mak fa’an rai Oe-Cusse e ida fali dehan oho ema. La iha buat ida,

Maromak ne’e boot tanba loron Páscoa, Quaresma be ita hotu-hotu sei ba confessa, ita sei bá confessa

ita-nia sala ida-ne’e. La iha buat ida, ne’e hanesan duun-matak ida, ita hotu-hotu simu. Maibé, atu

dehan, gaba líder ka gaba presidente ka secretario-geral partido ida nian ne’e ne’e normal, Deputado

sira, la iha buat ida. Ba Ita-Boot sira ne’ebé la gosta mós la iha buat ida, normal ba Ita-Boot sira. 

Ne’ebe, Presidente, ha'u-nia hanoin mak ne’e de’it.

Obrigado. 

Sr.ª Presidente:  — Distinto Deputados,  ha'u ohin hatete,  ponto de ordem rua de’it,  agora mai

barabarak, selae ha'u la regista tan, iha 10 ne’e. Ne’e mak, calma, para orsida mós iha tempo. 

Sr. Deputado Florentino nian ha'u la fó tanba Ita-Boot iha registo, orsida mak ko’alia. Está bem?

Tem pedido ponto de ordem, Sr. Antoninho Bianco. 

Um minuto! 

Sr.  Antoninho Bianco (FRETILIN):  — Presidente,  ha'u  atu  hatete  de’it,  colega  sira,  kalau la

hatene,  lalika ko’alia!  Negociação fronteira marítima  e  terrestre ne’e la’ós competência município

nian, nune’e mós la’ós RAEOA nian, tanba ne’e ita labele ko’alia buat ida que ita la hatene e ko’alia

sala  tan.  Ema  hanoin  kala  ita  representa  povo  ne’e  ita  bele  hatene  ko’alia. Assunto  negociação

fronteira terrestre, marítima, ne’e la’ós competência município nian, nune’e mós la’ós RAEOA ka

ZEESM nian, tanba ne’e duun ema sala, ema dehan fali Deputado hotu-hotu hanesan ne’e. Ne’ebe,

ha'u hanoin, maluk sira ne’ebé rona, Deputada ida ohin ko’alia ne’e, nia mak la loos, ami ko’alia tem

que  loloos,  tanba  competência  ami-nian  seluk  ida,  fronteira  terrestre  ne’e  competência  exclusiva

Parlamento nian, mak atu aprova. Negociação bele la’o, maibé la’ós município ida-idak, RAEOA,

ZEESM mós halo, ne’e la iha! Lei e Constituição la fó. Ne’e mak lia loos. 

Sr.ª Presidente: — Tanba Deputada «Bisoi» la iha registo, ha'u fó um minuto, Sr.ª Deputada, ponto

de ordem. 

Sr.ª Maria Rosa da Câmara «Bisoi» (CNRT): — Obrigada ba tempo, bom dia ba ita hotu.

Ha'u atu ko’alia kona-ba ema ida-ne’ebé delega Deputado ida atu defende direito veterano nian

ne’e parece que delega sala ema. Questão kona-ba luta ne’e, liuliu kona-ba Deputado FRETILIN sira,

labele nega ema nia luta ba independência durante 24 anos. Se la iha ema ida mak orienta, ita la ukun

an ida. 

Ha'u ko’alia loloos, ami Frente Armada ne’ebé mai envolve hamutuk ho ita ne’e simu orientação

duni Sr. Xanana Gusmão, Comandante em Chefe das FALINTIL, tanba ne’e mak ohin Deputado sira

seluk ko’alia. Mas, ita ko’alia dehan katak liderança hotu-hotu igual, ha'u labele temi duni liderança

ida-ne’ebé la fó ordem ba ema atu luta iha clandestina hodi bá tama iha  referendum ne’e. Ne’ebe,

di’ak liu  mak labele  ko’alia  dehan katak Xanana la  halo buat  ida,  ita  manán independência ne’e

Xanana nia orientação mak ita manán independência. 

Obrigada.

Sr.ª Presidente: — Muito obrigada. 

Distintos Deputados, são 11h03, ita bá break lai, ita fila hikas 15 minutos tanba iha 10 Deputados

sei iha atu regista. 15 minutos ita fila hikas.

Muito obrigada.

Pausa.

Ha’u husu atu tuur, selae ita bá kedas Sr. Vice-Ministro ou lae última intervenção, tanba tempo. Sei

iha na’in-10, e tem dois pedidos ponto de ordem, ne’ebe, ha'u husu ho respeito, verifica quórum! 

Tanba  intervenção  la’ós  quórum  deliberativo  be ha'u  husu  Sr.  Vice-Ministro  dos  Assuntos

Parlamentares mós seidauk mai, técnico sira bele bolu? Halo favor!

Ita tem que serbisu ba oin. Ne’ebe quórum deliberativo la iha, maibé quórum funcionamento iha.

Mas, ha'u espera katak Sr. Vice-Ministro iha-ne’e hodi bele rona para orsida bele hatán.

Ita hein uitoan lai. Distintos Deputados, ha'u bolu kedas tuirmai, Sr. Deputado Firmínio Taequi.

Deputado Firmínio, tempo Ita-Boot nian. 

Sr. Firmínio Taequi (CNRT): — Obrigado, Presidente.

Bom  dia  ba  Presidente  e  composição  Mesa,  Deputada  no  Deputado  sira,  Vice-Ministro  dos

Assuntos Parlamentares ne’ebé ha’u respeita. 

Ha'u iha assunto ida ka rua mak atu hato’o iha-ne’e. 

Primeiro, ha'u fó parabéns ba Sr.ª Ministra da Educação ne’ebé, iha 21 de fevereiro de 2025 ne’e,

comemora Loron Mundial Lian-Inan nian, bolu naran EMULI (Educação Multilingue). 

Ha'u mós fó apreciação e parabéns ba Presidente Autoridade RAEOA ne’ebé durante ne’e loke

hela estrada rural. Mesmo que aterro de’it, maibé husi Oe-Cusse bá to’o suco sira, to’o Aldeia Nítibe,

bá to’o Pássabe, ne’ebe, ha'u aprecia tebetebes ba serbisu ida-ne’e. 

Tuirmai, ha'u mós fó parabéns ba oposição sira ne’ebé preocupa ho fronteira, mesmo que iha tempo

ne’ebá vota contra ba fronteira marítima, maibé agora daudaun ne’e preocupa loos kona-ba fronteira. 

Fronteira Naktuka, Primeiro-Ministro, Maun Boot Xanana Gusmão, nunca fa’an metro ida ka rua

ba ema Indonésia sira. Equipa fronteira iha tinan tolu ka tinan haat liubá ne’e, ha'u rasik acompanha

bá to’o  fronteira,  equipa  husi  Jakarta  mós  mai,  ha'u  rasik  mós  acompanha  bá  haree  pilar  antigo

português sira tau ne’e, Timor-Leste, Primeiro-Ministro Maun Boot Xanana ka equipa fronteira nian

mós nunca fa’an  rai  pedasuk ida. Estaca ne’ebé tau ne’e la’ós decisão final, ne’e mak ita preocupa

loos ba assunto ida-ne’e. Ne’ebe, ha'u husu ba Ita-Boot sira atu lalika rona liuhusi mídia de’it, ou bá

mós husu ema ida de’it para clarifica. 

Foin lailais, iha dia 18, Primeiro-Ministro bá to’o Naktuka ne’e, ha'u rasik mós acompanha bá to’o

iha-ne’ebá, e ema balu, ha'u repete tan, ema balu iha Suco Beneufe mak sai hanesan autor. UPF sira

mós informa mai ha'u dehan katak ita-nia ema balu mak bá kong kali kong bolu ema sira mai hanesan

halo drama ida e depois sira mak halo comentário. Maibé chefe suco, administrador posto ho chefe

aldeia sira iha-ne’ebá, ami ho Primeiro-Ministro bá iha-ne’ebá ne’e, população tomak halibur malu

iha-ne’ebá, hato’o hela sira-nia preocupação ba Primeiro-Ministro e Primeiro-Ministro orienta hela,

la’ós orienta dehan ema sira tem que mai serbisu ona. Ha'u iha-ne’ebá ne’e la rona liafuan ida dehan

atu bolu  pengungsi sira atu mai serbisu natar ona, maibé Primeiro-Ministro hatete ba sira: «Imi iha

Naktuka ho Oepoli ne’e ligação família sempre iha, ne'ebe imi buka malu tuur hamutuk para imi tama

sai lalika iha problema. Ita hela iha fronteira entre Timor-Leste ho Indonésia ne’e ita ho ita lalika halo

problema». 

Dala ida tan, ha'u husu ita lalika rona de’it ema ida nia hanoin atu dehan Governo ne’e fa’an ona rai

Naktuka  ba  Indonésia,  maibé  iha  biban  ida-ne’e  ha'u  husu  ba  Vice-Ministro  dos  Assuntos

Parlamentares atu hato’o ba Ministério do Interior, atu toma atenção ba autor ne’ebé durante ne’e temi

hela de’it Primeiro-Ministro fa’an rai ne’e para investiga sira, selae loroloron sira mai iha-ne’e mak

«Primeiro-Ministro fa’an rai, fa’an rai». Ha’u, nu’udar Oe-Cusse oan, nunca hetan tanba fronteira ne’e

ha'u mós bá beibeik iha-ne’ebá hasoru ema, ha'u nunca haree ita-nia Primeiro-Ministro fa’an rai ba

Indonésia. 

Mais ou menos ha'u-nia tempo mak ne’e.

Obrigado, Presidente. 

Sr.ª Presidente: — Obrigada.

Tuirmai, ha'u fó kedas tempo ba Sr. Deputado Florentino Ximenes. 

Sr.  Florentino  Ximenes  da  Costa  «Sinarai» (FRETILIN):  —  Sr.ª  Presidente  do  Parlamento

Nacional, distintos Deputados, Vice-Ministro dos Assuntos Parlamentares, mídia nacional sira hotu,

povo doben Timor-Leste, camarada Buibere no Maubere sira hotu. 

Secunda no apoia declaração política Bancada FRETILIN nian tanba Timor-Leste nia rai doben

labele fó duni ba Indonésia. Timor-Leste sosa ho ruin no raan, tanba ne’e, aat demais quando ita ajak

fali ita-nia ema sira iha sorin atu mai halo to’os fali iha ita-nia Rain. Ne’e Governo nia hanoin ida que,

ha'u bele hatete, hanoin prematur. 

Dadeer  ida-ne’e  hakarak  aproveita  atu  hatete  katak  intervenção  política  sira  ne’ebé  iha  Fatin

Democracia ida-ne’e, husu ba distinto Deputado sira hotu atu hatán política, la’ós halo fali hanesan

distinta Deputada ne’ebé hatán fali hodi dehan, «Sinarai ne’e parece la’ós nia inan nia oan». Ne’e

hatudu momoos katak Deputada ida-ne’e nia hanoin infantil  tebes no la’ós inan ida-ne’ebé di’ak,

hanoin ida-ne’e mós infantil tebes. 

Aproveita mós atu hatete, Deputado sira, katak la iha ona argumento atu combate ema nia hanoin,

di’ak liu nonook, do que ko’alia hodi tolok de’it ema, e, aat liu, temi to’o ema nia inan-aman nia

naran. 

Sr.  Vice-Ministro,  ha'u  la  hatene  loos  tanbasá  dias  nacionais  hanesan  Loron  Veteranos  nian,

Governo  prematur ida-ne’e  la  comemora,  maibé  membro  do  Governo  ne’ebé  tutela  ba  assuntos

veteranos bá halo fali conferência imprensa hodi ataca fali veterano seluk ne’ebé la concorda ho ninia

tinan iha participação da luta nian, Sr. Vice-Ministro.

Sr. Vice-Ministro, ha'u mós la compreende tanbasá Governo  prematur ida-ne’e rona fali hanoin

prematur ida mós mai husi Presidência da República atu rujuk fali paciente sira husi município ba fali

aldeia, tanba Atambua ne’e município,  kabupaten,  Timor-Leste RDTL, Vice-Ministro, hanoin sira

hanesan ne'e somente mai atu desacredita de'it RDTL. 

Hanesan Deputado ida mós,  ha'u  hatete  katak Sr.  Primeiro-Ministro ema hotu hatene,  hanesan

cidadão, ha'u mós hatene, Sr. Primeiro-Ministro hatene duni português, ne'ebe ha'u bele hatete katak

Sr. Primeiro-Ministro la hatene lei, tanbasá? Tanba Tribunal de Contas kaer ba factos hodi julga tuir

lei, hodi fundamenta ho direito.

Atu fó-hanoin de'it  ba Sr.  Primeiro-Ministro katak iha 2009 sé mak domina importa foos husi

Vietname la'ós ema seluk maibé Sr.ª Genilda, oan feto, no BTK mak domina.

Sr. Primeiro-Ministro, ida mak dehan tribunal ne'e la serve, Primeiro-Ministro ida-ne'e rasik mak

atu desacredita ita-nia setor judiciário. Atu aproveita mós fó-hanoin ba Sr. Primeiro-Ministro katak

Timor-Leste iha pilar haat mak importante, hanesan: Presidente da República, Parlamento Nacional,

Governo no Tribunal. Pilar haat ne'e ida-idak ho nia competência rasik, tanba ne'e, Primeiro-Ministro

mak la fiar ona Tribunal RDTL, ha'u bele dehan, iha moras todan tebetebes.

Dadeer-saan ne'e nia husu mós ba ukun-na’in sira atu hatete loloos ba público katak pensão ba

mate klosan, caso rua registo hanesan tuir lei ida de'it, tempo ne'ebé caso inan-aman simu oan mane-

klosan nia  pensão,  caso seluk foin  verifica,  dados loos  ona,  maibé  inan-aman la  bele  simu ninia

pensão tanba maioria Parlamento Nacional muda tiha lei ida-ne'e. Inan-aman la bele simu oan nia

pensão tanba caso rua ne'e registo tuir lei ida de'it, maibé ida verificação dados fó uluk, caso ida seluk

registo fali tuir lei hanesan, maibé la simu pensão tanba lei foun ida-ne'e bandu.

Lei foun ida-ne'e halo iha fulan-dezembro 2024, proposta mai husi Governo prematur ida-ne'e duni

tanba ne'e nia berlaku iha tempo ne'e ba oin, tanbasá nega inan-aman nia direito atu simu oan mate

klosan pensão ne'ebé lei ida uluk mak fó ba inan-aman?

Tanba ne'e, husu ba ita hotu atu ajuda fó-hanoin, liuliu ba parte jurista sira, para bele fó-hanoin ba

Governo  prematur no ai-lahuk ida-ne'e. Ita hotu-hotu hatene katak iha ambiente debate Orçamento

Geral do Estado 2025, Sr. Primeiro-Ministro mai declara iha Uma Fukun, Parlamento Nacional ida-

ne'e dehan nia mak bertanggung-jawab ba Ró Haksolok tanba nia mak assina …

Sr.ª Presidente: ― Muito obrigada, Sr. Deputado.

Sr.  Florentino Ximenes da Costa  «Sinarai» (FRETILIN): — …. maibé, distinto Deputado sira

questiona beibeik Ró Haksolok, então Ita-Boot sira hatete  loloos katak Sr.  Primeiro-Ministro ne'e

bosok-teen duni...

Sr.ª Presidente: ― Tempo acabou!

Sr.  Florentino Ximenes da Costa  «Sinarai» (FRETILIN): ― … maibé ha'u sempre hatete mós

explicação la gosta… 

Sr.ª  Presidente:  ― Sr.  Deputado,  tempo  ba  intervenção  mak cinco  minutos,  Ita-Boot  excede.

Ne’ebe, ha’u husu desculpa, ha’u tem que taka.

Sr.ª Presidente hamate microfone Sr. Deputado ne'e nian tanba tempo.

Sr. Florentino Ximenes da Costa «Sinarai» (FRETILIN): ― … Obrigado.

Sr.ª Presidente: ― De seguida, Sr.a Deputada Maria Angelina Sarmento.

Sr.ª Maria Angelina Lopes Sarmento (PLP): ― Obrigada, Sr.ª Presidente, muito bom dia.

Bom dia ba composição da Mesa, Sr. Vice-Ministro no distinto Deputado sira hotu.

Ha'u iha questão rua ka tolu que ha'u hakarak levanta iha-ne'e.

Primeiro,  kona-ba  saúde,  tuir  informação  ne'ebé  ami  simu,  iha  pessoal  saúde  sira-ne’ebé  halo

serviço iha emergência 24 horas, até agora sira-nia osan turno nian ka piket nian começa iha fulan-

julho 2024 seidauk halo pagamento, e agora tama ona ba fulan ualu, nune'e husu ba Sr. Vice-Ministro

atu hato'o ba ministério relevante.

Sei continua nafatin ho assunto saúde nian, ne'ebé ami hakarak hetan confirmação loloos husi Sr.

Vice-Ministro, declaração ida-ne'e loos ka lae: – Ita hotu rona no acompanha, iha semana kotuk, Sr.

Primeiro-Ministro hatete – «Ba moras sira ka paciente sira ne’ebé iha Timor-Leste iha possibilidade

Governo halo referal ba hospital iha Atambua».

Ida-ne'e surpresa boot ida ba ami no mós vergonha boot ida ba Estado RDTL ida-ne'e tanba nação

ida nia hospital afinal consegue aat liu fali  kabupaten ida nia hospital. Informação sira-ne’e loos ka

lae? Ou keta halo informação sira-ne'e loos duni karik, talvez ida-ne'e implementação husi promessa

ne'ebé halo durante tempo campanha, iha-ne’ebé CNRT dehan,  «sei harii hospital andar 10», talvez

andar lima ba leten ne'e mak ida sira-ne’ebé sei semo bá Singapura, Malásia, Indonésia, lima mai

kraik ne'e mak sei dudu bá Atambua ne'e karik.

Ami hakarak husu: então kala implementação husi ida lima mai kraik ba ema kiak sira-ne’ebé osan

la iha ne'e mak atu dudu bá Atambua ne'e karik? Ami hakarak hatene explicação tanba ita, tinan-tinan,

tau osan milhões e milhões de dólares ba Ministério da Saúde, maibé facto hatudu katak agora ita

dudu fali ema bá Atambua.

Sei liga ho ida-ne'e, ita hotu hatene katak instituição ida INFPM (Instituto Nacional de Farmácia e

Produtos Médicos) ne'e iha problema barak ona, iha dificuldades barak ona, maibé iha semana rua ba

kotuk Sr.ª Ministra exonera tiha Dr. Brígido hanesan Diretor INFPM e agora nomeia fali senhora ida,

ne'ebé la'ós background saúde ou farmacêutica, mas nia background hanesan economista, mak agora

atu  lidera  INFPM. Ne'e  pena  tebetebes  tanba  ita  hotu  hatene  katak  causa  ida  husi  problema iha

Hospital Guido Valadares no Ministério da Saúde  ne’e  mak ida deficiência iha ai-moruk, falta ai-

moruk, ai-moruk consumível sira, ai-moruk prioridade sira ne’ebé paciente sira precisa, mas agora Sr.

Ministra, semana rua ba kotuk, halo termo de entrega nonook de'it, sem liuhosi processo, sem liuhosi

conhecimento husi Comissão da Função Pública, exonera tiha Sr. Doutor Brígido e agora fó fali posse

ba senhora ida-ne'ebé la'ós background saúde mak atu lidera INFPM. Ida-ne'e sei resolve problema ka

sei aumenta tan problema iha INFPM? Tanba problema iha INFPM ne'e barak demais liutiha ona, Sr.

Ministra, tuir loloos, resolve. Agora exonera Sr. Brígido ne'ebé foin mak hetan nomeação iha fulan

kotuk, semana rua ba kotuk exonera filafali nia, pois dudu fali senhora ida-ne'ebé la'ós  background

saúde mak lidera instituição ida-ne'e, ne'e ita atu lori instituição ne'e atu resolve problema ka atu

aumenta tan problema?

Ida-ne'e mak ami hakarak husu Sr. Ministro atu, se la iha informação, favor confirma ho Ministério

da Saúde para ami rona informação husi Saúde nian tanba dala barak questão sira ami levanta iha-ne'e

ligado ho saúde, Sr.ª Ministra nia resposta ne'e husi A to’o Z mak «obrigada ba informação, toma

nota. Obrigada ba informação, toma nota», halo tiha hanesan buat brincadeira ida, halo tiha hanesan

instituição ida-ne'e buat brincadeira ida, enquanto ida-ne'e ligado ho ema nia vida.

Ikusliu,  iha  loron  ida  ohin  ha'u  hakarak  hato'o  parabéns  ba  Loron  Mundial  Feto  nian,  ne'ebé

comemora iha mundo no iha Timor-Leste ita mós comemora loron ida-ne'e. E, loron ida-ne'e sai mós

presente ba feto sira-ne’ebé tuur iha cargo chefia hodi simu presente, exoneração ba Vice-Diretora

SERVE, I.P. (Serviço Registo no Verificação Empresarial) ne'ebé nia rasik descobre ato suborno e

corrupção iha instituição ida-ne'e, maibé no fim nia ida-ne'ebé hetan nomeação política, maibé iha

mós mérito no capacidade,  mak hetan fali exoneração iha loron importante feto sira-nian.  Ida-ne'e

hatudu katak ema ne'ebé pratica suborno no corrupção sei hetan promoção, e, ida-ne'ebé hakribi, ida-

ne'e mak sei hetan fali exoneração.

Obrigada.

Sr.ª Presidente: ― Muito obrigada.

Tuirmai, Sr. Deputado Natalino dos Santos.

Sr.  Natalino dos Santos Nascimento  (CNRT): ― Bom dia ba Sr.ª Presidente, Mesa, Sr. Vice-

Ministro dos Assuntos Parlamentares no colega distinto Deputado sira.

Ha'u hakarak foti questão rua iha-ne'e, importante tebetebes.

Primeiro, relaciona ho estrada Zumalai/Bobonaro, Ponte Bee-Mean ne'ebé tohar e iha semana liubá

carreta ida baku-fila iha-ne'ebá tanba estrada ne'e perigo tebetebes. Tanba ne'e, ha'u bolu atenção ba

Governo atu tau atenção ba estrada Bee-Mean, Zumalai, liga ba Bobonaro.

Segundo, hakarak secunda saida mak Deputada Lígia ohin foti, kona-ba iha MNEC (Ministério dos

Negócios Estrangeiros e Cooperação) embaixador sira reside iha li'ur preocupa tebetebes ho circular

ida-ne'ebé MNEC rasik hasai e ko’a tiha sira-nia osan quase 40%. Ida-ne'e preocupação sira-nian e

ha'u husu para oinsá Governo tau atenção atu haree assunto ida-ne'e.

Agora, relaciona ho problema Naktuka, ha'u triste tebetebes. Loloos ita la precisa foti questão ida-

ne'e. Quando ita convencido katak assunto nacional, interesse nacional, sasán sira-ne'e la podia ita atu

mai usa hanesan instrumento político hodi halo política.

Karik  sei  iha,  assunto  sira-ne’e,  ita  iha  dever  atu  husu  audiência  ho  responsáveis  ne'ebé  halo

negociação fronteira, portanto, gabinete bele explica assunto ida-ne'e ba ita, maibé infelizmente colega

sira usa ho intenção que hakarak destrói.

Ha'u hakarak hatete katak base ba halo negociação mak kaer ba acordo 1904, 1914, 1915. Ida-ne'e

sei la halai sees husi ne'e. Maibé, ha'u hakarak husu filafali: iha 2005 sé mak kaer Governo, halo tiha

acordo ida entre Indonésia hodi decide Naktuka hanesan problema disputa?

Ida tan, tanbasá mak ita ko'alia iha termos de  azimute, azimute  nia implicação mós, quando ita

hakerek ita-nia Constituição, ita haluha tiha Fatuk Sinai, ida-ne'e mak fó hela oinsá Governo ida-ne'e,

Estado ida-ne'e tenta para depois halo negociação ho Indonésia, e, problema Naktuka ne'e seidauk

resolve, agora ita mai ita condena tiha ona, hatete tiha ona.

Colega  sira,  ha'u  husu  Ita-Boot  sira,  assunto  sira-ne'e,  se  ita  tau  interesse  nacional  ne'e  aas

tebetebes, podia ita bele halo surat ba Governo para bele halo audiência pública, mungkin ita bele halo

audiência ho responsável sira para depois hetan explicação, e, iha hela  tahap negociação, tanba ne'e

ha'u haree katak ita rasik la entende saida mak termo negociação.

Tem que iha duni, negociação ne'e iha manán iha lakon, maibé nia seidauk iha final, problema ne'e

tanba iha 2005 ne'e iha acordo ruma ne'ebé define tiha ona katak fatin ne'ebá disputado. Se fatin

disputado,  ita  bele  dehan,  Indonésia  usa ita  mós bele  usa,  maibé  oinsá  ita  atu  halo aproximação

atubele haree assunto sira-ne'e.

Agora, colega sira mai julga tiha ona katak IX Governo, Primeiro-Ministro Xanana, fó tiha rai

pedasuk ida ba tiha Indonésia, tanto mais dehan katak la fiar, tanba ne'e, colega sira, ita haree, quando

iha  negociação  fronteira  marítima,  ha'u  haree  ita  hotu  acompanha,  balu  duvida.  Mas,  ami  ho

convicção, quadro CNRT iha convicção, fó fiar nafatin ba Kay Rala Xanana Gusmão e ikus resultado

hatudu katak ita  manán duni.  E, nune'e mós agora daudaun, halo hela negociação, IX Governo iha

responsabilidade atu continua.

Tanbasá mak iha VIII Governo ne'e, iha tinan lima nia laran Ita-Boot sira nunca ko'alia problema

fronteira? Lakohi buka oinsá atu resolve problema ida-ne'e, tanba saida? Ha'u bele dehan katak la iha

vontade,  la  iha  capacidade.  Tinan  lima  nunca  ko'alia  kona-ba  interesse  nacional,  liuliu  kona-ba

fronteira, e agora Governo ida-ne'e foin tinan ida atu ba tinan rua, buka, tenta atu hetan assunto ida-

ne'e, ita bá politiza sasán sira-ne'e.

Ha'u, francamente, bá to’o iha-ne'ebá e ha'u hakarak passa loos, ha'u labele ko'alia iha-ne'e tanba,

Ita-Boot  sira,  ko'alia  interesse  nacional.  Iha  ema na’in-rua  iha-ne'ebá  mak  halo  hela  problema  e

identifica ona – e tem que sujeita ba investigação – halo propaganda para depois liga ho ema balu iha

sorin ne'ebá hodi halo asneiras iha-ne’ebá para cria perturbação atu nune'e Governo ida-ne'e la bele

hetan resultado, liuliu Maun Boot Kay Rala Xanana Gusmão. 

Ha'u fiar Kay Rala Xanana Gusmão. Ita ko'alia, sim, atu ita fó 50 anos, mas ho capacidade ninian

ita bele resolve e ita muda 50 anos e agora la iha ona, hatudu katak nia iha capacidade duni e ha'u, to’o

ohin loron mós fiar nafatin katak ho Kay Rala Xanana Gusmão nia liderança pasti ita sei manán, sei

manán fronteira tuir ita-nia hakarak, sei la muda metro ida, cêntimo ida, tanba baseia ba acordo ne'ebé

uluk halo tiha ona iha 1904, ida-ne'e mak base para Estado ida-ne'e atu halo negociação. 

Sr.ª Presidente: ― Conclui, Sr. Deputado!

Sr.  Natalino dos Santos Nascimento (CNRT): ― …tanba ne'e, colega sira, ha'u husu, interesse

nacional di'ak liu ita buka atu forma ka ita halo correspondência, ita la'ós mai foti iha fatin ida-ne'e

depois halo dúvida e bele mós loke fali dalan ba halo tersinggung nação sira seluk atubele …

Sr.a Presidente  desliga microfone  Sr.  Deputado  Natalino  nian  tanba  tempo  liu  ona,  no  Sr.

Deputado ne’e halo protesto.

Sr.ª Presidente: ― Ha'u mak dirige Mesa, está bem?

Disciplina atu to’o iha-ne'ebé? Usa o Regimento, Senhor!

Escusa de protestar! 

De seguida, Sr.ª Deputada Mariquita Soares.

Sr.ª Mariquita Soares (FRETILIN): — Obrigada, Sr.ª Presidente.

Bom dia ba Sr.ª Presidente e composição da Mesa,  distinto Deputado no Deputada sira,  Vice-

Ministro dos Assuntos Parlamentares no povo doben Timor-Leste.

Iha primeiro,  ha'u hakarak secunda declaração política Bancada FRETILIN nian,  ne'ebé ko'alia

kona-ba rai Naktuka.

Ha'u hanoin, declaração ida-ne'e pertinente duni tanba ita hotu terus ba Rai ida-ne'e durante 24

anos, ema barak mak mate ba Rai ida-ne'e no ohin rai Naktuka ita bele fó nonook de'it ba Indonésia,

ha'u la hatene tanba saida.

Ha'u atu hatete  tan katak  iha semana kotuk ha'u halo contacto  eleitoral  ida iha Suco Loilubu,

comunidade sira iha-ne'ebá lamenta tebes kona-ba sira-nia bee-moos. Bomba ida iha Suco Loilubu

ne'e avaria, avaria kleur tiha ona no to’o agora seidauk hetan bee-moos, tanba ne'e, ha'u hanoin, husu

ba Obras Públicas atubele tau atenção ba ida-ne'e.

Segundo, ha'u hakarak ko'alia mós kona-ba bolsa de candidato. Bolsa de candidato ba ida-ne'ebé

funcionário  voluntário  sira  compete  no  hetan  seleção  no  voluntário  sira-ne'e  hanorin  iha  escola

católica, depois hetan seleção, la filafali ba escola refere, maibé muda ba escola seluk, então fatin

ne'ebá nafatin mamuk no falta professor sira, estudante sira la bele hetan matéria. 

Além de ida-ne'e mós ha'u hakarak atu hatete katak, ohin balu ko'alia kona-ba idosos, idosos iha

fatin balu simu ona subsídio, maibé balu seidauk. Balu ne'ebé hetan, hetan 200 USD, balu hetan 300

USD ne’e tanba saida? Tanba ne'e mak ha'u hanoin hodi husu ba Ministério da Solidariedade Social,

quando  halo  pagamento  ba  idoso  sira-ne’e,  precisa  explica,  atu  nune'e  labele  halo  confusão  ba

comunidade sira iha kraik. 

 Seluk fali, atu hatete de'it katak estrada ida iha Bairro Pité ne'e, ha'u haree, iha gang sira-ne'e kapás

ona no tau tiha ona aspal goreng, maibé atu sa’e ba padre sira iha leten ne'e, dalan ida-ne’e ita liu bá

ne'e dança la hotu rai de'it, tanba ne'e mak, ha'u hanoin, Vice-Ministro bele hato’o ba Obras Públicas

oinsá bele hadi’a dalan ida-ne'e.

Ikusliu, ha'u hakarak atu hato’o parabéns mós ba feto Timor, feto mundial, ba hotu-hotu ne'ebé

ohin ita celebra 8 de Março. Ha'u hanoin, loron ida-ne'e especial duni ba feto sira, maibé loron ida-

ne'e mós feto sira barak mak sai vítima, ignorada no mós hasai tiha ita-nia maluk feto ida-ne'ebé

serbisu iha SERVE, I.P. (Serviço de Registo e Verificação Empresarial) iha loron ne'ebé importante

duni  ba feto sira,  tanba  ne'e  mak,  ha'u hanoin,  precisa buka hatene  loloos  tanbasá mak buat  sira

hanesan ne'e acontece, feto ida-ne'ebé defende duni lia-loos, maibé to’o ikus mai hasai tiha husi nia

serbisu.

Ida-ne'e de'it mak ha'u hakarak hato’o iha momento ida-ne’e. .

Obrigada.

Sr.ª Presidente: — Distintos Deputados, ainda há cinco Deputados.

Ponto de ordem de'it mós lista ida iha-ne'e ona, ne'ebe ha'u sei fó uluk ba intervenientes.

Tuirmai, Sr. Deputado António Verdial de Sousa.

Sr. António Verdial de Sousa (KHUNTO): — Obrigado, Sr.ª Presidente.

Bom  dia,  Sr.ª  Presidente  e  componentes  da  Mesa,  Sr.  Vice-Ministro  ne’ebé  trata  assuntos

parlamentares, distintos Deputadas no Deputados no maluk rona-na’in tomak ne'ebé sintoniza hela

atan-ha'u lian husi Uma Democracia ida-ne'e, ha'u-nia saudações fraternais.

Ha'u  atu  hatete  katak tanba  saida  no  propósito  ida-ne'ebé  husi  declaração  política  ida  husi

instrumento político ida. Buat ida ne'ebé claro ba instrumento político hotu-hotu iha Uma Democracia

ida-ne'e mak ita hotu iha direito hodi hato’o povo nia lian liuhosi Uma Democracia ba Governo no

ha'u fiar katak la iha instrumento político ne'ebé la iha ideia ne'ebé di'ak ba Nação bodik ba povo

doben Timor-Leste.

Na qualidade hanesan Deputado no representa Bancada KHUNTO, ha'u sei lembra katak iha tinan

2024 atan-ha'u rasik mak halo declaração política kona-ba problema rai Naktuka, hato’o ba Governo

ho nia solução pacífica iha parte técnica, tática, jurídica, social no culturalmente, oinsá atu resolve. Ho

qualidade  hanesan  Deputado  mós,  ha'u  atu  hatete  katak  assunto  ida-ne'e  cabe  ba  competência

exclusiva IX Governo Constitucional nian.

 Excelências distintos Deputados e Deputadas, hanesan Deputado mós, ha'u ladauk haree Governo

hatán ba ema nia expetativa ne'ebé construtiva tebes ho nia solução ne'ebé visionária atu Governo usa

hodi bele trata problema iha rai Naktuka. 

Excelências  distintos  Deputados  no  Deputadas,  hanesan  países  soberanos,  tanto  República

Democrática de Timor-Leste ho República Indonésia, temos mesmos interesses, iha interesse nafatin

ba áreas fronteiriças, portanto, iha guarda fronteiriças ida-idak iha ambos os países, significa país rua

ne'e iha sira ida-idak nia respetiva papel.

Iha determinação terrestre, país rua ne'e seidauk iha ka hetan acordo ida, tanto RDTL nune'e mós

Indonésia,  atu  resolve  questão  determinação  fronteiras  territoriais,  nafatin  sei  adere  ba  sira-nia

respetiva soluções no abordagens ne'ebé sira utiliza la hanesan.

 Na qualidade hanesan mós Deputado, ho ha'u-nia acompanhamento iha biban hirak-ne'e to’o ohin

loron, ohin loron ida-ne'e ha'u hakarak transmite sugestão dala ida tan ba IX Governo Constitucional:

Haree, lê filafali declaração política ne'ebé uluk Bancada KHUNTO halo! 

Mesmo que la  hola parte iha Governo, maibé,  nu'udar Deputado ne'ebé povo fó fiar  hodi  mai

representa, iha-ne'e mak ami iha dever moral atu nafatin suporta Governo, fó solução ba Governo. 

Ha'u atu husu de'it: favor boot ida, Governo haree soluções ne'ebé ami fó ne'e! Ne'e soluções ida-

ne'ebé pacíficas tebetebes iha parte técnica, tática, política no cultural.

Ida-ne'e de'it, Sr.ª Presidente Parlamento.

Obrigado.

Sr.ª Presidente: — De seguida, Sr. Deputado David Dias Ximenes.

Sr.  David  Dias  Ximenes «Mandati»  (FRETILIN):  — Obrigado,  Sr.ª  Presidente  no  maluk

Deputado sira hotu.

Ha'u  atu  halo  de'it  referência  ida  kona-ba  ohin  declaração  política  FRETILIN  nian  kona-ba

Naktuka, Oe-Cusse.

Karik loos duni, dúvida ne'e iha duni tanba uluk Sr. Roberto mai iha-ne'e sira tau duni estaca foun.

Estaca tuan iha hela, no entanto, sira tau tan estaca foun, mas tama tiha mai ita-nia área, ida-ne'e mak

dúvida. Tan saida? Estaca tuan sira-ne'e iha hela ne'ebá, ita bele bá haree katak iha, karik estaca foun

tama fali, ida-ne'e mak cria dúvida ne'e, tan iha 1904 buat ida Portugal ho Holanda halo ne'e mak ne'e

e momento ida Indonésia halo invasão mai mós sira respeita hela buat sira-ne'e, ida-ne'e mak sai

dúvida-ne'e, la’ós atu tuur-tuur mak mehi halo dúvidas ne'e de'it. 

Ha'u ko'alia mós uitoan kona-ba ita-nia saúde. Uluk ita-nia médico sira dehan mai ha'u hanesan

ne'e: «Ita-Boot sira Deputado ne'e, bele karik, lalika hanoin beibeik bá li’ur! Bele karik, mai iha ita-nia

hospital para ema fiar ita-nia hospital ida-ne'e.», maibé ohin loron karik loos ka lae. 

Depois, ha'u hein katak Sr. Vice-Ministro bele esclarece, loos ka lae, dehan ita moras sira-ne'e atu

evacua bá fali Atambua, loos ka lae. Karik loos, ha'u hanoin, buat ne’e absurdo ruma karik porque

ha'u mós hatene katak ita-nia DMC (Dili Medical Center) simu hela rujukan husi Atambua mai, lista

iha hela, ida-ne’e mak ha'u la fiar katak ita atu rujuk fali ita-nia ema bá iha-ne'ebá, ne'ebe, ha'u-nia

hanoin, ita haree didi’ak lai bá. 

Ohin mós temi kona-ba Ró Haksolok, avião no buat seluk-seluk tan. Ha'u hanoin, uluk kedas ha'u

desafia iha-ne'e katak karik bele halo kedas ona investigação para depois apuramento das veracidades

ne'e tem que iha, mas lae, ita hotu-hotu aproveita ida-ne'e para depois rebate malu de’it. Ha'u hanoin,

buat ne'e hanesan Indonésia dehan, katak  usang tiha ona. Karik ita, repetidamente, reiteradamente,

husu buat ida mas la investiga para apuramento das veracidades, não vale a pena. 

Ohin ita  mós ko'alia  kona-ba ahi  mate  iha hospital,  loos,  ahi  mate  duni.  Loloos  karik,  ita-nia

gerador reserva iha-ne'ebá ne'e tem que operacional para qualquer eventualidade sira intervém kedas,

mas lae, ahi mate, ita-nia labarik na’in-tolu iha incubador mate. Ne’e Ita-Boot sira bele bá husu-tuir. 

Iha  hospital  ne'ebá  ne'e  problema  barak,  problema  barak  tan  técnicos,  especialistas  ne'ebé  ho

experiência sai hotu tiha, sira iha-ne'ebá ne'e foin tama, claro, atendimento ne'e la bele hanesan ho

ema sira iha ona experiência ne'e. Mesmo que ita-nia escola hanesan mas ema experiência ninian tem

que liu duni tan nia hatene ona buka alternativas.

Ita mós ohin dehan, «ita nega malu», la iha! Ita la nega malu ida. Ida ita uluk resistência nian ita la

nega malu, ida ohin loron ita iha Governação ida nia laran, ne'ebe buat rua ne'e la hanesan. Ita critica

governação, la'ós critica uluk ema halo resistência ne'e. Ita la hatene ohin loron sé mak nega sé ita la

hatene. Karik ita investiga didi'ak, sé mak nega sé, mai, ita bele hetan. Maibé, para que? Ita lalika

buka ida-ne'e porque ema hotu-hotu buka sorte ne'e.

Às vezes organização da resistência ita amputa tiha ninia direção para aproveita de'it nia base. Ohin

loron hanesan ne'e duni, ida-ne'e mak acontece. Maibé, ida-ne'e la'ós problema, ita ohin loron buka

desenvolvimento ba ita-nia Rain, ita buka bem-estar ba ita-nia Rain, ne'e mak ita critica malu. Ita

chama atenção ba malu atu desenvolve, atu hadi'a, la'ós atu critica pelo prazer de criticar, não é isso,

ita critica ho objetivo, ho substância, ida-ne'e mak necessário.

Às vezes  balu não,  pode haver  aproveitamento,  quando ema critica  malu labele  balu halo fali

aproveitamento iha klaran, ne'e la loos!

Muito obrigado, Sr.ª Presidente.

Sr.ª Presidente: — De seguida, ha'u bolu Sr.ª Deputada Lúcia Taeki.

Sr.ª Lúcia Taeki (CNRT): — Obrigada ba tempo. 

Bom dia ba Sr.ª Presidente no componente da Mesa, colega Deputado sira, Sr. Vice-Ministro no

povo doben Timor-Leste.

Ha'u-nia assunto ida ka rua de'it.

Primeiro, ha'u atu ko'alia kona-ba preocupação ita-nia ema sira-ne’ebé seidauk sai cidadão Timor-

Leste. Preocupação ida-ne'e la'ós ha'u mesak, maibé, ha'u hanoin, ita barak mak ko'alia ona.

Tanbasá mak ha'u ko'alia ida-ne'e? Ema barak ne'ebé seidauk sai cidadão, no total, iha Oe-Cusse

de'it 1500, e agora daudauk barak mak atinge ona77 anos, sira iha ona bei-oan ba bei-oan, agora iha

sira-nia  rai  mós sira-ne'e  ilegal,  iha ita-nia Rain mós ilegal  tanba sira seidauk sai cidadão,  la  iha

documentos ida para hodi dehan sira-ne'e sai cidadão Timor-Leste.

Tanbasá mak ha'u ko'alia ida-ne'e? Tanba liga mós ho subsídio idoso nian, sira atinge ona tinan

hanesan ohin ha'u temi, maibé sira la iha documentos para bele atinge bolsa ne'ebé ha'u temi.

E atu ko’alia uitoan kona-ba Naktuka. Agora ha'u atu fó-hanoin de’it, ita lalika mai atu hanorin fali

Maun  Xanana  kona-ba  problema  fronteira  tanba  IX  Governo  nia  compromisso  duni  atu  resolve

fronteira, liuliu terrestre, e inclui Naktuka. 

Ha'u la’ós repete, mas ha'u fó-hanoin filafali hanesan ha'u-nia intervenção iha semana kotuk, uluk

Avô Nana ko’alia iha Cipinang dehan hanesan ne'e:  «Kalian boleh bunuh saya, tapi jangan sakiti

masyarakat saya», ne’e significa atu salva duni ninia soberania, salva duni ema, salva duni rai, tasi,

rai-maran, inclui Naktuka. Agora ita halo fali drama? 

Factos  saida mak ita  iha,  dehan «Maun Xanana ne'e  fa’an ona Naktuka?» Fó to’ok!  Fó to’ok

evidência mai para hodi dehan, Maun Xanana, loron ida-ne’e, data ida-ne’e, fulan ida-ne’e, entrega

ona ba iha-ne'ebá. Labele halo demais imi-nia drama! Drama ne'e mak halo imi duvida hela de’it to’o

ohin loron. 

Mak ne'e de’it, obrigada.

Sr.ª Presidente: — Tuirmai, ha'u fó tempo ba Sr. Deputado Mateus da Cruz de Carvalho. 

Sr. Mateus da Cruz de Carvalho (CNRT): — Obrigado ba tempo. 

Boa tarde ba Sr.ª Presidente e composição da Mesa, colega distinto e distinta Deputado sira no

Excelência Vice-Ministro.

Ha'u hanoin, iha loraik ida-ne’e, iha assunto balu atu fó-hanoin hela de’it.

Primeiro, situação ne'ebé ita haree daudauk iha capital no mós iha município, conflito começa sa’e

aas. Ha'u la hatene, antes de visita Sua Santidade nian e depois de visita Sua Santidade nian, ita haree

situação  segurança  rai-laran  ne'e  «condusivo»,  mas,  depois  de  ida-ne’e,  ikuikus  ne'e  ita  haree

perturbação começa la’o filafali ona iha capital Díli, começa tuda fali malu ona iha fatin-fatin, bairro-

bairro, ita haree começa mosu fali conflito ona tanba ita mós iha inteligência barak tebetebes ne'ebé

serviço iha terreno mas la antecipa situação sira-ne’e. 

Tanba ita mós iha Polícia Comunitária ne'ebé serviço loron-kalan iha comunidade nia leet, bele

antecipa situação sira-ne’e! Na'ok-teen mós começa buras filafali ona, ha'u hanoin, ida-ne’e situação

ida que ita lamenta tebetebes, iha capital no mós iha município sira. 

Segundo, kona-ba estacionamento carreta sira-ne’e, ita haree estradas públicas ne'ebé depois de

halo alargamento ba estrada, carreta privado começa pára kalan-loron ocupa fali espaço iha estrada

ne'ebé halo.  Em vez ita halo alargamento ba estrada sai luan,  mas estrada sai  kloot filafali  tanba

carreta privada sira-ne’e quase ocupa fali estrada sira ne'ebé ita halo alargamento. 

Exemplo ida mak estrada husi Fatuhada tama ba Aimutin ne’e, quase carreta barak mak pára fali

iha estrada ne'e, loron-kalan carreta ne'e estaciona iha-ne'ebá, em vez estrada sai luan, sai kloot fali.

Ha'u hanoin, Direção de Terras e Propriedades ka polícia bele haree ida-ne’e. Se carreta sira continua

pára iha estrada pública sira-ne’e ka kalan-loron ne'e pára iha-ne’e, ha'u hanoin, di’ak liu bá foti tiha

carreta sira-ne’e, chave tiha roda para depois sira bele bá selu coima, depois iha efek jera ba sira, selae

ita continua nafatin hanesan ne'e, perturba nafatin estrada ne'ebé comunidade sira atu acesso. 

Ida fali mak atu reforça tan saida mak ohin ha'u-nia colega Deputada Cedelízia fó-sai, kona-ba

circular ne'ebé Ministério dos Negócios Estrangeiros hasai ne'e. E lamentável tebetebes quando ita-nia

consulado sira ne'ebé serviço maka’as tebetebes, liuliu consulado sira ne'ebé iha acesso iha Mota-Ain,

tanba processo ida atendimento ba ita-nia órgão soberano sira ka, Deputado sira ka, membro Governo

sira ne'ebé bá halo passagem husi fronteira nian quase ninia tensão ne'e sa’e maka’as loos e depois ita

fó  apoio  ba  sira  mínimo  tebetebes.  E  depois,  ho  tan  circular  ne'ebé  Ministério  dos  Negócios

Estrangeiros fó-sai ne'e, ida-ne’e ne'e ita atu ko’alia halo nu’usá.

Tanba ita-nia membro Governo sira quase semana haat, semana lima, quando sai bá ultrapassa

fronteira, mas apoio ne'ebé sira hetan, subsídio ne'ebé ba sira-ne’e lamentável tebetebes, katak sira

dehan subsídio ne'ebé  hanesan apoio ba sira ki’ik tebetebes. Tanba ne’e,  ha'u hanoin, haree to’ok

situação sira-ne’e, condição sira-ne’e, tanba portão de entrada ba consulado ne'e, ida Mota-Ain nian

ho mós ida iha Denpasar Bali nian ne'e quase cada fulan ne'e ninia visita ne'e aas tebetebes. 

 E ikusliu, hato’o mós parabéns ba IX Governo Constitucional ne'ebé serbisu maka’as tebetebes,

ne'ebé liderado husi Maun Boot Kay Rala Xanana Gusmão. Ha'u hanoin, saida mak ita-nia colega sira

seluk ko’alia ne'e hanesan desafio ida ba ita,  e  ita continua nafatin atu halo serbisu ne'ebé di’ak ba

povo no Rai doben ida-ne’e. Ha'u hanoin, ida-ne’e encoraja tebetebes ita-nia Governo para fó nafatin

prestação serviço ne'ebé di’ak tanba julgamento ne'e sei mai iha 2028.

Obrigado.

Sr.ª Presidente: — Ikusliu ba intervenções, o Sr. Deputado Anacleto Freitas.

Sr. Anacleto Freitas (CNRT): — Obrigado ba tempo.

Ha'u-nia  respeito  ba  Presidente  Parlamento  Nacional,  composição  Mesa,  Vice-Ministro  dos

Assuntos  Parlamentares,  colega  Deputado  e  Deputada  sira  hotu  no  rona-na’in  Rádio  Parlamento

Nacional, boa tarde ba ita hotu.

Ha'u hakarak atu foti ponto rua. 

Primeiro, ha'u atu hato’o hela ba Vice-Ministro atubele hato’o hela ba ministério relevante kona-ba

estrada Assalaitula bá Ossu, Companhia Uacai pára tiha ona, ninia gudang mós sobu hotu ona, maibé,

karik  ninia  continuação  ne'e  ita  bele  halo  filafali  para  depois  bele  hadi’a,  atu  nune’e  ita-nia

comunidade sira iha-ne'ebá ne'e labele preocupa kona-ba ida-ne’e.

Segundo,  ha'u  hakarak  hato’o  hela  informação  balu  tanba  foin  daudauk  colega  veterano  ida

telefone husi Ainaro hato’o hela ba ha'u katak «Karik bele, segunda Ita-Boot bele foti hela estrada ida

iha Aituto ne’e.».

Ita-nia comunidade sira ke’e 2 km resin, sira ke’e voluntariamente. Desde Indonésia nia tempo to’o

mai ita ukun an, tinan 22 liu ona, mós sira la iha acesso ba dalan. Às vezes sira-nia café ou sira-nia

produto seluk ne'e sira tula bá kuda de’it, tanba ne'e mak sira, ho iniciativa rasik, ke’e de’it, maibé

fatuk ki’ik sira-ne’e sira bele ke’e sai ona, mas ida fatuk boot ne'e sira husik hela. Ne'ebe, ha'u hato’o

hela ba Vice-Ministro dos Assuntos Parlamentares para depois bele hato’o hela ba IGE (Instituto de

Gestão dos Equipamentos) tanba IGE ne'e, quando ita halo audiência ne'e, explica capaz loos. Karik

bele, hato’o hela ba sira para depois sira bele ajuda, IGE bele ajuda iha-ne'ebá atu nune’e hasai fatuk

boot sira-ne’e para bele sai dalan alternativa ida ba sira, atu nune’e sira bele lori sira-nia produto local

ne'e mai iha mercado ou nune’e mós sira bele hola buat ruma karik carreta tula hela bá iha sira-nia

aldeia ne'e bele acesso mós. 

Ida fali, ha'u hakarak atu ko’alia uitoan kona-ba ita-nia declaração, ou declaração ne'ebé ha'u-nia

inan-feton balu ohin foti iha-ne’e, ko’alia kona-ba «lalika ta’uk!», maibé quando ema halo demo karik

labele halai! Ne'ebe, ha'u hato’o hela de’it ba ha'u-nia inan-feton ne'e, CNRT ho PD ne'e buat ida-ne’e

hanesan lagu lama tiha ona. Uluk de’it lori fatuk tuda hasoru kilat karik ami la halai ona, fará mais ida

agora ita ko’alia ho ibun de’it ne'e ami bele halai ka? 

Ne'ebe, ha'u explica hela ba ha'u-nia biin ida ohin hato’o ne'e, nia nu’udar ema resistência nia ema

karik, hanoin didi’ak! Ne'e PD ho CNRT ne'e ta’uk la iha. Uluk de’it lori kilat, tuda fatuk la ta’uk ona,

fará mais agora ita ta’uk. Coitado! Ne'e ida.

Ida fali, ha'u hakarak ko’alia kona-ba ita-nia Maun Boot ne'e, ohin temi mak Xanana, Xanana ne'e,

loos duni, ami tem que gaba, hanesan Maun Boot Xanana, hanesan Maun Taur, hanesan Maun Lere,

hanesan Maun Lú Olo, ami tem que gaba, nu'usá mak imi la gaba imi-nia Maun Boot Alkatiri? 

Imi mai mak, quando ami gaba ami-nia maun sira-ne’e, mai ataca fali dehan nu’usá hanesan ne'e,

hanesan ne'ebá, di’ak liu imi mós gaba de’it imi-nia Maun Boot Alkatiri bá. Ami tem que gaba tanba

ema ne'e mak autor ida kona-ba ukun an ne'e, existe iha rai-laran ne'e, fó an ba mate.

Ema dehan hanesan ne'e: quando ita ko’alia saida uitoan karik, ko’alia dehan katak chumaço ne'e

mak ai-abut, biti mak ai-tahan, ne'e sira na’in hira ne'e koko, Maun Alkatiri ne'e koko ka lae?

Obrigado, ha'u-nia liafuan mak ida-ne’e de’it.

Sr.ª  Presidente:  — Distintos Deputados,  agora ha'u fó ba ponto de ordem, iha na’in-neen, um

minuto cada. 

Primeiro, a Sr.a Deputada Maria Angélica Rangel da Cruz. 

Um minuto!

Sr.ª Maria Angélica Rangel da C. dos Reis (FRETILIN): — Muito obrigada, Sr.ª Presidente.

Loos duni katak hanesan ohin Mana Bisoi dehan ne'e, ami la dehan katak ami la respeita Maun

Boot Xanana, nia mak lidera duni iha momento ida-ne'ebé líder fundador sira mate hotu. 

E nia lidera tanbasá? Tanbasá mak força ida nia lidera? Tanba povo Maubere ne'ebé FRETILIN

organiza, nia hodi fiar-metin, hodi organiza. Ami la desacredita dehan Maun Xanana la halo buat ida.

Atu conclui, Sr.ª Presidente, Sr. Deputado ida dehan katak «Nu’usá imi la gaba Sr. Mari Alkatiri?»,

Dr. Mari Alkatiri um dos fundadores FRETILIN ne'ebé sei metin ho FRETILIN, tanba ne'e mak labele

desacredita Dr. Mari Alkatiri tanba nia mak fundador FRETILIN, nia mak inicia partido ida-ne’e, nia

mak inicia, fundador Nação ida-ne’e. Ami la gaba nia, maibé na realidade história hakerek katak Dr.

Mari Alkatiri é fundador da FRETILIN, é fundador da RDTL. Ne'e mak ha'u hakarak dehan ba Ita-

Boot: Bá aprende lai Sr. Deputado! 

Obrigado.

Sr.ª Presidente: — Tuirmai, Sr. Deputado Saul Salvador. 

Sr. Saul Salvador H. J. Amaral (CNRT): — Sr.ª Presidente, ha'u retira! 

Sr.ª Presidente: — Tuirmai, Sr.ª Deputada Cedelízia Faria dos Santos.

Sr.ª Cedelízia Faria dos Santos (CNRT): — Muito obrigada, Presidente.

Ha'u foti ponto de ordem ne'e atu hatán de’it ba distinto Deputado balu ne’ebé parece ohin ko’alia

kona-ba ha'u-nia intervenção. 

Deputado, saida mak Ita ko’alia ne'e mak sala, ne'e la loos! Tanba ema ida, Excelência ida lidera

RAEOA (Região Administrativa Especial Oe-Cusse Ambeno) iha primeiro ne'e fundador ida, hanesan

daudauk distinta Deputada Maria Angélica ko’alia ne'e, fundador ne'e, fundador RDTL ne'e iha nia

direito atu haree questão sira-ne’e hotu. 

Agora Ita-Boot dehan fali «ko’alia tun-sa’e ne'e», realidade ne'e la halo duni, distinto! Ita-Boot ne'e

ko’alia barak loos, hatudu katak Ita-Boot, ha'u fiar Ita-Boot ne'e Deputado antigo ida, veterano ida

iha-ne’e ko’alia mak barak de’it, mas Ita-Boot mós contribui ba buat sira ne'ebé la la’o ne'e. 

Ita-Boot mós vota contra ba eletrificação nacional, Ita-Boot mós vota contra fronteira marítima, Ita-

Boot mós vota contra ba, se ha'u la sala, VIII Governo nia programa, Ita-Boot vota contra tiha depois

bá viabiliza fali. 

Ha'u fiar katak fronteira terrestre mai Ita-Boot sei vota contra, ne'ebe Ita-Boot lalika ko’alia barak

ida!

Ikusliu, ha'u hakarak hatete hanesan ne’e: buat ida ita temi negociação ne'e iha processo nia laran

hela, ita tem que assegura sigilo e confidencialidade. Agora ita mai lekar hotu iha-ne’e halo nu’usá ba.

Obrigada, Presidente.

Sr.ª Presidente: — Muito obrigada, Sr.ª Deputada.

Tuirmai, Sr.ª Deputada Bendita Moniz Magno.

Sr.ª Bendita Moniz Magno (CNRT): — Obrigada, Sr.ª Presidente.

Ha'u hanoin, ha'u bá diretamente.

Boa tarde ba ita hotu. 

Primeiro, ha'u hakarak atu hato’o kona mós ba situação ida-ne'ebé ohin balu dehan, ai-moruk la

iha. Karik ita filafali ba kotuk, haree ba Sr. ex-Primeiro-Ministro Dr. Mari Alkatiri hatete, katak ai-

moruk iha e suficiente e ita husu atubele hadi’a di’ak liután iha Hospital Nacional Guido Valadares.

Ida-ne’e apreciação ida-ne'ebé husi Sr. ex-Primeiro-Ministro Dr. Mari Alkatiri rasik ko’alia, hato’o

iha hospital ne'ebá e ita buka hotu-hotu atubele halo melhoria di’ak liután iha hospital ne’ebá. Agora,

mai iha-ne’e ita hotu-hotu dehan «ai-moruk la iha, ai moruk la iha», mas boot ne'ebé husi Partido

FRETILIN rasik hatete katak buka atu halo melhoria tan ba hospital rasik.

Segundo, ha'u hakarak dehan, ohin hotu-hotu hatete, «Ida-ne’e mak fundador», maibé ita hotu-hotu

dehan, quando iha tempo ne'ebá ne’e Sr. Mari Alkatiri mós la’ós mesak… 

Sr.ª Presidente: ― Obrigada, Sr.ª Deputada. 

Sr.ª  Bendita  Moniz  Magno  (CNRT):  ―  …mak  fundador,  maibé  um  dos  fundadores  da

FRETILIN. Ida-ne’e de'it.

Sr.ª Presidente: ― Tuirmai, Sr. Deputado Domingos Augusto.

Sr. Domingos Augusto «Deker» (CNRT): ― Obrigado ba oportunidade. 

Respeito  ba Presidente.  Ha'u-nia  ponto  de ordem atu  hatete  de'it  katak  questão  fronteira  entre

Timor-Leste ho rai seluk ne’e responsabilidade ita hotu nian, tanba ne’e maka, bele karik, ha'u husu ba

representante povo iha Uma Lulik ida-ne’e, ita fó nafatin competência ba Governo atu buka ninia

solução tecnicamente no juridicamente. Ita labele aproveita para depois halo fali insultos ba liderança

sira. Ne’e, ha'u hanoin, política ne'ebé la educativo iha Fatin Lulik ida-ne’e. Ne’e primeiro. 

Segundo, preocupação kona-ba tanba saida maka la realiza Loron Veteranos nian. Público precisa

hatene katak conselho municipal hotu-hotu ocupado ho dados veteranos nian iha processo reclamação

ho contestação, ne'ebe público precisa hatene ida-ne’e. 

Obrigado.

Sr.ª Presidente: ― Tuirmai, Sr. Deputado Antoninho Bianco. 

Um minuto!

Sr. Antoninho Bianco (FRETILIN): ― Obrigado. 

Primeiro Governo, pelo menos, acelera negociação to’o 95% mesmo que situação difícil. Ita-Boot

sira ukun 14 anos, resultado agora to’o hanesan ne’e de'it. Fronteira marítima ho Greater Sunrise ne’e

pacote  ida  kedan,  ami  vota  contra  tanba  razão  fahe  rico-soin  povo  Rai  ne’e  nian ba  rai  seluk.

Soberania iha ema seluk tanba ita sei consenso, tan consenso ne’e maka ami la bele. Se ó hatene ona

fronteira ita-nian tomak tanbasá mak tem que consenso? Ne’e Ita-Boot sira la lê anexo B. Tanba ne’e,

la hatene lalika ko'alia! 

Ida tolu, quando processo negociação fronteira terrestre ho marítima, ó bele fundador ka saida,

maibé, quando ó ba ona iha município, competência la atribui, tanba ne’e, kalau Deputado la hatene,

di'ak liu nonook.  Hakarak hatene, lê tan! E, princípio negociação fronteira marítima e terrestre ne’e

tem que Governo central e Parlamento, la'ós município. Ita-Boot sira la hetene, di'ak liu aprende tan.

Sr.ª Presidente: ― Muito obrigada.

Ikus liu ba ponto de ordem, tanba iha na'in-haat iha-ne'e foin mak hatama mai, ha'u husik ba aban

intervém de'it, aban sei iha Plenária. 

Sr.ª Deputada Maria Rosa da Câmara Bisoi, halo favor!

Sr.ª. Maria Rosa Câmara «Bisoi» (CNRT): ― Obrigada ba tempo. 

Ha'u hakarak atu ko'alia de’it kona-ba buat ida fundador ne’e ita ko'alia tuir ninia dalan ne'ebé iha,

selae buat hotu-hotu ida mesak de'it mak funda, hanesan ohin ko'alia ne’e. Ohin dehan katak Xanana

mesak maka halo ida-ne’e ida-ne'ebá, maibé fundador fali mós ida mesak de'it mak funda bá-mai, bá-

mai, de resto ne’e cavalo mandado, não é isso! Hotu-hotu tem que hatene nia an, ita labele gaba ita-nia

fundador ka ita-nia liderança sira ida de'it mak maka’as liu, ida fali ne’e tun aat liu fali ba tahu laran

ne'ebá, eh? Buat ida hanesan ne’e, desculpa, labele temi beibeik, buat ida hanesan ne’e! Constituição

la define dehan katak Senhor Alkatiri mesak mak funda, ne’e la ko'alia iha Constituição nia laran. Se

ha'u mak la hatene lê karik, tanba mai husi ai-laran be la hatene lê karik, matenek sira lê to'ok Senhor

Alkatiri nia naran iha laran, dehan funda ida-ne’e ida-ne'ebá, funu-na'in, buat hotu hotu ne’e nia mak

funda ne’e hakerek iha Constituição ka? La iha karik. Atu respeita ita-nia liderança sira é melhor

lalika temi Xanana nia naran ne’e semana-semana. 

Obrigada.

Sr.ª Presidente: ― Muito obrigada. 

Distintos  Deputados,  sira  registo ikus  mak Sr.  Deputado Virgílio,  Sr.  Deputado Anacleto,  Sr.ª

Cedelízia ho Sr. Deputado Natalino. 

Ha'u sugere, aban têm cinco minutos, regista kedas, ne’e ka? Ne'ebe, ita hakat bá oin tanba ita sei

iha votação ba resolução ida. Ha'u husu desculpa. 

Ne'ebe, ha'u fó kedas tempo ba Bancada da FRETILIN para última intervenção ba Ita-Boot nia

declaração política. 

Faz favor!

Sr.ª Lídia Norberta dos Santos Martins (FRETILIN): ― Obrigada ba oportunidade. 

Ami atu hatete de'it katak defende soberania Rai ida-ne’e dever ema hotu-hotu nian, e, Partido

FRETILIN, desde harii iha 75 mai, to’o tinan kotuk halo 50 anos, ami defende ida-ne’e. Tanba ida

defende ida-ne’e mak hodi tama iha agenda internacional, hodi ita bele hetan ukun an, e, quando bá

ona iha agenda internacional porque ita-nia fronteira ne’e loos. Até iha indonésia nia tempo, quando

determina be fronteira entre Timor-Timur ho NTT ne’e kaer ba ida uluk acordo Holanda ho Portugal

nian. 

Agora, se Ita-Boot sira ko'alia kona-ba sigilo iha negociação, claro ami hatene liafuan ida sigilo ho

negociação. Ita-Boot sira sei hanoin ka lae, tinan kotuk, 26 de janeiro, era para Primeiro-Ministro atu

bá assina acordo iha Jacarta. Tanba resultado buat ida que la loos, tau estaca 76, ne’e maka povo sira

reage, ema hotu-hotu reage e ita, Parlamento,  Deputado sira, bá to’o iha-ne'ebá. Ita bá iha-ne’ebá

confirma katak afinal la loos, hodi nune'e maka acordo ida 26 de janeiro ne’e ita la consegue, Governo

la consegue assina.  Tanba sigilo ida-ne’e maka, depois  de fiscalização mai  mós ita  la ko'alia  iha

Plenária ida-ne’e. Mas, Ita-Boot sira hatene tanbasá mak ami foti ida-ne’e? Tanba responsabilidade.

Se  Ita-Boot  sira  dehan  sigilo  negociação,  ami  hatene,  ami  hatene  saida  mak  sigilo,  saida  maka

negociação. Fó tiha tempo tinan ida ba Governo, ami hanoin katak Governo mai atu defende ida-ne’e,

afinal la iha, Ita-Boot sira ko'alia ne’e haree de'it mak povo nia reação ne’e, povo mak hatudu duni. 

Agora, Sr. Deputado balu ohin temi kona-ba acordo 2005, ha'u la iha acordo 2005, ha'u pesquisa

iha internet la hetan. Senhor, ida menciona ne’e mak acordo sobre passagem fronteira tradicional e

mercados regulados, halo iha 2009. Iha acordo ida-ne’e ninia conteúdo, se Ita-Boot sira bá haree, ne’e

atu regula mercado tradicional ho visitas familiares e cerimónias tradicionais,  la'ós regula kona-ba

ema ne'ebé hili tiha opção seluk, bá rai seluk, mai halo fali serbisu agricultura nian iha Timor ne’e.

Tanba ne’e mak, ita sei hanoin ka lae, quando tinan kotuk ita bá iha-ne'ebá, sira dehan hanesan ne’e:

«Ema maka refugia, rai la refugia tuir ema». 

Agora, Ita-Boot sira ko'alia kona-ba  «Fronteira marítima FRETILIN vota contra», Ita-Boot sira

dehan ami la lê, ami, quando atu halo saida, sentido crítico ne’e líder sira mak hatún. Até Sr. Xanana

Gusmão ho Dr. Mari Alkatiri sira defende ida-ne’e, e, respeita ida-ne’e. Mas, será que iha buat ruma

ne'ebé la loos ami tem que nonook? Respeito, respeito! Ami tem que ko'alia.  Tanbasá  Ita-Boot sira

dehan ami FRETILIN vota contra kona-ba tratado fronteira marítima ne’e? Ne’e dehan hanesan ne’e:

Be fair! Seja justo! Quando bá anexo B, hanesan Deputado Antoninho Bianco ohin ko'alia, iha-ne'ebá

dehan saida? Ita seidauk iha fronteira permanente, fronteira permanente só iha depois de países rua,

Timor-Leste e Austrália, explora mina-rai ne’e hotu tiha mak ita foin iha fronteira permanente. E,

além de ida-ne’e, povo tem que hatene tanbasá mak ami vota contra, tanba ida-ne’e ami hakarak ne’e

tuir duni acordo ida Portugal… 

Ita-Boot sira hatene,  Timor, antes Indonésia invade, Portugal haree tiha ona, identifica tiha ona

mina iha Timor e hatene tiha ona ita-nia tasi ne’e. Maibé, depois iha diplomacia, embaixador Austrália

ida, quando mai halo negociação, conversa de café ida, nia hatudu interesse ida que halo buat seluk.

Desculpa,  ha'u  ko'alia  buat  ida-ne’e.  Ida-ne’e  realidade,  e,  quando  iha  acordo  tratado  fronteira

marítima ne’e hatete, «só depois de mina maran mak ita iha fronteira». Iha mós questão pendente ida

tem que resolve, mak saida? Ho indonésia. Ita-nia fronteira ne’e fronteira ho Austrália, ho Indonésia.

Austrália fó hela trabalho de casa ida ba Timor, hodi nune'e, atubele hetan fronteira permanente ne’e

tem que  resolve  mós  ho  Indonésia  e  husi  ida-ne'ebá  dehan  katak  fronteira  tasi  ne’e  define  husi

fronteira rai-maran. Se agora ita kaer ba ida agora daudauk, ne'ebé estaca bá tau, hodi nune'e rai ne’e

tama mai iha-ne’e, orsida nia ângulo ne’e, quando muda ba ne’e ita sei lakon ita-nia rai barak. Se ita

kaer ba acordo ida 1904 nian, iha-ne’e mak ita defende ita-nia interesse ida ba povo Naktuka, ne'ebé

hakilar agora, ema hotu-hotu hakilar soberania ne’e ida-ne’e ita sei hetan. Ami fó tempo, la'ós la fó

tempo. Ita-Boot sira, ohin, quando ko'alia liafuan ida «duvida»,  «duun», lae! Ami la duvida, ami la

duun. Ami,  antes atu mai ko'alia ne’e, lê buat ne’e barabarak mak ami mai hatete  iha-ne’e. Ne’e

sentido crítico. 

Líder sira ita tem que respeita sira-nia papel ba ukun an, maibé, iha situação ida, quando líder sira

assume mós função hanesan Executivo, será que ita tem que nonook? Buat sala mós ami atu nonook?

Lae! Ne’e ita tem que hatene kona-ba questão ida-ne'ebé iha e ida-ne’e realidade ne'ebé iha. Senhora

Deputada sira, favor ida haree, iha-ne'ebá dehan, «Acordos comerciais» la'ós «Acordo para cultivar

neli no arrozal de Naktuka», não! Ida-ne’e la iha ida. Iha-ne'ebá, Ita-Boot sira, Deputado ohin ko'alia

ne’e, ha'u mós acesso hela documento sira-ne’e, ha'u haree hela, hatete hela ba Ita-Boot.

Mak ne’e de'it, obrigada, Sr.ª Presidente.

Sr.ª  Presidente: ― Distintos Deputados, tempo ikus liu ha'u fó ba intervenção do Vice-Ministro

dos Assuntos Parlamentares. Ha'u fó 30 minutos tanba foram 25 Deputados, ne'ebe ha'u sei la fó 125

minutos, mas at least 30 minutos para responder às preocupações dos Senhores Deputados. 

Halo favor!

Sr. Vice-Ministro dos Assuntos Parlamentares (Adérito Hugo da Costa): ― Muito obrigado. 

Sr.ª Presidente Parlamento Nacional, membro da Mesa, distinto e distinta Deputado sira hotu, boa

tarde. 

Ha'u hahú uluk ho resposta antecipada, quando resposta ida mais clara mai husi entidade relevante

sira, hanesan ohin Senhor Deputado sira dehan, katak ha'u la precisa fó resposta hotu, e, karik mós

ha'u la precisa mai tuur iha-ne'e tanba ha'u-nia técnico sira anota hela Ita-Boot sira-nia intervenção

sira. 

Kona-ba declaração política Bancada FRETILIN nian, Senhor Deputado sira, decisão seidauk final.

Ita tem que realístico hatete ba ita-nia povo katak segmento não resolvido ne’e husik hela. Labele

hateke de'it Naktuka, haree mós Cruz, factos! Ne’e mak ita dehan liafuan «fácil hela» ne’e, tuir loos,

IX Governo ne’e foin mai tinan ida resin ne’e bele resolve tiha ona ne’e. Ne’e ka lae? Se fácil hanesan

ne’e,  Governo sira  anterior  resolve ona,  lalika  tau iha  ponto rua  ne’e «segmento  não resolvido».

Legacy ne'ebé negociador sira anterior husik hela mak «segmento não resolvido». 

Facto ida seluk, Senhor Deputado sira, desde Primeiro, Segundo, Terceiro, Quarto Governo, iha

infraestrutura Ministério da Agricultura nian tau iha Naktuka, iha «Segmento não resolvido» ita dehan

katak  resolve  tiha  ona  ne’e,  halo  tiha  armazenagem agricultura  nian,  tau  equipamento  hotu  para

colheita hare, tau iha-ne'ebá, máquina ko’a hare nian. Ha'u hanoin, Senhor Deputado sira bá tiha ona

ne'ebá ka lae, ne’e la'ós foin halo, halo kedas iha Governo sira anterior, e, quando ema mai ataca, ita

abandona facilidade sira-ne’e to’o agora. Armazenagem ne’e la usa, Senhor Deputado sira. Então,

ne’e factos, katak iha problema iha Naktuka, katak la'ós hanesan ohin Senhores Deputados dehan iha

declaração política, katak problema la iha. Ne’e para ita hatete mós ba ita-nia população, perante ita-

nia povo, buat ne'ebé loos, husi Uma Fukun ne’e ita ko'alia buat ne'ebé loos. 

Se ita dehan problema ne’e resolvido tiha ona,  nu’usá mak, nu'usá mak nia tama iha  «Segmento

não Resolvido»? 

Senhor  Deputado sira,  visita  Sua Excelência  Primeiro-Ministro  nian  iha semana  rua liubá,  Sr.

Primeiro-Ministro  haree  gesto  população  iha  Cruz  nian  resolve  rasik  sira-nia  problema,

provisoriamente, quando sira rasik reconhece katak linha fronteira seidauk fixo. Então, problema ida

sira hadau malu to’os iha Cruz, sira mai kuru bee iha zona Timor nian iha Cruz, tanba bee ne’e bee

matan antigo, tanba consenso entre sira de'it. Sira mesak família, iha relação família, cultura. Ne’e

factos! Então, ita ko'alia Naktuka, haree netik saida mak Sr. Primeiro-Ministro dehan iha Naktuka

semana rua liubá, rona ho loloos, lalika tuir propaganda sira seluk nian. Sua Excelência Primeiro-

Ministro hatete,  haree ba gesto comunidade iha Cruz nian resolve sira-nia problema quando  hein

fronteira fixo mak Sua Excelência Primeiro-Ministro hanoin katak iha Naktuka mais ou menos keta

hanesan ne’e karik, quando hein hela decisão final entre país rua ne’e. 

Mas, ha'u fó sala mós ba mídia sira ne'ebé interpreta sala mensagem Sua Excelência Primeiro-

Ministro nian. Dehan momoos, loke fali,  Senhor Deputado sira, Sua Excelência Primeiro-Ministro

kaer referência gesto ne'ebé povo Cruz resolve rasik. Quando uluk sira han malu tanba sira mai halo

to’os, duni malu, baku malu, to’o ikus sira rasik consenso, dehan: «Lae, ita mesak família de'it, ita iha

acordo consensual provisório ida para imi mai kuru nafatin bee iha ami-nian, ami mós bele bá kuru.

Imi  mós halo  to’os  hela».  Gesto  sira-nian  rasik,  tan  ne’e  mak Sua Excelência  Primeiro-Ministro

hatete, karik modelo ida-ne’e, modalidade ida-ne’e bele acontece mós iha Naktuka quando aguarda

hela processo Nação rua ne’e resolve problemas. Senhores Deputados, factos mós tem que hatete para

ita labele taka ba povo, ita labele aumenta povo nia confusão perante Uma Lulik ida-ne’e.  Fronteira,

negociação ne’e desde UNTAET (United Nations Transitional Administration in East Timor) nian ita

kaer ba pilar mota antigo, acordo sira colonial nian 1904 ne’e. Maibé, mota ida ho pilar ne’e tinan 100

ida ikus ne’e halai ketak tiha, mota ida agora ne’e la'ós iha mota pilar. Ida-ne’e mak, quando iha

Restauração Independência, Indonésia dehan, «Lae, mak mota ida-ne’e!». Factos, Sr. Deputado sira,

ba povo atu hatene. Nia la hatete mota antigo ida iha pilar ne’e, nia hatete katak mota atual, tan ne’e

mak ita-nia negociador principal Fronteira Marítima e Terrestre, desde 2014, através do Parlamento

Nacional ne’e, hasai resolução ida para cria comissão permanente ba negociação fronteira terrestre e

marítima permanente, hala’o gestão ne’e desde 2014, ho kaer ba documento sira referência Deputado

sira kaer ne’e, capaz loos ne’e, completo loos ne’e. 

Ita halo ne’e resolve problema Estado nian, ne’e la'ós questão política partido ida ka pessoal ida

nian. Se simples hanesan ne’e, ha’u fiar katak liderança sira uluk ne’e resolve ona, Sr. Deputado sira.

Pergunta  hatete:  Tanbasá  mak  tau  fali  estaca  foun?  Sr.  Deputado  sira,  custo,  energia  ne’ebé

acontece desde tinan barak nia laran, husi claim ida Indonésia nian katak «Ami-nian mak mota ne’e,

mota atual, la'ós mota pilar», negociação la’o, la’o, to’o iha ponto ida último, ne’e iha nível ida sira

bele hatete katak «Ami bele hakiduk ona to’o ida-ne’e». Ponto provisório ida ba consenso ida iha

nível ida be kraik ne’e, técnico sira-ne’e, katak sira hakiduk ona ho mota ne’e, mota ida la'ós ho pilar

ne’e, mai to’o ida-ne'e. Mas, ita hotu hatene, decisão final ne’e decisão política entre país. 

Iha ida-ne’e mak ohin Sr. Deputado sira dehan katak iha fulan-dezembro, Sua Excelência Primeiro-

Ministro  bá  Jacarta,  iha  Presidente  anterior,  Jokowi,  nia  tempo,  dehan  katak  atu  bá  assina,  lae!

Modalidade ida-ne’e mak lori bá, dehan atu haree: «Nu’usá, imi consegue hakiduk ona mai iha-ne’e,

maibé ami-nian nafatin iha mota antigo pilar». Ne’ebe, negociação ne’e hanesan ne’e, Sr. Deputado

sira. Negociação ne’e hanesann ne’e! 

Se, Sr. Deputado sira interpreta oin seluk, okay, ne’e direito Deputado sira-nian, Bancada sira-nian,

hanesan mós halo interpretação ba Acordo Fronteira Marítima ho Austrália, ho anexo B ne’e. Tanba

ne’e, fatin ne’e liberdade, democracia, ami respeita, ami regista ponto sira-ne’e hanesan aspiração,

maibé, serve de’it ami hanesan informação adicional para continua guia responsabilidade Governo

ida-ne’e nian, negociador principal nian, atu hala’o ninia serbisu.

Iha duni ponto balu iha negociação to’o ohin – ha’u ko’alia ba Sr. Deputado sira em nome do

Governo ne’e – iha posição balu parte Indonésia nian, ne’ebé ha’u la precisa dehan iha-ne’e, Ita gere

hela, hanesan ita halo ho cuidado ba fronteira marítima ho Austrália. 

Primeiro, ita hanoin katak husi mesa bilateral de’it ita bele resolve ona, mas, ikus Austrália hakat

liu  regras  negociação  bilateral,  lakohi  coopera.  Então,  ita  usa  canal  internacional,  convenção

internacional, ita bá to’o iha Hague para depois ita manán ho median line. Iha documento ida median

line ne’e mak Sr. Deputado sira dehan katak iha acordo, iha mós anexo B ne’e. Anexo B mós tem que

hatete,  ita tem que realístico,  debun ka mina-matan ida naran  Greater Sunrise ne’e 20% ne’e iha

jurisdição Austrália nian husi  median line.  Factos!  Tanba negociação fronteira marítima ne’e debu

mina  ho  gás  Greater  Sunrise  ne’e  20%  ne’e  faz  parte  Austrália  nian.  Anteriormente,  Zona

Desenvolvimento Conjunto ne’e contrário, Timor iha de’it 21%, maioria ne’e Austrália nian. Mas,

negociação fronteira ida-ne’ebé ita manán ho median line ne’e ita sa’e ba 80%, no sira hela 20% tanba

ida-ne’e sira-nia jurisdição. 

Então, ita atu dehan saida? Ita ignora de’it factos ne’e? Lae! Tan ne’e mak iha anexo B ne’ebé Sr.

Deputado sira ko’alia, justifica dehan katak vota contra natoon ne’e tanba anexo B ne’e, para ignora

tiha realidade 20% ne’e jurisdição Austrália nian, iha debun mina ho gás ne’e.

Ha’u  bele  dehan,  Sr.  Deputado  mós  bosok.  Ha’u  ko’alia  documento  Estado  nian.  Documento

Estado nian, Sr. Deputado, labele ko’alia liafuan bosok, Ita-Boot mós labele bosok. Ha’u ko’alia lori

Estado nian, lori Governo nian. 

Protesto husi Deputado Antoninho Bianco.

Sr. Deputado, husik ha’u ko’alia! Ohin Sr. Deputado ko’alia, ha’u rona, agora ha’u ko’alia, rona!

Ha’u ko’alia Sr. Deputado rona, tan ha’u representa mós órgão executivo.

Deputado Antoninho continua protesta.

Husik ha’u ko’alia! Ha’u ko’alia em nome do Governo. Defende nafatin Ita-Boot nia tese, Defende

perante povo, mas, agora ha’u tem que ko’alia buat ne’ebé loos. Ita-Boot ha’u respeita tebetebes,

Deputado veterano ida, mas, Ita-Boot nia posição ida-ne'e ha’u triste. Ha’u triste, Sr. Deputado!

Protesto husi parte Bancada FRETILIN nian.

Bele fó ba ha’u ko’alia ka lae?

Ohin exige ha’u atu explica, ha’u explica em nome do Governo. Bele rona ka lae, Sr. Deputado?

Bele fó tempo mai ha’u ka lae? Ha’u respeita tebetebes Ita-Boot. Documento ida-ne’e Ita-Boot sira

dehan la vale, hela ho Ita-Boot sira… 

Sr.a  Presidente:  — Sr.  Vice-Ministro,  Ita-Boot  sei  iha tempo,  ne’ebe ha’u fó autorização hodi

continua.

Sr. Vice-Ministro dos Assuntos Parlamentares (Adérito Hugo da Costa): — …Ita-Boot ohin halo

questão ida, pergunta ida, «Estrada iha Suco Mau-Ulo nu’usá mak la halo?», ha’u atu dehan, estrada

ida Cassa mós la halo to’o agora, iha Sr. Deputado nia uma sorin, ne’ebé liga ba suco seluseluk, bá

Hatu-Udo, bá Zumalai, mós to’o agora la halo. Lalika usa naran Suco seluk, Mau-Ulo ka sira seluk

tan, iha Cassa, Sr. Deputado nia quintal, 23 anos, agora Governo atu halo. 

Estrondo husi parte Bancada FRETILIN nian.

Senhor Deputado sira hotu, bele fó tempo ba ha’u atu fó resposta? Ha’u respeita  tebetebes Sr.

Deputado sira, satán, Bancada boot tebetebes hanesann Sr. Deputado Antoninho Bianco tuur ne’e.

Respeita netik ami, parte Executivo, ne’ebé hala’o hela serbisu Estado nian.

Negociação ho cuidado tebetebes ba fronteira terrestre Naktuka nian,  ho cuidado, la arbiru. Ita-

Boot sira hatene ona posição Indonésia nian, negociação to’o agora ne’e sira-nia posição ho Governo,

ho Presidente antigo Jokowi ho Presidente ida foun ne’e? Ita-Boot sira hatene? Sé la hatene, husik ami

halo serbisu! 

Deputado balu husi FRETILIN exige Sr Vice-Ministro ko’alia kona-ba posição Indonésia nian.

Iha canal atu hatene, maibé, labele lekar iha-ne’e, Srs. Deputados. Ne’e la'ós fa'an kanko, iha-ne’e

la'ós fa’an kanko. Sasán ne’ebe soberania nian, Sr. Deputado temi ho di’ak tebetebes, tem que ho

cuidado bainhira halo negociação entre país, Senhor Deputado sira. Iha tempo atu Senhor Deputado

sira bolu bá explica, mas, la'ós, iha-ne’e. 

Tanba, ita lekar arbiru ne’e mak ho Austrália ita han tempo. Hakarak ha’u loke iha-ne’e la bele

tanba negociação la’o hela, Senhores Deputados. 

Se Senhor Deputado sira hakarak halo negociação, haree to'ok Constituição, bele ka lae? Ita ko’alia

ba povo para povo compreende. Sé mak iha competência halo negociação ida-ne’e, se la'ós Governo,

Senhor Deputado sira? Bá, iha dalan karik! Tanba ita-nia regras fó karik. 

Deputada Maria Angélica Rangel husi FRETILIN  halo protesto. 

Rona ha’u, Sr.a Deputada. Ohin Sr.a Deputada ko’alia maka’as loos, ha’u hakarak ko’alia em nome

do Governo. Sr.a  Deputada ohin ko’alia kona-ba  Light House, Senhor Deputado sira, semana hirak

liubá halo pergunta ne’ebé hanesan, ha’u dehan fó tempo ba ha’u atu buka informação lai.  Light

House ne’e seidauk final, Senhor Deputado sira hakarak lailais?

Justiça sira-ne’e halo iha ema nia rain, ema nia regras, ema nia lei mak resolve. Senhor Deputado

sira husi Bancada FRETILIN hakarak lailais? Ne’e jurisdição ema nian. E ita gere hela processo ida-

ne’e, husi Estado, em nome Estado, em nome Governo ita gere hela, acompanha hela ida-ne’e ho ita-

nia advogado internacional sira, selu ho osan povo nian, ho cuidado, Senhor Deputado sira.

Light House ne’e seidauk final,  Light House  ne’e seidauk final! Senhor Deputado sira hakarak

ansi? Ha’u sente, hanesan ansi demais, hakarak lailais. Se fácil hanesan ne’e, Senhor Deputado sira,

ita bele halo buat hotu ho fácil. 

Pacote ba negociação fronteira marítima, fronteira terrestre ne’e la'ós mak Naktuka de’it, tanba,

depois de fronteira terrestre ne’e hotu, linha ne’e loos ona, ita sei ko’alia kona-ba, ida ita haluha tiha

iha 2002 ne’e, ohin Deputado sira temi, Fatuk Sinai ne’e. Natoon kala ita ansi demais, ita hakarak

lailais, ita haluha tiha ilha ida-ne’e. Depois, povo Oe-Cusse hakilar, ita atu dehan saida kona-ba Fatuk

Sinai ita husik tiha ne’e? Fa’an Soberania?

Factos, Senhor Deputado sira hotu! Ita gere hela situação ida-ne’e. Governo ida-ne’e gere hela

situação, problema ida-ne’e, em nome povo, em nome Nação. 

Ohin ko’alia nafatin Anexo 2 hanesan ita atu defende fali Agenda Austrália nian. Desculpa, Anexo

2 reconhece direito internacional Austrália nian… 

Sr.a Maria Angélica Rangel da C. dos Reis (FRETILIN): — Ita-Boot sala, Sr. Vice-Ministro! Ita-

Boot sala!

Sr.  Vice-Ministro dos Assuntos Parlamentares  (Adérito Hugo da Costa):  — …Ita-Boot nia ida

loos ne’e hein! Justiça mós sei la’o. Ita-Boot ho ha’u la bele hatete Ita-Boot mak loos, ha’u mak

loos… 

Sr.a Maria Angélica Rangel da C. dos Reis (FRETILIN): — Lae, Ita-Boot sala, Ita-Boot sala! Ita-

Boot sala! Ita-Boot ko’alia sala!

Sr.  Vice-Ministro dos Assuntos Parlamentares  (Adérito Hugo da Costa):  — …Ita ko’alia fali

dehan, «Fronteira seidauk final, hein lai Indonésia nian», ita lori sé nia agenda? Ita defende sé nia

agenda? 

Senhor Deputado sira… 

Confusão.

Sr.a Lídia Norberta dos Santos Martins (FRETILIN): — Ami timoroan, ami la defende ema seluk

nian, Sr. Vice-Ministro. Desculpa, ideia la hanesan, mas labele ko’alia hanesan ne’e! Com todo o

respeito. Orsida fó ami hodi halo defesa de honra. 

Sr.  Vice-Ministro dos Assuntos Parlamentares  (Adérito Hugo da Costa): — …Fó ha’u explica

lai, fó ha’u explica!

Sr.a  Lídia  Norberta  dos  Santos  Martins  (FRETILIN):  —  Lae!  Ita-Boot  tem  que  promove

discussão. Ami la gosta penaliza ami, Sr.a Presidente.

Sr.  Vice-Ministro dos Assuntos Parlamentares  (Adérito Hugo da Costa): — … Rona lai ha’u

explica. Ha’u completa… 

Sr.a Lídia Norberta dos Santos Martins (FRETILIN): — Mas, Ita-Boot ko’alia ne’e sala!

Sr.  Vice-Ministro dos Assuntos Parlamentares  (Adérito Hugo da Costa): — …Rona lai, ha’u

ko’alia para lalika julga, Senhor Deputado sira… 

Sr.a  Lídia Norberta dos Santos Martins  (FRETILIN): — Ohin mós julga.  Ita-Boot julga ami

ne’e? Ita-Boot julga ami, sala, irmão! Irmão, sala! Ita-Boot ko’alia ho didi’ak, ami rona.

Sr.  Vice-Ministro  dos  Assuntos  Parlamentares  (Adérito  Hugo  da  Costa):  —  …  Quando

negociação ho Austrália, ita completa ona compromisso Indonésia nian, katak resultado saida de’it

entre Austrália ho Indonésia, Indonésia sei la tau kanuru tohar. 

Documento iha, Senhor Deputado sira, documento escrita husi parte Indonésia nian. Acompanha ka

lae? Hetan ka lae, documento ne’e? La hetan to? 

Deputadu balu dehan katak sira la hetan documento ne’ebé Sr. Vice-Ministru temi ne’e. 

Obrigado, la hetan, la hetan tan la acompanha ho cuidado… 

Sr.a Maria Angélica Rangel da C. dos Reis (FRETILIN): — Tuir loloos ami tem que hetan tanba

decisão ikus ne’e iha Parlamento Nacional. Governo tem que fó buat ne’e… 

Sr.  Vice-Ministro dos Assuntos Parlamentares  (Adérito  Hugo da Costa):  — Oinsá atu hetan

quando Ita-Boot sira ignora documento ne’e?… 

Sr.a  Maria  Angélica  Rangel  da  C.  dos  Reis  (FRETILIN):  —  Ita-Boot  tem  que  fó  mai  iha

Parlamento Nacional. Uluk atu foti decisão, ita bá halo reunião iha Maun Xanana nia uma ne’ebá, ita

halo consenso. Tansá mak agora ami la hatene ne’e? Parlamento la hatene?

Sr. Vice-Ministro dos Assuntos Parlamentares (Adérito Hugo da Costa): — … Bele husik ha’u

explica?… 

Sr. Natalino dos Santos Nascimento (CNRT): — Sr.a  Presidente, fó tempo ba Vice-Ministro atu

explica, la'ós Deputado sira mak hanesan basar fali, mercado fali.

Sr.a Maria Angélica Rangel da C. dos Reis (FRETILIN): — Vice-Ministro ko’alia la loos, ko’alia

la loos tem que corta. 

Sr. Vice-Ministro dos Assuntos Parlamentares (Adérito Hugo da Costa): — …Sr.a Deputada ohin

temi  ha’u  Deputado  iha-ne’e,  sim,  ha’u  Deputado  iha-ne’e  16  anos.  Ha’u  acompanha  ho  di’ak

tebetebes  negociação  ne’e,  inclui  documento  compromisso  Indonésia  nian  perante  negociação  ho

Austrália,  katak  Indonésia  sei  la  campur  tangan  qualquer  cenário  solução  ba  fronteira  marítima

Austrália ho Timor. Então, ita hakarak saida?… 

Sr.a  Maria Angélica  Rangel  da C.  dos  Reis  (FRETILIN):  — Presidente,  ha’u  sugere  ita  iha

reunião kona-ba parte seluk  kona-ba soberania. Sr. Vice-Ministro hakarak hanesan ne’e, ita loke ba

agenda seluk, ita bele discute kona-ba ida-ne’e, ne'ebe la'ós discute agora.

Sr. Vice-Ministro dos Assuntos Parlamentares (Adérito Hugo da Costa): — … Ita luta ba sé nia

agenda? 

Sr. Natalino dos Santos Nascimento (CNRT): — Continua! Continua! Continua!

Sr.a  Lídia Norberta dos Santos Martins  (FRETILIN): — Senhor, Ita-Boot, favor ida,  pára ho

liafuan ida dehan «luta ba agenda» ….

Sr.ª Presidente desliga Deputada ne’e nia microfone. Confusão entre Deputado sira.

Sr.a Presidente: — Husik Vice-Ministro conclui. 

Halo favor!

Sr.a Florentino Ximenes da Costa «Sinarai» (FRETILIN): — Vice-Ministro la’ós hanesan…

Sr.ª Presidente desliga Sr. Deputado ne’e nia microfone. 

Sr.a Presidente: — Nia Assunto Parlamentar. Está bem? Husik nia ko’alia to’o remata. 

Ainda tem 10 minutos, halo favor continua, Sr. Vice-Ministro!

Sr.a  Florentino Ximenes da Costa «Sinarai»  (FRETILIN): — Vice-Ministro la’ós ona hanesan

Vice-Ministro mas …

Sr.a Presidente: — Você não tem direito de utilizar o microfone. Leia o Regimento! 

Halo favor, tempo Ita-Boot nian, Sr. Vice-Ministro!

Sr.  Vice-Ministro  dos  Assuntos  Parlamentares  (Adérito  Hugo  da  Costa):  —  …  Ha’u-nia

memória institucional 16 anos acompanha legislação hotu-hotu… 

Sr. Florentino Ximenes da Costa «Sinarai» (FRETILIN): — Memória la di’ak ona.

Sr.  Vice-Ministro dos Assuntos Parlamentares (Adérito Hugo da Costa): — … sei fresco hela,

fresco loos, sei fresco loos atu ko’alia ba buat di’ak País  nian, Nação nian, durante 23 anos Estado

soberano, dignifica processo no obra tomak Estado soberano nian desde 2002 to’o agora. 

Sr.  Deputado sira,  ha'u atu repete tan dala  ida,  acordo ho Austrália  ba fronteira marítima ne’e

assunto ho Indonésia ne’e hotu tiha ona, documento escrita husi Jacarta dehan katak lae. Ha'u repete

tan dala ida tanba iha-ne’e,  ita iha confusão.  Ita bele la concorda,  tanba ita hakarak tebes ita-nia

agenda ida la loos ne’e mak loos, perante povo, perante Uma Lulik ida-ne’e e ha'u la brani atu ko’alia

iha Uma Lulik ida-ne’e buat bosok… 

Sr. Florentino Ximenes da Costa «Sinarai» (FRETILIN): — Uma Lulik ida-ne’e tempo ida Ita-

Boot sei responsabiliza. 

Sr. Vice-Ministro dos Assuntos Parlamentares (Adérito Hugo da Costa): — … Sr. Deputado foin

mai, foin Deputado tinan rua, ha'u Deputado 16 anos, ha'u hatene ho didi’ak. Ne’ebe, ha'u-nia Maun-

Alin Excelência Sr. Deputado «Sinarai», ha'u ko’alia hanesan timoroan, hanesan Maubere nia oan,

Buat loos ha'u ko’alia loos. 

Sr.ª Maria Angélica Rangel da C. dos Reis (FRETILIN): — Ami sé nia oan? Be ami la’ós Timor

nia oan ka? Ami husu tanba ami iha direito, tanba ami mós eleito husi povo. Ita-Boot ko’alia labele

gabasola an hanesan ne’e! La’ós mai hari-hari omong kosong iha-ne’e.

Sr. Vice-Ministro dos Assuntos Parlamentares (Adérito Hugo da Costa): — … Ha’u la gabasola

an iha-ne’e,  la  iha razão atu mai  gabasola an,  Sr.ª  Deputada.  Iha funu mós ha'u-nia  contribuição

ki’ikoan loos hanesan tebes ativista resistência ida, la’ós veterano. Ha'u la brani temi ha'u veterano,

ativista ki'ikoan ida, contribuição uitoan de’it tuir ha'u-nia idade, to’o 1999…  

Sr.ª Maria Angélica Rangel da C. dos Reis (FRETILIN): — Ami la halo buat ida-ne’e di’ak, Ita-

Boot mesak mak halo. 

Deputado husi Bancada FRETILIN sira hakilar.

Sr.  Vice-Ministro dos Assuntos Parlamentares (Adérito Hugo da Costa):  — … Ha’u la gaba

ha'u-nia an ida. Ha'u, simplesmente, ativista ida iha resistência. Ha'u mai halo serbisu ba Rai no povo

ida-ne’e husi confiança ne’ebé fó mai ha'u…  

Sr. Natalino dos Santos Nascimento (CNRT): — Sr.ª Presidente, aumenta tan 30 minutos. 

Srs. Deputados husi Bancada CNRT sira hamnasa.

 Sr.ª Lídia Norberta dos Santos Martins (FRETILIN): — Se aumenta 30 minutos, ami mós halo

defesa de honra…  

Sr.ª Presidente desliga Sr.ª Deputada ne’e nia microfone.

Sr.ª Presidente: — Sr. Vice-Ministro, continua to’o tempo hotu! 

Sr.  Vice-Ministro dos Assuntos Parlamentares (Adérito Hugo da Costa): — … Se documento

Estado nian ne’ebé final ona iha Tribunal Internacional, ha'u, representa Governo, e ko’alia em nome

documento Estado nian ne’e dignifica documento ida credível  ne’e,  documento ida ita  manán ho

karun tebetebes, la fácil manán, Sr. Deputado sira.  Tan ne’e mak ha'u dignifica documento Estado

nian, la’ós ha’u-nian, la’ós partido ida ha'u afilia ba ne’e nian.

Se Sr. Deputado sira la fiar, ha’u explica perante povo de’it para valoriza documento histórico ne’e.

Documento  ida  ita  manán  ho  folin  karun,  documento  ida  ita  manán  ho  apreciação  comunidade

internacional nian, sai exemplar ba país barabarak ne’ebé seidauk resolve sira-nia problema fronteira,

ohin ita ko’alia dehan la vale?  Ohin ita dehan la vale? Sr. Deputado sira, ko’alia didi’ak ba ita-nia

povo e ha'u ko’alia explica ho didi’ak ba ita-nia povo atu compreende, compreende netik documento

ida-ne’e ninia lala’ok, sosa ho karun de mais ba negociação ida-ne’e. 

Desde estabelecimento Comissão Permanente ba Negociação Fronteira Marítima e Terrestre Timor

ho Austrália, Timor ho Indonésia 2014, hodi tinan rua de’it ita manán ita-nia fronteira marítima ho

Austrália, quando país sira seluk to’o agora la resolve. Filipinas ho China, Austrália ho Nova Zelândia

ohin ko’alia nafatin, ita lori de’it tinan rua ho balu hodi resolve, depois ita dehan la bele? La di’ak? La

vale? Ita dehan documento ne’e la vale? Então luta fali bá, buka to’ok documento seluk, halo to’ok

acordo seluk. Karik mós acordo ida-ne’e mosu iha gesto político ida que estratégico tebetebes, tem

que mós valoriza. 

VII Governo, Governo minoria,  la’ós Governo maioria,  viabiliza husi  de’it  30 Deputados mós

valoriza processo ne’e iha Conselho de Ministros, aprova, para bele bá assina acordo ne’e iha Nova

Iorque,  iha  março,  gesto  de  governação  ida  iha  processo  ida-ne’e  que  tem que  ita  loke  chapéu.

Governo minoria ida, la iha maioria iha Parlamento, maibé ninia Primeiro-Ministro, iha Conselho de

Ministros, aprova processo ne'e tomak, depois ohin loron ita hananu oin seluk? Desculpa, mas ne’e,

ha'u sente, ita susar uitoan. Gesto ba consenso entre partido sira hotu hahú iha 2014, 2015, 20217 to’o

resultado final Tribunal Internacional aprova. Ne’e gesto governação, la bá mesamesak, envolve hotu-

hotu iha laran, CNRT ho PD ho ninia coligação iha governação ne’ebá, la bá mesak, halo gesto ida

consenso ne’e. Agenda nacional sira ita implementa iha 2014, 2015, 2017 ne’e Sr. Deputado sira bele

haree ka lae? Halo leitura netik ba gesto sira-ne’e, gesto diálogo, gesto político entre partido sira, la

haree ba partido Governo nian,  partido oposição,  halo gesto ida-ne’e para depois ita  bele  manán

agenda boot ida hasoru Austrália. 

Partido sira iha governação ne’ebá  ne’e la sente afetado? Investimento boot ida-ne’e sira husik

de’it? Tanba interesse nacional e depois ohin loron ita la reconhece netik, ita sei canta nafatin iha fatin

ida-ne’e la valoriza documento ne’e. 

Sr. Deputado Sinarai bele rona ha'u explica? Semana kotuk ha'u explica ona. Ohin ha'u mós explica

tiha ona e público hatene tiha ona, Sr. Deputado Sinarai, ha'u-nia explicação sira compreende ho di’ak

tebetebes. E, ha'u orgulho iha ha’u-nia posição ida-ne’e explica perante povo em nome Governo ba

buat ne’ebé loos, ba facto histórico, ba vitória boot ne’ebé ita halo ho Austrália. 

Agora ita gere hela, ho experiência ida-ne’e ita, ho cuidado, gere hela negociação ho Indonésia ho

experiência história sucesso, la’ós história falhada.  História sucesso mak manán Austrália.  Kaer ba

bagagem história sucesso ne’e,  ita agora tuur ho Indonésia atu buka resolve problemas pendentes

ne’ebé ita agora sei duvida ne’e. E, sei la’o ho cuidado nafatin ho orgulho, ho ulun-foti, ba vitória

ne’ebé ita iha para ko’alia ho ita-nia amigo sira, la’ós ho inimigo, ko’alia ho amigo, vizinho, tanba ita

la hili vizinho, vizinho ne’e to’o mate de’it vizinho nafatin. Amigo ita bele hili, ohin amigo aban la

amigo, mas fronteira la hili. Fronteira ho Indonésia, tanba política ida-ne’e ita cuidado ne’e mak ita

cria  hela  política  ba  gestão  fronteira  ida  amizade  to’o  agora.  Reconciliação,  CVA (Comissão  de

Verdade e Amizade) ita harii, documento Chega! nian iha recomendação clara, funu 24 anos ninia

impacto hotu-hotu la’ós  responsabilidade  indivíduo nian,  responsabilidade Estado nian,  República

Indonésia responsabiliza ba ninia povo, RDTL perante nia povo, recomendação Chega! nian. 

Reconciliação hahú kedas ho política atu normaliza relação amizade iha kedas fronteira, tan ne’e

mak segmento não resolvido hela de’it rua ne’e. Se ita la gere ho didi’ak, ha'u sente, segmento não

resolvido barak. Documento histórico país rua ne’e nian liu hotu canal reconciliação amizade mak

produz relatório  Chega!.  Agora,  relatório  Chega!  nian,  entidade ida implementa  ne’e mak Centro

Nacional Chega! para continua hala’o política ida-ne’e em nome Estado, la’ós ona político sira, la’ós

ona sé-sé,  husik Chega!,  timoroan feto mane profissional  ne’ebé serbisu iha-ne’ebá para preserva

compromisso país rua nian atu cuidado futuro relação país rua nian ba oin ho cuidado. 

Obrigado, Sr.ª Presidente.

Sr.ª Presidente: — Muito obrigada, Sr. Vice-Ministro, o tempo acabou.

Distintos Deputados, ha'u atu anuncia de’it katak reaberto até 24 de março de 2025 para prazo da

apresentação de candidaturas para eleição de dois membros do Conselho de Imprensa, tanba ida uluk

ne’e fica sem efeito, tanba candidato mengundurkan diri.

Ha'u iha pedido urgente ida-ne’ebé hato’o husi Sr. Deputado António Verdial, tanba ema precisa

raan. Ha'u husu Ita-Boot rasik mak pronuncia, sé mak precisa e sé mak hakarak fó. 

Ne’ebe, ita sei fila hikas 3h00 para votação ba matéria do Período da Ordem do Dia. 

Halo favor, Sr. Deputado!

Sr. António Verdial de Sousa (KHUNTO): — Muitíssimo obrigado, Sr.ª Presidente.

Ha'u ohin foti ponto de ordem, liuhusi Uma Democracia ida-ne’e, husu ajuda, caso iha raan tipo A+

ou iha amigos ka família sira iha raan A+, ita bele ajuda lai tanba ita-nia inan-feton ida, funcionária

iha Parlamento Nacional, naran Felismina, mak precisa tebes. Agora daudaun baixa hela iha HNGV.

Iha ona  raan plástico tolu maibé la to’o, precisa tan  raan plástico hitu hodi bele halo operação iha

biban horas ida ka rua nia laran. Ita hotu nia tulun maromak sei haraik bênção. 

Obrigado barak.

Sr.ª  Presidente:  — Distintos Deputados, ha'u hanoin, ne’e mak ita-nia sessão dadeer nian, ha'u

agradece. Ita fila hikas iha 3h00 para ita-nia discussão e votação ba projeto de resolução ligado ho

Comissão Eventual de Acompanhamento do Conflito do Sahara Ocidental.

Muitíssimo obrigada, bom almoço em casa a cada um. 

Horas hatudu tuku 01 liu minuto 10 loraik.

Sr.ª Presidente: — São 15h13, se até 3h30 iha de’it quórum funcionamento, sei halo leitura, ha'u

hein Secretária, ita debate hein aban vota de’it.

Horas hatudu tuku 34 liu minuto 13 loraik. 

 Ne’ebe, ha'u husu ba bancada do Governo, que tem este dever de fazer quórum, atu hola fatin para

ami bele verifica quórum, ita bele hahú ita-nia atividade loraik nian. 

Muito obrigada pela atenção. 

Srs. Deputados, ha'u tem que haknauk, ha'u husu ba bancada do Governo, ita precisa tan rua de’it

para halo quórum funcionamento, ne’ebe, ho respeito tomak, ha'u convida Excelência sira hotu, mai

tuur para ita hahú. Assim que tiver quórum do funcionamento, ha'u husu ba Sr.ª Secretária atu halo

leitura. 

Já temos quórum funcionamento, ita hakat ba ita-nia matéria, que é votação ba resolução ne’ebé

hato’o  tiha  ona,  Discussão  e  votação  do Projeto  de  Resolução n.º  54/VI/  (2.ª),  Cria  a  Comissão

Eventual de Acompanhamento do Conflito do Sahara Ocidental. 

Hodi nune’e ha'u fó kedas ba Sr.ª Secretária atu halo leitura e ita rona mós proponente sira-nia

hanoin, e ita prepara ba votação quando iha quórum deliberativo. 

Halo favor, Sr.ª Secretária! 

Sr.ª Secretária da Mesa (Virgínia Ana Belo): — Obrigada, Sr.ª Presidente.

Boa tarde ba Ita-Boot, ba colega Deputado sira hotu. 

«Projeto  de  Resolução  do  Parlamento  Nacional,  n.º  54/VI/(2.ª),  Cria  Comissão  Eventual  de

Acompanhamento do Conflito do Sahara Ocidental.

Considerando ser necessário e oportuno criar nova comissão eventual que acompanhe a evolução

do conflito  do  Sahara  Ocidental,  o  Parlamento  Nacional  resolve,  nos  termos  dos  artigos  92.º  da

Constituição e 36.º do Regimento do Parlamento Nacional, o seguinte: 

Artigo 1.º 

Criação 

É criada a Comissão Eventual de Acompanhamento do Conflito do Sahara Ocidental, doravante

abreviadamente designada por Comissão Eventual. 

Artigo 2.º 

Objeto 

Compete à Comissão Eventual:

a) Acompanhar a divulgação e promoção da causa Saarauí tanto ao nível interno como ao nível

externo; 

b) Manter atualizada a informação relativa às deliberações da Assembleia Geral e resoluções do

Conselho de Segurança da Organização das Nações Unidas sobre o conflito do Sahara Ocidental; 

c) Trocar informações com entidades e organizações internacionais sobre o conflito do Sahara

Ocidental;

d) Acompanhar a atividade da Embaixada da República Democrática Árabe Saarauí em Timor-

Leste;

e) Acompanhar,  sem prejuízo das competências  de outras instâncias,  a atividade  das diversas

organizações e conferências internacionais que se debrucem sobre a luta do povo Saarauí, colaborando

na difusão das respetivas conclusões, recomendações ou resoluções;

f) Manter  e  desenvolver  contactos  com  comissões  parlamentares  congéneres  e  grupos

parlamentares de amizade do povo Saarauí;

g) Solicitar  informações  sobre  o  conflito  do  Sahara  Ocidental  a  quaisquer  entidades  ou

organizações não governamentais, nacionais ou estrangeiras;

h) Promover  reuniões  conjuntas  com outras  comissões  parlamentares  com vista  à  tomada  de

posições consentâneas com a posição de Timor-Leste no apoio à causa Saarauí.

i) Ouvir, sempre que o entender necessário, o membro do Governo com responsabilidade na área

dos negócios estrangeiros e cooperação sobre a evolução do conflito do Sahara Ocidental e a posição

do Governo acerca da solução a encontrar para o resolver;

j) Propor ao Plenário do Parlamento Nacional, se o entender, a aprovação de resoluções sobre o

conflito do Sahara Ocidental, apresentando para a assinatura os correspondentes projetos de resolução.

Artigo 3.º 

Mandato 

1. A Comissão Eventual funciona durante o período da legislatura e extingui-se com o seu termo

ou na data em que se mostre resolvido o conflito do Sahara Ocidental, se esta ocorrer antes do termo

da legislatura.

2. O mandato da Comissão Eventual inicia-se com a indicação de todos os Deputados, efetivos e

suplentes, que a devam constituir nos termos do artigo seguinte.

Artigo 4.o 

Composição

1. A Comissão Eventual é composta por oito Deputados, indicados pelas bancadas parlamentares

nos seguintes termos:

a) CNRT – 3 Deputados;

b) FRETILIN – 2 Deputados;

c) PD – 1 Deputados;

d) KHUNTO – 1 Deputado;

e) PLP – 1 Deputado.

2. Cada uma das bancadas parlamentares indica ainda o número de membros suplentes igual ao

número de membros efetivos que lhe caiba indicar de acordo com o disposto no número anterior.

3. A indicação concretas dos Deputados, efetivos e suplentes, é apresentada pelas direções das

bancadas parlamentares em requerimento dirigido ao Presidente do Parlamento Nacional.

Artigo 5.o 

Mesa

1. A  mesa  da  Comissão  Eventual  é  composta  por  um presidente,  um vice-presidente  e  um

secretário, eleitos por maioria simples de entre os seus membros.

2. O presidente é substituído, nas suas faltas e impedimentos, pelo vice-presidente.

3. Compete à mesa dirigir e coordenar os trabalhos da comissão eventual e exercer quaisquer

outras funções de que seja incumbido por deliberação da comissão eventual. 

Artigo 6.o 

Funcionamento

1. A  Comissão  Eventual  reúne,  sempre  que  o  entender  necessário,  sob  convocação  do  seu

presidente, e funciona com a presença de metade dos seus membros, incluindo os da mesa.

2. Quaisquer outros Deputados podem participar nos trabalhos da comissão eventual, sem direto

a voto.

Artigo 7.o 

Quórum de deliberação 

A comissão eventual delibera com a presença de mais de metade dos seus membros.

Artigo 8.o 

Deliberações 

As deliberações da Comissão Eventual são tomadas à pluralidade de votos, possuindo o presidente

voto de qualidade.

Artigo 9.o 

Apoio técnico e administrativo 

1. Os trabalhos da Comissão Eventual são apoiados pelos técnicos, funcionários e assessores de

apoio à Comissão de Negócios Estrangeiro, Defesa e Segurança.

2. Sem  prejuízo  do  disposto  no  número  anterior,  nas  reuniões  da  Comissão  é  permitida  a

participação de outros assessores, peritos ou especialistas que a Comissão Eventual entenda dever

ouvir.

Artigo 10.o 

Legislação subsidiária 

Em tudo o que não estiver previsto na presente resolução, aplica-se subsidiariamente o Regimento

do Parlamento Nacional.

Artigo 11.o 

Entrada em vigor

A presente resolução entra em vigor no dia seguinte ao da sua publicação.

Os Deputados proponentes, 

Duarte Nunes 

Armando dos Santos Lopes 

António Verdial 

David Mandati Ximenes». 

Obrigada. 

Sr.a Presidente: — Muito obrigada, Sr.a Secretária. 

Ha'u fó kedas ba proponente sira keta atu hakarak fundamenta molok ha'u loke ba debate. 

Halo favor!

Os proponentes primeiro.

Sr. Deputado Duarte, quer? 

Sr. Deputado David?

Ida uluk lai, Sr. Deputado Duarte, depois Ita-Boot.

Sr. Duarte Nunes (CNRT): — Boa tarde ba Sr.a Presidente, membros da Mesa, colegas Deputados.

Ami hamosu projeto ne'e  tanba situação ne'ebé Embaixada husi República  Democrática  Árabe

Saarauí, iha tempo ida nia bá iha Bancada, expressa katak precisa duni comissão ida-ne'ebé bele iha

comunicação di'ak, bele hamutuk hodi halo análise ba situação ne'ebé sira hasoru. Então, ami hanoin,

situação ne'e la’o ona atu ba tinan rua, ita precisa haree oinsá mak ita harii comissão ne'e.

Kona-ba objetivo, ha’u hanoin, buat ne'ebé iha ona iha-ne'ebá, Ita-Boot sira bele haree, ohin lê ona,

composição  mak ne'e.  Ida-ne'e  oposição  ho pró  Governo la  iha,  tanba  ne'e  mak  buat  ne'e  quase

hanesan ne'e. Ne'e significa que tem que ko’alia ba malu para saida mak ita hakarak decide, ita bele

iha consenso iha-ne'e tanba, se ita vota, contra, a favor, ne'e empate iha nafatin. Dehan Presidente iha

voto de qualidade,  mas não significa que ita  tem que usa oposição ka pró Governo atu haree ba

situação ne'ebé ita-nia nação maluk ne'e hasoru.

Ha'u hanoin, Sr. Deputado David conhece di'ak liu ha'u tanba nia acompanha kleur, e, durante ne'e

nafatin iha Comissão B, ne'ebe, ha'u hanoin, nia bele expressa di'ak liu ou fó informação di'ak liu ba

colega sira atu nune'e ita bele harii comissão ne'e.

Obrigado, Presidente. 

 Sr.a Presidente: — De seguida, o Sr. Deputado David Ximenes. 

Halo favor!

Sr. David Dias Ximenes «Mandati» (FRETILIN): — Obrigado, Presidente, boa tarde. 

Ha'u,  realmente,  subscreve  ba  comissão  ida-ne'e,  mas  o  que  na  verdade  devia  ser,  ami-nia

Presidente Comissão B tem que pronuncia buat ruma, porque ao longo deste tempo ita discute malu

kona-ban buat ida be Comissão B nian ne'e porque questões de relações internacionais loloos iha

Comissão B nia liman. Maibé, ita halo tiha oin seluk fali, ne’e mak ha'u dehan katak ha'u subscreve

duni,  é  necessário  uma  comissão  para  fazer  o  acompanhamento,  mas  esta  comissão  não

obrigatoriamente ter que ser fora da Comissão B.

Ha'u hein pronunciamento husi ami-nia Presidente Comissão B nian e outros membros para depois

ita haree to’ok buat ne'e atu la’o halo nu’usá. Ha’u subscreve ba comissão ida-ne'e, mas, ha'u-nia

opinião mak ida-ne'e: porque ami mós discute barak, ami ko’alia ba malu iha ami-nia comissão e ha'u

haree katak ita bele hanoin fali oin seluk mós bele, mas depende, decisão Ita-Boot sira-nia liman.

Ita hanoin katak conforme ita-nia maluk distinto Deputado Duarte dehan, são questões em que ita

lalika ko'alia oposição não oposição, pró não pró, mas este aqui é uma questão que o povo Saarauí ,

polisário  sira-nia  problema,  ne'e  hanesan  loloos  de'it  ita-nian,  agentes  diferentes  mas  problema

hanesan de'it.

Ida-ne'e  mak  ha'u  hakarak  hato’o  ba  Ita-Boot  sira,  e  ha'u  hein  declaração  husi  fali  ha'u-nia

Presidente Comissão B nian. 

Muito obrigado, Presidente. 

 Sr.a Presidente: — Ha'u sei fó uluk ba proponente sira.

 Sr. Deputado Armando dos Santos Lopes.

Sr. Armando dos Santos Lopes (PD): — Di’ak, obrigado ba tempo.

Nu’udar proponente ida, hanesan ohin Deputado Duarte ho Deputado David hato’o, katak quase

problema Timor-Leste ho Sahara Ocidental iha 1975 ita hotu iha situação política ida que hanesan.

Ne'e duni, ohin hatete ona katak ita la'ós atu pró no contra ida, maibé ita somente iha comissão ida-

ne'e para, através ida-ne’e, ita bele fó ita-nia hanoin balu ne'ebé di'ak atu nune’e ita-nia maluk sira

Saarauí ne’e bele protege sira-nia vida tanba direito mós hanesan ita-nian. 

Muito obrigado, Presidente.

Sr.a Presidente: — Ha'u fó tan ba proponente husi KHUNTO.

Sr. Deputado António Verdial, quer pronunciar?

Sr. António Verdial de Sousa Gama (KHUNTO): — Obrigado, Sr.a Presidente

Boa tarde, Sr.ª Presidente, componente da Mesa, distintos Deputados e Deputadas.

Depois de ler o melhor possível o Projeto de Resolução do Parlamento Nacional n.º 54/VI (2.a)

sobre Criar a Comissão Eventual de acompanhamento do conflito do Sahara Ocidental, especialmente,

no artigo 4.o, sobre a composição,  todas as partes podem participar,  para isso a Bancada Kmanek

Haburas Unidade Nacional não há objeção. O meu sentimento, é melhor irmos à votação.

Obrigado, Presidente.

Sr.a Presidente: — Bem, distintos Deputados, la iha nem ema ida hasai competência husi Comissão

B. Ha'u, pelo contrário, sugere a maioria dos membros efetivos todos da Comissão B tanba Comissão

B iha representante de todas as bancadas.

Ida-ne'e assunto Estado, ita-nia solidariedade ba Árabe Saarauí, ne'ebe ita-nia solidariedade ba sira-

nia autodeterminação. Assunto ne'e descreve iha artigo 2.o que está claríssimo. Ita em sintonia ho

assunto seluk ne'ebé estão no mesmo artigo, ita la halai ketak ho ita Estado timorense nia intenção,

ne'ebe ko’alia em nome do Estado. Ne'ebe, artigo 2.o está claríssimo, ha'u espera katak ita fokus iha-

ne'e.

Iha-ne’e, com certeza, iha número ida liu. Claro katak iha discussão, se caso votação, bele draw.

Mas, ha'u fiar katak ne'e assunto Estado nian, ne'ebe ita sei hanoin hamutuk.

Ligado ho membros permanentes, pode ser da Comissão B, e suplentes balu husi comissão seluk

que  iha  interesse  atu  hakarak  hola  parte  iha-ne'ebá,  claro,  tanba  número  iha-ne'ebá  la  to’o  para

suplentes e membros da Comissão B, ne'ebe, ha'u espera katak ita fokus ba assunto ida-ne'e. 

Caso político, ha'u hanoin, Estado claro tebetebes hato’o ona iha objeto ne'e para ita hodi hanoin.

Entretanto, se a Comissão B  hakarak ko’alia tan, membro seluk ha'u fó oportunidade.

Já tem aqui um pedido, Sr. Deputado Joaquim dos Santos.  

Sr. Joaquim dos Santos «Boraluli» (FRETILIN): — Obrigado, Presidente.

Boa tarde ba colegas Deputados.

Em princípio ha'u concorda ho ita-nia acompanhamento ba maluk sira Árabe Saarauí ne’e. Tanba

questão de diretos de autodeterminação, ita mós iha obrigação atu ajuda ita-nia maluk sira. Só que, ita-

nia resolução ne'e aumenta despesa ida ba Parlamento quando ita cria comissão eventual ida ho longo

termo de um mandato de legislatura. Podia ita halo resolução ida tuir ita-nia Regimento, Comissão B

bele cria, ita atribui competência extraordinária ba Comissão B atu cria subcomissão ida ba assunto

específico  ba  Saarauí  de'it.  Em  vez  de  ita  hasai  membro  sira  husi  comissão  seluseluk,  ita-nia

deliberação  atribui  mais  competência  ida  tan  ba  Comissão  B  para,  tuir  Regimento,  sira  cria

subcomissão ida ba assunto ida-ne'e. Ne'e di'ak liu porque selae prejudica funcionamento normal iha

comissão seluseluk tanba ha'u haree iha-ne'e iha ona CNRT tolu, FRETILIN rua, depois seluk ida-ida,

hamutuk na’in-ualu.

Quando  serbisu ne'e  reunião  hanesan,  dala  ruma  Deputado  sira  ne'ebé  pertence  ba  Comissão

Eventual ho ida seluk, ida Comissão seluk bele prejudicado iha quórum, para além de ita aumenta tan

despesa. Se hakarak  aumenta  despesa,  aumenta  de'it  iha  Comissão B,  cria  subcomissão  ida para,

durante mandato, nia halo, e depois, quando mandato foun, hanesan iha artigo 3.o e artigo 4.o, liuliu

artigo 3.o kona-ba mandato ne'e. Tanba ne'e mak, ha'u hanoin, ita-nia resolução mais eficaz liu mak ita

atribui  competência  extra  ba  Comissão  B  para  que  bele  iha  competência  própria,  regimental

Parlamento nian, para sira bele controla trabalho e depois relatório mós relatório da Comissão B. Ne'e

efetivo  liu  para  labele  fó  fali  prejuízo  ba  comissão  seluseluk  porque  ita  hasai  sira-nia  elemento

barabarak, e, liuliu, aumenta despesa quando ita cria Comissão.

 Não sei, maioria, se concorda, ita bele hadi’a, artigo 1.o no artigo 3.o bele hadi’a, mandato, resto

bele mantém se ha'u-nia opinião ne'e maioria concorda.

Sr.a Presidente: — Sr. Deputado, ohin ha'u ko’alia la hasai competência, e todos membros efetivos

da Comissão B. Onde é que está o problema? Eu não estou a perceber, eu não falei francês. Suplente

mak  foti  husi  seluk,  ida  uluk  mós  la  efetivo  ida,  forma  tiha  la  serbisu tanba  quórum.  Agora,  a

competência é da Comissão B.

Eu penso que hoje pronunciei assim. Eu não falei francês.

Ne'ebe, tuir kedas ha'u fó ba Sr. Deputado Domingos Augusto.

Sr. Domingos Augusto «Deker» (CNRT): — Obrigado ba oportunidade.

Ha'u-nia respeito ba Sua Excelência Presidente do Parlamento Nacional no distinto Deputado sira

hotu.

Ha'u hanoin, hanesan Comissão B, em princípio, atu clarifica de'it katak haree ba preocupações

oioin ne'ebé pertinente tebes hanesan saida mak pronuncia husi Deputado Joaquim ohin, início ne'e

ami hanoin katak envolvimento barak liuhosi Deputado hotu-hotu nu'udar representante husi bancada

lima ne'ebé iha Parlamento ida-ne'e, ha'u hanoin, di'ak liután. Maibé, depois de ami tetu ho despesa

balu ne'ebé ohin Deputado Joaquim hato’o, sukat ba despesa hirak-ne'e mak ami propõe atu cria de'it

subcomissão ida iha Comissão B nia laran tanba ho razão hanesan saida mak ohin mós pronuncia husi

Sua Excelência Presidente Parlamento rasik, bele hamenos despesa.

Nune'e  mós,  liga  ba  passado,  distintos  Deputados  ho memória institucional  sira  iha-ne'e  ninia

experiência dehan katak iha passado cria duni comissão eventual ida, maibé, tanba foti husi comissão

especializada  sira  hotu,  iha  momento  ne'ebé  precisa  reúne atu  discute  assunto  ruma,  balu  marca

presença e balu fali, tanba razão ocupado ho sira-nia atividade, tanba ida-ne’e mak comissão eventual

anterior la consegue ativo hala’o ninia knaar. 

Maibé, nu’udar mós Comissão B, hanesan ohin Distinto Deputado Mandati nia hanoin, ohin lori

mai iha Plenária, Plenária ida-ne'e mak sei decide atu orienta oinsá, competência ne'e fó ba ne'ebé,

ami Comissão B, tanba iha mós ami-nia área, ami hein de'it atu simu resultado.

Ha'u hanoin, mak ne'e de'it.

Obrigado.

Sr.a Presidente: — Distintos Deputados, analisa didi'ak iha-ne'e, despesas para quê? Eu não estou a

perceber.  Atu  bá viagem? Não!  Acompanhar,  não  é  acompanhar  viajar  para lá.  Ne'ebe  nia  texto

hanesan de'it, la ba viagem bá ne'ebá ida, ita bolu ema. Haree didi'ak iha artigo 2.o ne'e, está claríssimo

ali, não sei, despesas para quê? Para snack? Claro! 

Deputado Antoninho Bianco, tuirmai. 

Halo favor!

Sr. Antoninho Bianco (FRETILIN): — Obrigado.

Boa tarde, Presidente, componente Mesa, chefe bancada sira hotu no colegas Deputados.

Ha'u hanoin nune'e, ita tem que halo buat ida, ita halo reflexão ho experiência ita-nia serbisu tinan

hirak liubá.

Normalmente, ba criação comissão ne'e uluk sempre ho unanimidade tanba la iha ema ida que atu

contra, nem iha abstenção tanba sira  hahú uluk,  maibé, depois  de  ita luta ba autodeterminação ne’e

ema mós tulun, ne'ebe ita sempre  fó  apoio. Só que questão de funcionamento ne'e dala ruma ladún

efetivo. Tanba ladún efetivo, significa dehan produtividade la iha tanba comissão barabarak. Ne'ebe,

ha'u hanoin, karik ha'u rona la sala intervenção husi proponente sira ohin, liuliu husi ha'u-nia Bancada,

depois  de  rona  husi  Presidente  Comissão  B  ne'e,  ha'u  sente,  di'ak  liu  cria  subcomissão  tanba

subcomissão  ida  iha-ne'ebá  e  karik  atu  acompanha  didi'ak  ho  assessor  timoroan  ruma  atubele

diariamente nia tem que acompanha. 

Claro katak subcomissão ne'e labele mesak la’o, Governo halo nu’usá, Parlamento halo nu’usá,

tanba ne'e questão Estado.  Jadi  ita-nia serbisu liga ba posição Estado ne'e, Governo, Presidente da

República, Ita, ne'e consenso ida atubele dehan se apoio, apoio la iha reserva, não é?

 Tanba ne'e, ha'u hanoin, ha'u sugere e sublinha fali buat ne'ebé Presidente Comissão B nian no

mós membro ami-nia bancada nian,  di'ak liu ita lalika saida...  maibé ita buka cria,  fó tarefa ne’e

nafatin ba Comissão B, la precisa suplente tan tanba comissão sira-ne'e mós balu la to’o dez. Tanba

ne’e mak, di'ak liu, Presidente, quando assunto  ne’e iha discussão ruma karik, ita bele bá participa,

ko’alia  tanba  ita  mós  acompanha,  mesmo la'ós  iha  comissão  maibé  ita  acompanha. Ne’ebe,  ha'u

hanoin, subcomissão di'ak liu. 

Normalmente, iha comissão sira-ne'e mós tuir regra,  regimento, subcomissão iha hotu.  Ne'e de’it

ita la consegue cria subcomissão iha comissão  especializada  hitu ne'e, agora ita dada tun, dada sa’e

ne'e, ha'u hanoin, um pouco difícil, di'ak liu rona Presidente Comissão B nian… 

Sr.ª Presidente: — Muito obrigada, Sr. Deputado, três minutos passaram. 

Bem,  ha'u  hanoin,  antes  de  fó  ba  proponentes,  também pediram,  ha'u  husu explicação  uitoan:

despesa  apa?  Não  estou  a  compreender.  Atu  bá  viagem?  No! Iha-ne'e  la  hatete  bá  viagem.

acompanhar, não é viajar para lá acompanha iha-ne'ebá.

Ne’ebe, ha'u husu, Srs. Deputados,  fokus iha proposta ne'e! Se caso katak hakarak subcomissão,

ha'u hein proposta seluk tanba tempo naruk tebetebes fó para comissão sira decide, ou os Deputados,

tanba horibainhira mosu rua duni.

Ha'u sai proponente ba ida hanesan ne'e, como la iha mak ha'u halo proposta ida-ne'e. Se assunto

Estado, mai ita hanoin hamutuk! Ne’e ka? 

Ne’ebe, ha'u sei fó ba proponente sira.

Sr. Deputado Duarte Nunes, se tem alguma despesa aqui, não sei. Explica lá!

Faz favor, Sr. Deputado!

Sr. Duarte Nunes (CNRT): — Obrigado, Sr.ª Presidente, ba dala ida tan.

Experiência  ne'ebé  ita  iha,  ida  be hahú,  bainhira  iha  tempo Presidente  La Sama nian,  ha'u  ho

Estanislau mak bá to’o iha-ne'ebá, ida-ne'e para acompanha hodi filafali  mai fó informação katak

situação ne'ebé sira hasoru mak ida-ne’e.

Depois de mai iha-ne'e, ita mak agora selu sira-nia embaixador iha-ne'e para ita iha comunicação

ho embaixador ne'e. Karik iha situação ruma ne'ebé mosu mak precisa duni tem que equipa ruma bá,

ne'e extra, ita labele tau iha hanoin katak ita atu bá acompanha to’o iha-ne'ebá.

Iha ikus ne'e, sira iha reunião ida iha Portugal, mosu hanoin dehan, até Sr. Deputado Aniceto mós

mai dehan, «Nunes, ita na’in-rua bá. Ita na’in-rua bá mas bá halo saida? Osan iha-ne'ebé?». Ida-ne'e

mak ida foin daudauk ita hasoru iha conferência ida iha Portugal kona-ba sira-nia situação ne'e. Maibé

embaixador convida ita, ita la bele bá tanba ita la iha osan, ne'ebe agora iha situação hanesan ne'e, ita

tenta halo serbisu ida-ne'ebé la precisa usa osan ba situação ne'e. Ita acompanha, ita fó-hanoin. Karik

precisa iha discussão ruma, ita bele husu Parlamento ka Governo organiza conferência ruma, ne'e buat

seluk.  Mas,  ita  nia  objetivo  iha-ne'e  ita  acompanha  de’it,  saida  mak sira  precisa,  ita depois  halo

discussão tanba ita mak aprova orçamento para sira-nia embaixada funciona iha ita-nia Rain ne'e.

Agora, se ita compara comissão ne'e ho Comissão B nian, okay, ami la iha problema. Se Comissão

B sente katak bele serbisu ne'e ho di'ak, muito bem, porque é que não? Em vez de ita cria. Mas, tem

que iha commitment, tem que halo, la'ós bá iha-ne'ebá dehan: «ita tem que bá iha-ne'ebá, ita precisa

halo  ida-ne'e»,  halo  plano  oin-oin  de’it,  depois  osan  iha-ne'ebé  ita  atu  foti?  Ne'ebe,  ita  tem que

acompanha situação de’it, ita lalika hanoin dehan atu halo programa oin-oin de’it.  Se ida-ne'e mak

hotu-hotu concorda, ha'u la iha problema tanba momento situação ne'ebé ami  iha  líderes bancadas

hasoru mak Presidente lori mai, dehan, ita tem que cria tanba durante ne'e hanoin atu tau iha Comissão

B, mas depois la consegue acerta  atividade,  então embaixador  mós bá iha bancada ida-idak oinsá

forma comissão ne'e. Ne'ebe, ba ha'u la iha problema. La iha problema tanba se ida-ne'ebé mak di'ak

liu ita halo, mas, pelo menos funciona para embaixador iha surat,  ita hato’o ba embaixador katak

forma ona comissão, ou então formalmente iha Comissão B ona, para bele iha comunicação di'ak. 

Obrigado, Presidente.

Sr.ª Presidente: — Muito obrigada. 

Tuirmai, Sr. David Dias Ximenes. 

Faz favor! 

Sr. David Dias Ximenes «Mandati» (FRETILIN): — Obrigado mais uma vez, Presidente.

Ita, quando ko’alia ba situação ida,  ita  haree ninia panorama ne'e, panorama ne'e oinsá. Questão

Saarauí ou polisário sira nian ne’e, agentes envolvidos mak diferente mas a situação é a mesma, pode

ser análoga,  colonialismo  foi  dos  espanhóis,  invasores  são  os  marroquinos,  os  invadidos  são  os

polisários.  Ita-nian, colonialistas  foram os portugueses, invasores foram os indonésios e mauberes

foram os invadidos.

Como é que sucedeu aqui connosco? Quando sira halo invasão, tenta bloquear todo para não haver

visitas estrangeiras. Se, por acaso, houvesse visitas estrangeiras, ema sira be loloos atu contacta ho

sira-ne’e,  sira  hamate  kedas.  Agora,  sé  mak sai  fali  hanesan ema ne'ebé  contactável  para  depois

ko’alia ho sira às vezes terão de ir à prisão. Bá iha prisão, ema prisioneiro sira mak denuncia sira-nia

hahalok sira-ne’e.

Ne'e ha'u-nia experiência privada.  Tan ida-ne’e mak ha'u lakohi dehan katak vai aí um batalhão,

mas para observar a situação e inteirar-se da situação, terá de ir um ou dois para observar e falar com

as pessoas por que senão agente fala subjetivamente, não há objetivos aqui.

Ida-ne’e  mak  ha'u  atu  dehan  porque  ita-nian  mós  hanesan.  Além  de  termos  o  direito  à

autodeterminação, Indonésia, com a sua política,  conseguiu manobrar tudo. Poucos que resistiram,

muito poucos! Então, ita-nia ema sira iha li’ur mós desenvolve fali uma forma de luta, violação dos

direitos humanos. Atu hatene katak violação dos direitos humanos iha ne’e oinsá? Muitos vieram. Até

Austrália teve de reconhecer a integração de Timor para eles puderem entrar em Timor livremente. 

Quando sira tama iha-ne’e,  haree tiha,  quando ha'u contacto  fali  ho sira:  «Eipa,  desculpa,  imi

reconhece ami-nian!». «Oh, Senhor, mas, ami precisa mai haree para depois ami divulga». Isso é que

aconteceu.

 Ne'e  mak  ha'u  defende  situação  ida-ne’e  ne’e,  porque  selae  muitos  que  não  vêem,  nunca

envolveram, tem este fracasso no observar da situação. 

Muito obrigado. 

Sr.ª Presidente: — Tuirmai, ha'u fó tempo ba Sr.ª Deputada Maria Angelina Sarmento. 

Sr.ª Maria Angelina Lopes Sarmento (PLP): — Obrigada, Sr.ª Presidente, muito boa tarde.

Muito boa tarde mós ba distinto e distinta Deputado sira hotu. 

Ha'u hanoin, kona-ba projeto de resolução ida-ne’e ita tenta filafali ba experiência ne'ebé ita iha

ona iha V Legislatura, iha-ne'ebé ita forma comissão eventual ida na base de uma resolução aprovada

pelos Deputados iha Parlamento ida-ne’e. 

E ba Legislatura ida-ne’e ita haree katak uluk discussão naruk, ita dada malu bá-mai bá-mai, no fim

ita decide dehan fó nafatin competência ba Comissão B atu haree ba ida-ne’e. Maibé, ha'u haree katak

iha duni necessidade atubele iha comissão eventual ida-ne’e, hodi continua halo acompanhamento ba

Sahara Ocidental nia problema. 

E baseia ba experiência ne'ebé iha iha legislatura anterior, iha mós evento internacional sira ne'ebé

sira convida ita e, normalmente, sira halo conferência ne'e, se não me engano, tinan rua ou tinan tolu

dala ida, hanesan conferência ida solidariedade ho Sahara Ocidental. E, se la sala, iha 2019 ou depois

de Covid mak iha Deputado sira ne'ebé compõe comissão eventual ne'e bá participa mós iha evento

ne'e, ne'ebé altura ne'ebá lidera husi atual Vice-Ministro Adérito Hugo ho equipa ida-ne'ebé composto

husi bancada rua ka tolu ida. Se não me engano, Deputado na’in-tolu ou na’in-haat mak ba participa.

Então,  relaciona  ho  atividade  sira  ne'ebé  karik  iha  custo,  ne'e  custo  ne'ebé  quando  iha  evento

internacional sira, conferência solidariedade ba Sahara Ocidental, sira convida ita, claro que ne'e sei

iha custo.

 Mas,  se ha'u la sala,  ida experiência  liubá ne'e ita  ho sira partilha custo,  custo de viagem bá

conferencia sira-ne’e, ne'ebe, karik ita hanoin dehan evento internacional sira-ne’e para ita bele halo

advocacia  mós  ba  sira-nia  questão  no  mós  partilha  experiência  Timor-Leste  nian  ligado  ho

solidariedade internacional bá Timor-Leste nia causa, ha'u hanoin, pertinente atu ita mós participa iha

conferência sira-ne’e. 

Agora cabe fali ba ita atu haree oinsá mak bele ajusta ita-nia programa sira iha nível nacional ne'e,

no  evento  internacional  ne’e,  hakarak  ka  lakohi,  se  ita-nia  participação ne'e  importante,  iha  mós

implicação ba custo.  Ne'ebe,  se  Comissão Eventual  ne'e  agora  ita  forma,  ha'u  hanoin,  saida mak

hanesan  Deputado  Joaquim  hateten  ne'e,  custo  sempre  iha,  karik  evento  internacional  sira,  sira

considera nafatin ita hodi convida ita tanba ha'u haree Sr. embaixador ne'e nia movimento la’o di’ak

tebetebes. Iha Timor, liuliu iha Parlamento ne'e, nia quase iha ligação di’ak ho bancada hotu-hotu atu

sira  mós hakarak  endorse,  advocate ba sira-nia  issue ne'e atubele  ema iha conhecimento,  a nível

nacional ne'e ema barak hatene kona-ba Sahara Ocidental no ita mós bele continua halo advocacia ba

sira-nia causa.

Ida-ne’e de’it, Presidente.

Obrigada. 

Sr.ª Presidente: — Tuirmai, Sr. Deputado Natalino dos Santos. 

Sr.  Natalino  dos  Santos  Nascimento  (CNRT):  — Boa  tarde,  Sr.ª  Presidente,  Mesa  e  colega

distinto Deputado sira. 

Ha'u sente, resolução ida-ne’e importante tebetebes, e, se ha'u filafali ba kotuk, colega sira dehan

atu fó filafali ka atribui ba Comissão B nia competência, ne'e mós loos. Maibé, ha'u sente katak iha

altura Comissão B simu tiha ona despacho, se la sala, hodi Comissão B aprecia e haree katak iha

viabilidade para depois halo acompanhamento ba política ita-nia colegas Saarauí nian, ami hamosu

tiha ona uma resolução mai iha-ne’e e forma subcomissão ida. E ami, horibainhira, argumenta katak

se ita hakarak haree filafali Deliberação n.º 4/2023, competência relativamente à relação internacional

e acompanhamento da ASEAN (Association of Southeast Asian Nations)  é da Comissão B.  Maibé,

tanba haree Comissão B ne'e kala ocupado ho serbisu barak, então iha altura ne'ebá comissão eventual

ne'ebé Comissão B aprecia tiha e ami haree katak la efetivo quando forma Comissão Eventual, então

ami hamosu subcomissão dentro da Comissão B.  Ne'e  mak ami haree hanesan  iha  eficiência  liu.

Maibé agora, se apresenta ona, bancada haat apresenta tiha ona resolução ida mai, depois ita filafali ba

kotuk, ne'e kan la loos.

 Tanba ne’e ha'u husu para ita procede ba votação para Comissão Eventual la’o tuir buat ne'ebé iha

tiha ona, Resolução ne'e.  Se ita  iha consistência ba Regimento, ita  iha  consistência ba deliberações

Parlamento  ida-ne’e  mak  foti,  atribui  competência  especializada  ba  cada  comissão, relação

internacional  é a competência  da  Comissão  B.  Maibé,  tanba  Comissão  B,  kala  haree  husi  ninia

fraqueza, ninia saida… então ita haree assunto barak que relaciona ho competência  da Comissão B

agora retirado hotu.

Então ha'u aceita ho  resolução ne'e tanba Presidente  bancada haat iha Parlamento ida-ne’e mak

hato’o e ha'u hakarak husu procede ba votação para depois serbisu ne'e la’o para Comissão Eventual

ne'e trata especial de’it ba assunto ida-ne’e tanba Comissão B ne'e haree ba área boot tebetebes, área

negócios estrangeiros, defesa e segurança e serbisu que ocupado tebetebes. Tanba ne’e ha'u husu para

comissão  eventual  ne'e  forma  ho  membro  ne'ebé  designado  pela bancada  para  depois  atende

acompanhamento ba processo Sahara Ocidental nian.

 Se Ita-Boot sira filafali ba kotuk, então altura ami-nia serbisu Comissão B nian ne’ebé prepara tiha

e  lori  mai  Plenária  tanbasá  chumba.  Ha'u  husu  razão  tanba  Comissão  B ne'e  Comissão  ida  que

delicada tebetebes e precisa atu reforça, liuliu defesa e segurança.

 Tinan uluk mós ami la  consegue halo fiscalização porque ami ocupado ho tratado sira e ami

hakarak conclui ami-nia serbisu fiscalização ba defesa e segurança para cobre território tomak. Ami

husu para forma comissão eventual para comissão eventual ne'e hodi haree assunto ne'e de’it.

Obrigado.

Sr.ª Presidente: — Ikusliu ba intervenção, Sr. Deputado Joaquim dos Santos, pela segunda vez.

Um minuto!  

Sr. Joaquim dos Santos «Boraluli» (FRETILIN): — Obrigado, Presidente.

Ha'u-nia raciocínio ne'e mak di’ak liu, mas depende ba maioria. 

Hanesan ne'e: competências institucionais ne'e Comissão B nian, caso especial e caso comum, ida-

ne’e caso especial.

 Regimento prevê tiha ona situação ne'e, tanba ne'e mak bele cria comissão eventual. Ne'e mak ohin

ha'u dehan, Parlamento, se halo resolução karik, atribui tan competência extraordinária ida-ne’e para,

enquanto problema Sahara Ocidental nian seidauk resolve, Legislatura tuirmai ne'e Comissão B nia

mandato ne'e continua existe, renova de’it mak membros. Ida-ne’e. Ne'e primeiro.

Segundo, ohin ha'u ko’alia kona-ba despesas ne'e, ohin Deputada balu explica ona, la iha atividade

política  Parlamentar  ida  que  la  implica  orçamento,  despesas  sempre  iha.  Mas,  despesas  ki’ik  liu

quando ita tau iha Comissão B tanba nia iha orçamento tiha ona, nia bele ajusta ninia orçamento. Se la

to’o karik, bele husu adicionais husi Secretariado Parlamento quando precisa, tanba ne'e mak ha'u-nia

opinião ne'e di’ak liu. Mas, maioria la concorda. 

Obrigado.

 Sr.ª Presidente: — Ya, ha'u hakarak explica de’it, se adita tan competência ida-ne’e, ita tem que

corrige a competência da própria Comissão. Bainhira ita halo ne'e kan iha Legislatura anterior já foi

feito, porque é que não aditou isto? 

Uma  comissão  eventual  morre  quando  a  legislatura  acaba,  está  certo?  Se  tivesse  aditado  esta

competência, não tem esse problema, Sr. Deputado. Está a ver? Mas, ninguém pensou, muito embora

iha V Legislatura existiu. 

Segundo, convite ida foin lailais ne'e tanba Comissão Eventual de’it la iha, ne'ebe atu haruka sé?

Ita hili malu bá, não sei. 

Liga ho técnicos que foi a preocupação de um Deputado, está no artigo 9.º, está claro ali, ne'ebe

custos yang mana saya tidak tahu.

Convite do Embaixador, ohin ha'u responde tiha ona, custos partilha ho nação ne'ebé convida seria

muito estranho porque a existência nia embaixada iha-ne’e ita mak financia, ita bá viagem, nia atu

financia? Não sei, ha'u la iha experiência. 

Terceiro, viagens ao estrangeiro, ita propõe iha debate do orçamento privativo hasai hotu kedas. Eu

não deixei  porque ha'u hatene iha assunto balu que ita labele quebra o compromisso. Está a ver a

situação? Ne'ebe, ha'u hanoin, ita ko’alia ba ne'ebé-ne'ebé bele poupa, mas poupa yang bagaimana?

Presidente do Parlamento la bele halo milagre. Foti osan comissões nian fó fali ba seluk? Labele! Está

a ver a situação? Ne'ebe, ha'u husu para ita haree didi’ak. Se acha katak a Comissão B, subcomissão

ida horibainhira ne'e iha Líderes das Bancadas mak la decide atu opta, tanbasá? Número da oposição

foi  maior  do que os  da Bancada do Governo,  tanba situação ida-ne’e –  ha'u  lori  ba Líderes  das

Bancadas, se hakarak, ata iha – mak la aceita. Ne'ebe, custos ita fó quando iha, maibé oinsá atu halo

serbisu está tudo aqui dito. 

Ne'ebe, ha'u la halo buat ida foun, mas se acha katak…

Ainda tenho aqui um pedido, Sr. Deputado David. Eu não sei se última vez ou pedido ponto de

ordem o que está aqui. 

Sr. Deputado Mandati dehan katak nia atu  halo ponto de ordem. 

Tem um minuto, então.

Faz favor!

 

Sr. David Dias Ximenes «Mandati» (FRETILIN): — Obrigado.

Ohin Presidente temi kona: «uluk nu’usá mak la halo hanesan ne'e?», ha’u hanoin, Ita-Boot mós sei

hanoin hetan quando ha'u sei Presidente da Comissão,  ha'u levanta problema ne'e dala hira iha-ne’e

para depois não termos esta discrepância de pensar. Mas, ne'e ha'u sempre foti dehan katak situação

ida-ne’e Comissão B nian, porque quanto às questões de negócios estrangeiros é com a Comissão B.

Para todos  os  efeitos, ami mós sempre respeita maioria nia hanoin, la’ós dehan katak ami obriga,

embora Regimento observa isso, para todos os efeitos.

Quanto aos custos, a gente também não vai um batalhão, como já disse. Já frisei que não vai um

batalhão, um, ou dois, ou três vão la para ver porque essa coisa de observar uma situação como a de

Saarauí Ocidental, dos polisários é igualzinha àquilo que passámos aqui. Nós viemos acompanhando

isto há muito tempo. Quando nós começámos, eles já foram nossos colegas, nossos parceiros, nossa

aliança durante os nossos andavam na diáspora fazer as coisas. Acompanhámos. Portanto, a forma, o

método operacional dos marroquinos é autêntico  àquilo que  a Indonésia fez aqui. Então, é preciso

pessoas já com experiências para detetar isto. Isso significa que, para agente pensar, antes de a gente ir

para  um lugar  é  preciso  ter  os  objetivos  claros  e  o  que  é  que  deve  ser  feito  para  não  cair  no

subjetivismo». 

Muito obrigado.

Sr.ª Presidente: ― De seguida, o Sr. Deputado Antoninho Bianco, pela segunda vez. 

Tem um minuto.

Sr.  Antoninho Bianco (FRETILIN): ― Ha'u hanoin nune'e, la iha ema ida que la concorda ida-

ne’e,  só  que  eficiente  ou  efetivo  liu  ne’e subcomissão,  di'ak  liu.  Langsung comissão  ne’e  iha

Comissão B ne’e di'ak liu. Agora, ita labele hanoin kona-ba osan. Claro, se qualquer evento ida que

necessita comissão nia representante  ba assunto ida-ne’e, tem que hasai osan duni, só que la'ós bá

hotu, não é? Subcomissão kan bele, sira agora membro hira, na'in-rua ka na'in-tolu ida iha laran ne’e

representa ona, tanba ne’e la'ós dehan osan. Osan iha ka la iha, qualquer tempo que evento ne’e dehan

necessita ita-nia presença, osan tem que hasai duni para viagem, observa diretamente, naran katak ema

atu bá ne’e brani ka lae, iha conhecimento. Ida-ne’e problema. Jadi, ha'u hanoin, ba interesse Estado,

ba interesse ita-nia imagem, ba Rai ida-ne’e, la precisa hanoin ossan. Ita bele harii iha-ne’e, bele apoia

iha-ne’e, tanbasá mak la bele? Ne'ebe, ha'u hanoin, maluk sira, la'ós tanba osan, maibé questão ita-

nian di'ak liu, efetivo liu subcomissão ida harii iha-ne'ebá, bele na'in-rua, na'in-tolu, mínimo na'in-

tolu, para depois diariamente acompanha, qualquer tempo ita bele halo reunião saida karik, bele, ita

bele participa hotu. Maibé, importante ba ita mak ne’e, pró-contra ne’e la’ós atu buka desvaloriza, lae!

Ha'u  hanoin,  valoriza.  Se  bele  karik,  ita  nafatin  fó  ba  Comissão  B  atu  assegura,  e  ho  criação

subcomissão. 

Ida-ne'e  mak ha'u nia hanoin,  maibé se Ita-Boot  sira atu bá votação,  ita  bá vota,  maibé ladún

efetivo. 

Sr.ª Presidente: ― Muito obrigada.

Mas, atu fó ba Comissão B em que contexto? Tem que iha proposta, Sr. Deputado! Se hakarak

subcomissão, halo favor, hadi'a fila-fali composição, hato’o mai! Maibé, comissão eventual ne'ebé

cria ne’e está no artigo 36.º do Regimento. 

Claro katak atu halo serbisu cada comissão pode criar a sua comissão eventual dentro da própria

comissão, ne'ebe, ha'u la hatene ita atu interpreta buat ne’e halo nu'usá, porque todos os membros eu

propus que fossem tudo husi Comissão B para evita sobreposição dehan «tempo la iha» hanesan uluk.

Uluk ha’u la hatene nia composição mós mai husi sé-sé, ne'ebe, dala ida tan, ha'u hato’o ba Ita-Boot

sira, se iha proposta, halo favor! 

Maibé, iha-ne’e iha pedido de intervenção, ha'u espera katak hotu-hotu intervenção primeira vez

acabou tanba ohin loke ba ita atu intervém ita ko'alia barak tiha ona, as horas vão passando. 

Sr. Deputado Romeu Moisés, tem três minutos. 

Faz favor!

Sr. Romeu Moisés (CNRT): ― Obrigado, Presidente. 

Boa tarde ba distinto, distinta Deputado sira. 

Ha'u acompanha discussão kona-ba projeto de resolução ida-ne’e, ha'u-nia hanoin, Deputado sira

iha Uma Fukun ida-ne’e, ba assunto Sahara Ocidental, la iha oposição, tanba ne’e mak ita tem que ser

define halo didi'ak, hatuur estatuto comissão eventual ne'ebé atu cria, ou subcomissão ne'ebé partilha

comissão B. 

Ita  la  ko'alia  kona-ba osan.  Estado,  quando cria  comissão eventual,  órgão ida-ne'ebé de'it,  nia,

quando cria, significa orçamento tem que ser prepara. 

Ita la ko'alia  «acompanha», iha-ne’e artigo 2.º cita, «acompanha», «acompanha», «acompanha»,

lae! Timor-Leste tem que ser foti ação. Ne’e liga ho liberdade nação ida nian. 

Hau husu ba Presidente, ba Mesa, karik bele, suspende discussão ida-ne’e! Hadi'a documento ne’e

filafali para, semana oin ou semana ida tan mai, bele lori mai iha Uma Fukun ida-ne’e para ita discute

halo didi'ak, tanba assunto ida-ne’e la iha oposição, ita hotu liafuan ida de'it. 

Ida-ne’e mak ha'u hato’o hela ba Mesa. 

Obrigado.

Sr.ª  Presidente:  ― Sr.  Deputado,  ida-ne’e  kleur  ona.  Ou Ita-Boot  la  lê  documento?  Senhores

Deputados, ba ha'u, la importa subcomissão ka comissão saida maibé fó-hanoin. 

Sei iha-ne’e pedido ponte de ordem, Sr. Deputado Natalino. 

Halo favor! 

Sr. Natalino dos Santos Nascimento (CNRT): ― Sim, Sr.ª Presidente. 

Normalmente, ita debate iha-ne’e, quando hamosu resolução ida, balu maka la aceita ne’e loloos

nia apresenta por escrito. Agora, proponente na'in-haat mantém nafatin nonook hela. Ita debate, fó tiha

razão hotu-hotu ona,  ita haree katak comissão eventual ne’e importante duni. Ne’e «comitmento»,

afirmação política Estado Timor-Leste ba Sahara Ocidental, tanba ne’e ita bá vota, procede ba votação

para depois bele forma ona comissão eventual ne’e para ita hatudu ita-nia «comitmento». Se ita fó tiha

ona, pelos termos ita ajuda hela sira tanba sira-nia nação fulan-fulan ita financia hela sira, ita tem que

afirma ho documento, resolução ida. 

Se ita forma subcomissão ki'ikoan ida, ninia impacto mós ki'ik. Se ita forma comissão eventual ida,

ninia impacto ne’e boot tebetebes, katak Timor ne’e sério duni atu apoia sira, solidariedade ita-nian

ne’e ho vontade firme. Tanba ne’e ha'u sente katak proponente sira mós la hatete buat ida, proponente

sira halo tiha  ona  sira-nia apresentação, fundamenta tiha ona, iha razão ita bá votação, procede ba

votação. 

Se agora dehan atribui fali ba Comissão B, ami serbisu barak. Ha'u explica katak ami tem que halo

duni, tem que halo serbisu, liuliu iha polícia ami tem que halo fiscalização ida detalhadamente, liuliu

kona-ba segurança e defesa ne’e ami tem que halo serbisu, selae prejudica. Tinan uluk comissão B nia

execução mak ki'ik liu…

Sr.ª Presidente: ― O tempo acabou, Sr. Deputado.

Sr. Natalino dos Santos Nascimento (CNRT): ― … Ne’ebe, procede ba votação.

Sr.ª Presidente: ― Muito obrigada. 

Maibé, dala ida tan, husu tiha competência ba Comissão B, dehan serbisu barak, depois sé mak atu

halo? 

Sr. Deputado Natalino dos Santos halo autodefesa sem usa microfone. 

No, Sr. Deputado! Se hakarak halo proposta, contra-proposta, ne’e Bancada haat mak assina. Ha'u

fó-hatene Ita-Boot, leia ali! Por isso calma! 

Sr. Deputado Natalino continua halo argumento defesa nian sem usa microfone.

Agora ha'u ko'alia Ita-Boot rona! Ne'ebe, Sr. Deputado, dala ida tan, la iha contra-proposta, la'ós

sira mak tem que halo. A Bancada já fez, subscreveu. Agora, se la concorda ida-ne’e, temos dois

mecanismos: contra-proposta ou vamos à votação.

Sr. Deputado continua argumenta sem usa microfone.

 No! O Sr. já pronunciou. Ha'u iha-ne’e iha pedido ponto de ordem. Temos o Deputado António

Verdial. 

Ha'u hanoin, ida-ne’e tan e vamos a mecanismo que tiver.

Sr. António Verdial de Sousa (KHUNTO): ― Sr.ª Presidente, ha’u atu fó-hanoin de'it, proposta

ida-ne’e líderes bancadas parlamentares mak assina. Se ita iha hanoin balu ne'ebé la condiciona ho

proposta  ida-ne’e,  labele  ko'alia  de'it,  mai  ho  proposta!  Maibé,  quando  la  iha  contra-proposta,

alangkah indahnya ita procede ba votação. 

Obrigado, Presidente.

Sr.ª  Presidente:  ― Distintos  Deputados,  ha'u  loke  luan  ona  ba  ita  discute,  e  os  proponentes

também já fundamentaram. Ha'u hanoin, ita ko'alia tetun, ita tem que entende malu. 

Ne'ebe, ita ba votação? 

Ba ha'u la vota mós la iha buat ida, ita bele adia, mas, cabe aos Senhores Deputados, ne’e ka? 

O Sr. Deputado Deker, halo favor! 

Sr. Domingos Augusto «Deker» (CNRT): ― Obrigado ba segundo vez. 

Ha'u hanoin, ha'u concorda ita cria duni comissão eventual ne’e. Membros ne’e atu mai husi ne'ebé,

ne’e depende, maibé importante mak tem que iha duni comissão eventual. Tanba saida? Ita ko'alia

kona-ba negócios estrangeiros ne’e iha duni área Comissão B nian, maibé negócios estrangeiros ita

ko'alia  kona-ba  assuntos  em  geral.  Agora,  comissão  eventual  ne’e  específico  atu  halo

acompanhamento de'it ba problema Saarauí nian, ne'ebe comissão eventual di’ak liu. 

Obrigado.

Sr.ª Presidente: ― Deputada Lídia mós atu hakarak ko'alia, ha'u fó tan. 

Halo favor!

Sr.ª Lídia Norberta dos Santos Martins (FRETILIN): ― Obrigada, Sr.ª Presidente. 

Kona-ba  resolução  ida-ne’e,  tanba  bancada  haat  maka  pronuncia,  e  depois  hanesan  ohin  Sr.ª

Presidente dehan ne’e, ha'u hanoin, hanesan membro comissão B, razão dehan serbisu barak mak la

simu, ida-ne’e, ha'u hanoin, la loos. Maibé, ha'u apoia resolução tanba de'it hanesan ne’e: haree ba

resolução ne’e resolução ida que hatudu duni órgão soberania ida-ne’e nia papel, peso político ida-

ne'ebé ita halo ba causa Sahara Ocidental  nian, ne'ebe ita bele apoia resolução ida-ne’e hodi nune'e

bele ba votação. 

Agora, em termos de composição ne'ebé artigo ne’e dehan, ne’e mós di'ak ona. Talvez sei  iha

coordenação ida, mas ohin Sr.ª Presidente Parlamento  mós  pronuncia tiha ona katak bele mós husi

Comissão  B,  tanba  uluk  experiência  anterior  mós  hanesan  ne’e  duni.  Experiência  anterior  Sr.

Deputado Adérito Hugo, atual Secretária de Estado SEI  (Secretaria de Estado da Igualdade) ho Sr.

Deputado Luís Roberto, sira na'in-tolu ho Deputado Somotxo, se la sala ho Deputado Mandati, sira

na'in-lima, iha suplente mós, sira mak tama iha-ne'ebá, ne'ebe, di'ak liu ita apoia nafatin ida-ne’e para

sai hanesan peso político hatudu ba ita-nia maluk sira husi Sahara Ocidental katak Timor-Leste nia

oposição em termos de apoio das bancadas ne’e mak ida-ne’e. Agora, modus operandi, orsida tun ba

ida seluk ne’e ida ohin Presidente ko'alia ne’e bele. 

Sr.ª Presidente: ― Distintos Deputados, no fim do dia ita concorda malu, que fica na Comissão B

para halo matéria ida-ne’e. Ne'ebe, distintos Deputados, como ha'u iha esperança ohin atu hadi'a nia

redação, keta la di’ak karik, mas ita ko'alia buat seluseluk, não tocámos no assunto. É importante,

tanba ne’e mak uluk mós iha. Ne'ebe, distintos Deputados, dou por terminadas as intervenções, ita

prepara ba vota. 

Podemos votar? 

Deputado sira responde katak bele.

Okay, então, fazemos o seguinte: prepara ba vota! 

Distintos Deputados, quem vota a favor, contra no abstenção?

Deputado sira hala’o votação ordinária.

Muito obrigada.

Hato’o na ba votação no hetan aprovação ho unanimidade husi Deputado presente hamutuk na’in

54.

Finalmente, distintos Deputados, foi por unanimidade, e, ha'u espera katak bancada sira tau naran

ne’e sira ne'ebé iha duni Comissão B, está bem? 

Muito obrigado, muito boa tarde, até amanhã.

Horas hatudu tuku 4 liu minuto 54 loraik.

